
Ágrip	  

Þessi	  meistaraprófsritgerð	   er	   um	  niðurstöður	   eigindlegrar	   rannsóknar	   og	   í	  
henni	   er	   skoðað	   hvernig	   umsjónarkennarar	   yngri	   barna	   í	   grunnskólum	  
skilgreina	   og	   vinna	   með	   sköpun	   í	   sinni	   daglegu	   kennslu.	   Árið	   2011	   voru	  
sameiginlegir	   grunnþættir	   menntunar	   kunngerðir	   í	   aðalnámskrám	   grunn-‐,	  
leik-‐	   og	   framhaldsskóla.	   Grunnþættirnir	   eru	   sex	   talsins	   og	   er	   sköpun	   einn	  
þeirra	  ásamt	  læsi,	  sjálfbærni,	  heilbrigði	  og	  velferð,	  lýðræði,	  mannréttindum	  
og	   jafnrétti.	  Grunnþáttunum	  er	  ætlað	  að	  vera	   leiðarljós	   í	  gegnum	  allt	  nám	  
sem	  fer	  fram	  í	  skólunum.	  	  

Megintilgangur	   og	   markmið	   rannsóknarinnar	   var	   að	   skoða	   hvernig	  
umsjónarkennarar	  vinna	  með	  sköpun	  með	  nemendum	  og	  hvort	  þeir	  upplifi	  
einhverja	  breytingu	  á	  störfum	  sínum	  eftir	  innleiðingu	  grunnþáttanna	  og	  var	  
meðal	   annars	   kannað	   hvernig	   kennararnir	   teldu	   sig	   geta	   ýtt	   undir	   sköpun	  
hjá	  nemendum	  sínum.	  

Í	  rannsókninni	  er	  leitast	  við	  að	  svara	  eftirfarandi	  rannsóknarspurningum:	  
Hvaða	  skilning	   leggur	  umsjónarkennari	   í	  hugtakið	  sköpun	  og	  sitt	  hlutverk	   í	  
innleiðingu	   hennar?	   Hvaða	   áhrif	   hefur	   innleiðing	   grunnþáttarins	   sköpun	   á	  
daglegt	   starf	   umsjónarkennara	   í	   skólastarfi	   og	   hvernig	   vinnur	   umsjónar-‐
kennari	  á	  yngsta	  stigi	  með	  sköpun	  í	  sínu	  daglega	  starfi?	  	  

Rannsóknin	   var	   unnin	   á	   vorönn	   2015	   og	   voru	   tekin	   viðtöl	   við	   sex	  
umsjónarkennara	   yngri	   barna	   úr	   þremur	   grunnskólum	   á	   höfuðborgar-‐
svæðinu.	   Þátttakendur	   rannsóknarinnar	   voru	   allt	   konur	   á	   aldrinum	   40−52	  
ára	  með	  starfsreynslu	  sem	  spannaði	  9	  til	  19	  ár.	  	  

Helstu	  niðurstöður	  eru	  þær	  að	  kennararnir	  sem	  tóku	  þátt	  í	  rannsókninni	  
töldu	  áherslur	   í	   kennslu	  ekki	  hafa	  breyst	  þrátt	   fyrir	  að	   í	  nýrri	  Aðalnámskrá	  
grunnskóla	  (2011)	  væri	  mikil	  áhersla	  lögð	  á	  sköpun.	  Ætla	  má	  að	  sú	  skapandi	  
vinna	  sem	  fer	   fram	  á	  yngsta	  stigi	  grunnskólanna	  sé	  orðin	  eins	  og	  meitluð	   í	  
stein.	   Nemendur	   á	   þessu	   námsstigi	   hafa	   mikla	   sköpunarþörf	   og	   hafa	  
kennarar	  lengi	  reynt	  að	  mæta	  þeirri	  þörf	  eftir	  fremsta	  megni.	  	  

Abstract	  

Primary	  School	  Teachers	  Approach	  to	  Creative	  Practices	  within	  the	  
Classroom	  

This	  master´s	  thesis	  is	  a	  qualitative	  study	  into	  how	  primary	  teachers	  define	  
and	  approach	  creative	  practices	  within	  the	  classroom.	   In	  the	  new	  national	  
curriculum	   which	   was	   published	   in	   2011,	   creativity	   was	   made	   one	   of	   six	  
Fundamental	   pillars	  meant	   to	   improve	   and	   be	   a	   guiding	   light	   throughout	  
the	   education.	   These	   six	   pillars	   apply	   througout	   the	   curricula	   of	   the	  
Icelandic	   educational	   system.	   The	   other	   pillars	   are	   literacy,	   sustainability,	  
health	  and	  welfare,	  democracy	  and	  human	  rights,	  and	  equality.	  	  

The	  main	  purpose	  of	  this	  reasearch	  was	  to	  gain	  insight	  into	  how	  primary	  
school	  teachers	  work	  with	  their	  students	  in	  a	  creative	  way	  and	  to	  see	  if	  they	  
experience	   any	   changes	   after	   creativity	   was	   made	   one	   of	   the	   pillars	   of	  
education.	  Among	  the	   things	   that	  were	   looked	   into	  was	  how	  the	  teachers	  
could	  encourage	  creativity	  in	  the	  classroom.	  	  

The	   study	   was	   based	   on	   the	   following	   reasearch	   questions:	   how	   do	  
teachers	  understand	  the	  concept	  of	  creativity	  and	  what	   is	  their	  role	   in	  the	  
implementation	   of	   creativity	   in	   the	   classroom?	   What	   influence	   has	   the	  
implementation	  had	  on	  their	  daily	  work	  and	  how	  does	  the	  primary	  school	  
teacher	   approach	   the	   creative	   practices	   within	   the	   classroom?	   The	  
reasearch	  was	  carried	  out	  in	  spring	  2015	  and	  interviews	  were	  done	  with	  six	  
primary	   teachers	   from	   three	   elementary	   schools	   in	   the	   Capital	   area.	   The	  
participants	  were	  all	  women,	  aged	  40−52	  with	  teaching	  experience	  ranging	  
from	  9	  to	  19	  years.	  	  

The	   results	   of	   this	   research	   show	   that	   the	   teachers	   who	   took	   part	  
considered	   that	   the	  emphasis	   in	   teaching	  have	  not	   changed	  despite	  more	  
attention	   to	   creativity	   in	   the	   new	   curriculum.	   That	   could	   indicate	   that	  
working	  with	   young	   children	   in	   a	   creative	  way	   has	   been	   a	   tradition	   for	   a	  
long	   time.	   Children	   are	   by	   nature	   creative	   and	   teachers	   do	   their	   best	   to	  
accommodate	  their	  creativity.	  	  

1 Inngangur	  

Árið	   2011	   voru	   sex	   grunnþættir	   menntunar	   settir	   inn	   í	   aðalnámskrá	  
leikskóla,	   grunnskóla	   og	   framhaldsskóla.	   Þessir	   grunnþættir	   eru:	   læsi,	  
sjálfbærni,	   heilbrigði	   og	   velferð,	   lýðræði	   og	   mannréttindi,	   jafnrétti	   og	  
sköpun.	  Allir	  eiga	  þessir	  þættir	  að	  speglast	  í	  daglegum	  verkum	  nemenda	  og	  
kennara	   innan	   skólanna	   (Aðalnámskrá,	   2011;	   Ingibjörg	   Jóhannsdóttir,	  
Elísabet	  Indra	  Ragnarsdóttir	  og	  Torfi	  Hjartarson,	  2012).	  	  

Það	   hefur	   vakið	   mig	   til	   umhugsunar,	   sem	   verðandi	   kennara,	   hvernig	  
umsjónarkennari	   á	   yngsta	   stigi	   grunnskóla	   innleiðir	   grunnþættina	   inn	   í	  
daglega	  kennslu	  hjá	  sér.	  Mestan	  áhuga	  hef	  ég	  þó	  á	  grunnþættinum	  sköpun	  
og	   hvernig	   umsjónarkennarar	   yngsta	   stigs	   grunnskóla	   vinna	   með	   hann.	  
Sköpun	   er	   þáttur	   sem	   ég	   vil	   öðlast	   dýpri	   skilning	   á	   og	   geta	   séð	   í	   víðara	  
samhengi.	  Lengi	  vel	  var	  ég	  með	  þær	  hugmyndir	  að	  sköpun	  snerist	  um	  að	  fá	  
algerlega	   einstaka	   hugmynd	   og	   upp	   frá	   henni	   kæmi	   einhver	   afurð	   sem	  
aldrei	  hefði	   sést	   áður.	   Til	   að	   vinna	  með	   sköpun	   í	   skólastarfi	   taldi	   ég	  að	   sú	  
vinna	  færi	  fram	  í	  list-‐	  og	  verkgreinum	  að	  langmestu	  leyti.	  

Í	  gegnum	  nám	  mitt	  hafa	  þó	  hugmyndir	  mínar	  breyst	  og	  mér	  orðið	   ljóst	  
að	  sköpun	  snýst	  um	  svo	  miklu	  meira	  en	  það	  sem	  ég	  áður	  hélt.	  Hún	  snýr	  að	  
miklu	   leyti	   að	   ákveðnu	   hugsanaferli	   sem	   fer	   í	   gang	   við	   það	   að	   skapa.	   Í	  
gegnum	   vettvangsnám	   mitt	   hefur	   mér	   orðið	   ljóst	   að	   nemendur	   vinna	  
heilmikið	  á	  skapandi	  hátt	  hjá	  umsjónarkennaranum	  sínum.	  Ég	  hef	  persónu-‐
lega	  orðið	   vitni	   af	  því	   þegar	  ein	   lítil	   hugmynd	   í	   3.	   bekk	  um	   tröllasögu	  vatt	  
upp	   á	   sig	   og	   varð	   að	   brúðuleikhúsi.	   Brúðuleikhúsið	   var	   síðan	   sýnt	   í	   skóla-‐
stofunni	   og	   vakti	   mikla	   lukku	   hjá	   öðrum	   nemendum.	   Sköpunargleði	  
nemenda	   fékk	   að	   njóta	   sín	   og	   var	   skemmtilegt	   að	   sjá	   útkomuna,	   stolt	   og	  
gleði	  þeirra	  sem	  tóku	  þátt	  skein	  í	  gegn	  og	  ekki	  síst	  var	  gaman	  að	  sjá	  hversu	  
mikla	   löngun	  sýningin	  vakti	  hjá	  öðrum	  nemendum	  að	   fara	  að	  skapa	  sjálfir.	  
Áður	  fyrr	  hefði	  ég	  ekki	  hugsað	  þetta	  sem	  svo	  mikla	  sköpun	  því	  brúðuleikhús	  
er	   auðvitað	   eitthvað	   sem	   við	   höfum	   margoft	   séð	   áður.	   En	   hjá	   þessum	  
nemendum	   fór	   heilmikið	   sköpunarferli	   í	   gang	   og	   þau	   byggðu	   sínar	   hug-‐
myndir	  ofan	  á	  grunn	   sem	  þau	  þekkja.	  Það	  er	  því	  óhætt	  að	   segja	  að	  mínar	  
hugmyndir	  varðandi	  sköpun	  í	  skólastarfi	  hafi	  verið	  fremur	  takmarkaðar	  áður	  
en	  ég	  hóf	  mitt	  kennaranám.	  	  

Þar	   sem	   samfella	   á	   að	   skapast	   í	   skólastarfinu	   með	   grunnþættina	   að	  
leiðarljósi	   er	   þetta	   augljóslega	   samstarfsverkefni	   skólastjórnenda,	   kennara	  

og	  annarra	   starfsmanna	   skólanna	  að	   innleiða	  þá	  með	  ábyrgum	  hætti	   inn	   í	  
daglegt	  skólastarf	  (Ingibjörg	  Jóhannsdóttir	  o.fl.,	  2012).	  	  

Fram	  kemur	   í	  Aðalnámskrá	  grunnskóla	   (2011)	  að	  grunnþættirnir	   séu	   til	  
þess	  að	  börn	  og	  ungmenni	  læri	  að	  verða	  læs	  á	  samfélag,	  menningu,	  náttúru	  
og	  umhverfi	   sitt.	  Þau	  geti	  byggt	   sig	  upp	  andlega	  og	   líkamlega,	  geti	   starfað	  
með	  öðrum	  og	  bjargað	  sér	   í	   samfélaginu.	  Einnig	  snúast	  grunnþættirnir	  um	  
framtíðarsýn,	  áhuga	  og	  getu	  til	  að	  vera	  virkur	   í	  að	  viðhalda	  sínu	  samfélagi,	  
breyta	  því	  og	  þróa.	  	  

1.1 Rök	  fyrir	  efnisvali	  

Hlutverk	   grunnþáttanna	   í	   skólastarfi	   er	   því	   gríðarlega	   mikilvægt	   og	   þeim	  
ætlað	  að	  aðstoða	  við	  að	  móta	  góða	  og	  nýta	  samfélagsþegna	  (Aðalnámskrá,	  
2011).	   Það	   hefur	   vakið	   forvitni	   mína	   að	   skoða	   hvernig	   kennarar	   hafa	  
grunnþættina	  til	  hliðsjónar	  þegar	  þeir	  eru	  að	  skipuleggja	  kennsluna	  hjá	  sér	  
og	  hvort	  og	  hvaða	  breytingar	  hafa	  orðið	  á	  starfi	  þeirra	  með	  tilkomu	  grunn-‐
þáttanna	  í	  Aðalnámskrá	  grunnskóla	  (2011).	  Þar	  sem	  grunnþættirnir	  eru	  sex	  
talsins	  er	  það	  of	  viðamikið	  fyrir	  þessa	  rannsókn	  að	  skoða	  þá	  alla.	  Því	  hef	  ég	  
ákveðið	  að	  einblína	  á	  einn	  þeirrra	  og	  án	  þess	  að	  segja	  að	  einn	  grunnþáttur	  
sé	  mikilvægari	   en	   annar	   hefur	   þó	   einn	  þeirra	   vakið	  mig	  meira	   til	   umhugs-‐
unar,	  og	  það	  er	  sköpun.	  Mín	  upplifun	  í	  gegnum	  allt	  mitt	  vettvangsnám	  er	  sú	  
að	  verið	  sé	  að	  vinna	  töluvert	  með	  sköpun	  á	  yngsta	  stiginu	  en	  jafnframt	  hafa	  
ýmsar	   spurningar	   vaknað	   hjá	   mér.	   Sem	   dæmi	   má	   nefna:	   Hvernig	   fer	   sú	  
vinna	   fram?	   Hvernig	   er	   sköpunarhugtakið	   skilgreint?	   Mig	   langar	   því	   að	  
skoða	  hugmyndir	  kennara	  varðandi	  vinnu	  með	  þennan	  grunnþátt.	  	  

Til	  þess	  að	  fá	  svör	  við	  þessum	  spurningum	  tók	  ég	  viðtöl	  við	  sex	  kennara	  
úr	  þremur	  skólum	  á	  yngsta	  stigi	  þar	  sem	  það	  er	  það	  skólastig	  sem	  ég	  stefni	  á	  
að	   starfa	   við	   í	   framtíðinni.	   Ég	  hef	  mikinn	   áhuga	   á	   að	  öðlast	   betri	   og	  dýpri	  
þekkingu	   á	   hvernig	   umsjónarkennarar	   vinna	  með	   sköpunarþáttinn.	   Það	   er	  
því	  von	  mín	  að	  ég	  muni	  læra	  af	  svörum	  þessara	  kennara	  um	  hvernig	  ég	  geti	  
unnið	  með	   sköpun	   sem	   umsjónarkennari	   í	   framtíðinni.	   Það	   er	  margt	   sem	  
umsjónarkennari	   þarf	   að	   huga	   að	  þegar	   kemur	   að	   kennslu	   yngri	   barna	   og	  
sköpun	  er	   bara	   einn	   af	  mörgum	  mikilvægum	  þáttum.	  Áður	   en	   viðtölin	   við	  
kennarana	   sex	   voru	   tekin	   ræddi	   ég	   stuttlega	   við	   Ingibjörgu	   Jóhannsdóttur	  
einn	   höfunda	   ritsins	   Sköpun	   (2012)	   til	   að	   skerpa	   á	   hugmyndum	   mínum	  
varðandi	   sköpunarþáttinn	   almennt	   í	   skólastarfi.	   Einnig	   nýttist	   samtalið	   við	  
Ingibjörgu	  mér	  við	  að	  móta	  viðtalsrammann	  fyrir	  viðmælendur	  mína	  í	  rann-‐
sókninni.	  	  

1.2 Tilgangur	  og	  markmið	  

Tilgangur	   og	   markmið	   með	   þessari	   rannsókn	   er	   að	   varpa	   ljósi	   á	   hvernig	  
kennarar	  á	  yngsta	  stigi	  grunnskóla	  vinna	  með	  þá	  hluti	   sem	  grunnþátturinn	  
sköpun	   hefur	   að	   geyma,	   inn	   í	   daglegt	   starf	   sitt.	   Að	   öðlast	   betri	   innsýn	   í	  
hvernig	   kennarar	   skilgreina	   sköpun	   í	   skólastarfinu	   og	   hvort	   þeir	   merki	  
mikinn	   mun	   á	   skapandi	   vinnu	   nemenda	   inni	   í	   bekknum	   hjá	   sér	   eftir	   að	  
sköpun	  varð	  einn	  af	  grunnþáttum	  menntunar.	  Valdi	  ég	  því	  að	  ræða	  við	  sex	  
kennara	   sem	   eru	   með	   töluverða	   reynslu	   sem	   umsjónarkennarar	   yngsta	  
stigs.	  Ástæðan	  fyrir	  því	  að	  ég	  vel	  að	  ræða	  við	  kennara	  á	  yngsta	  stigi	  er	  sú	  að	  
ég	  hef	  einblínt	  á	  þetta	  stig	  í	  mínu	  námi	  og	  stundað	  allt	  mitt	  vettvangsnám	  á	  
þessu	  stigi	  grunnskólans.	  	  

Þar	   sem	   ekki	   eru	   til	   margar	   rannsóknir	   um	   efnið	   tel	   ég	   áhugavert	   að	  
skoða	  hvernig	  kennararnir	  skilja	  sköpunarþáttinn,	  hvaða	  áhrifa	  gætir	  á	  störf	  
umsjónarkennarans	  sem	  lúta	  beint	  að	  sköpun	  í	  skólastarfi	  og	  hvar	  þeir	  telji	  
að	   sinn	   skóli	   sé	   staddur	   í	   innleiðingarferlinu	   á	   þessum	   grunnþætti.	   Í	   því	  
samhengi	  mun	   ég	   skoða	   hvaða	   forsendur	   þurfa	   að	   liggja	   að	   baki	   svo	   inn-‐
leiðing	  gangi	  eftir	  samkvæmt	  fræðimönnunum	  Thomas	  Joseph	  Sergiovanni,	  
Robert	  Evans,	  Ólafi	  H.	  Jóhannssyni	  og	  Michael	  Fullan.	  

	  
Rannsóknarspurningar	  mínar	  voru	  því	  þessar:	  
	  

1. Hvaða	   skilning	   leggur	   umsjónarkennari	   í	   hugtakið	   sköpun	   og	   sitt	  
hlutverk	  í	  innleiðingu	  hennar	  í	  sínu	  starfi?	  

2. Hvaða	   áhrif	   hefur	   innleiðing	   grunnþáttarins	   sköpun	   á	   daglegt	   starf	  
umsjónarkennara	  í	  skólanum/skólastarfinu?	  	  

3. Hvernig	  vinnur	  umsjónarkennari	  á	  yngsta	  stigi	  með	  sköpun	  í	  daglegu	  
starfi	  sínu	  ?	  	  

1.3 Uppbygging	  ritgerðar	  

Ritgerðin	  skiptist	  í	  6	  meginkafla	  og	  hefst	  á	  inngangi	  þar	  sem	  tilurð,	  markmið	  
og	  tilgangur	  verkefnisins	  verða	  útskýrð.	  	  

Annar	  kafli	  er	  fræðilegur	  kafli	  þar	  sem	  sköpun	  verður	  tekin	  fyrir	  og	  hug-‐
takið	   skilgreint	   samkvæmt	   fræðimönnum	   og	   Aðalnámskrá	   grunnskólanna	  
(2011)	   ásamt	   hlutverki	   umsjónarkennara	   og	   hvernig	   þeir	   geta	   ýtt	   undir	  
sköpun.	  Starfið	  er	  margþætt	  og	  mikil	  ábyrgð	  sem	  því	  fylgir.	  Í	  beinu	  framhaldi	  

kemur	   umfjöllun	   um	   kennsluaðferðir.	   Innleiðing	   verður	   einnig	   til	   umfjöll-‐
unar	  í	  kafla	  tvö.	  

Þriðji	   kaflinn	   snýr	   að	   rannsóknaraðferðinni	   sem	   notuð	   verður,	   val	   og	  
kynningu	   á	   þátttakendum,	   siðferðilegum	   þáttum,	   greiningu	   og	   úrvinnslu	  
gagna.	   Helstu	   niðurstöður	   úr	   rannsóknarviðtölunum	   munu	   koma	   fram	   í	  
fjórða	   kafla.	   Að	   lokum	  mun	  ég	   leitast	   við	   að	   svara	   rannsóknarspurningum	  
mínum	  með	  svörum	  viðmælenda	  minna	  í	  fimmta	  kaflanum	  sem	  er	  umræðu-‐
kaflinn.	  Rannsókninni	  lýkur	  á	  sjötta	  kafla	  sem	  eru	  lokaorð.	  

2 Fræðilegar	  forsendur	  

Í	   upphafi	   þessarar	   rannsóknar	   ræddi	   ég	   stuttlega	   við	   Ingibjörgu	   Jóhanns-‐
dóttur,	  einn	  höfunda	  ritsins	  um	  Sköpun,	  m.a.	  til	  að	  átta	  mig	  betur	  á	  hvaða	  
hugsun	   lægi	  á	  bak	  við	  þessum	  grunnþætti	  menntunar.	   Ingibjörg	  var	  einnig	  
ein	  þeirra	  sem	  var	  fengin	  til	  þess	  að	  skilgreina	  þetta	  hugtak,	  ásamt	  öðrum,	  
svo	  það	  yrði	  skiljanlegra	  innan	  skólakerfisins.	  Ingibjörg	  er	  fyrrverandi	  skóla-‐
stjóri	   Myndlistaskólans	   en	   er	   nú	   á	   sínu	   fyrsta	   starfsári	   sem	   skólastjóri	  
Landakotsskóla.	   Aðspurð	   um	   hvers	   vegna	   hún	   teldi	   að	   áherslan	   væri	   á	  
sköpun	   taldi	   hún	   margt	   koma	   til	   en	   líklegt	   væri	   að	   í	   kjölfar	   efnahags-‐
hrunsins,	   sem	   varð	   hér	   árið	   2008,	   hafi	   hugsunin	   í	   þjóðfélaginu	   farið	   að	  
hallast	  í	  þessa	  átt.	  Haldinn	  var	  þjóðfundur	  í	  Laugardalshöllinni	  árið	  2009	  og	  
kemur	   fram	  á	   vefsíðu	  um	  þjóðfundinn	   að	   vilji	   var	   til	   þess	   að	   framtíðarsýn	  
landsins	  skildi	  byggja	  á	  grunngildunum	  virðingu,	  gleði	  og	  sköpun	  í	  menntun.	  
Ingibjörg	  minnist	  einnig	  á	  þjóðfund	  tileinkaðan	  menntamálum	  sem	  haldinn	  
var	   í	   beinu	   framhaldi	   árið	   2010	   og	   einnig	   hafi	   margar	   aðrar	   þjóðir	   verið	  
farnar	  að	  líta	  til	  sköpunar	  og	  var	  árið	  2009	  til	  dæmis	  ár	  sköpunar	  og	  nýsköp-‐
unar	   í	   Evrópu	   (Ingibjörg	   Jóhannsdóttir,	  munnleg	   heimild,	   19.	   janúar	   2015;	  
Virðing,	  gleði	  og	  sköpun,	  2010).	  	  

Einnig	   langaði	  mig	  að	   fá	   fram	  hvort	   Ingibjörg	  væri	  með	  einhverjar	  hug-‐
myndir	   um	   hvað	   gæti	   ýtt	   undir	   sköpun	   í	   skólastarfi	   og	   hvað	   hún	   sem	  
skólastjóri	   væri	   að	   gera	   til	   þess?	  Nefndi	   hún	  þá	  hluti	   eins	   og	   að	   ýta	   undir	  
samstarf	  á	  milli	  kennara	  þvert	  á	  greinar	  væri	  mjög	  mikilvægt	  ásamt	  því	  að	  
nemendur	   störfuðu	   saman	   óháð	   aldri.	   Ingibjörg	   taldi	   einnig	   skipta	   miklu	  
máli	  að	  fá	  starfandi	  listamenn	  inn	  í	  skólann	  til	  að	  vinna	  með	  kennurum.	  Við	  
slíkt	   samstarf	  myndu	  nýjar	  og	   ferskar	  hugmyndir	   vakna	   sem	  hægt	  væri	  að	  
nýta	  áfram	   í	   skólanum	  og	  hún	  er	  mjög	   spennt	  að	  koma	  á	   slíku	   samstarfi	   í	  
sínum	  skóla.	  Það	  að	  nemendur	  hefðu	  einhvern	  stað	  til	  þess	  að	  sýna	  afurðir	  
sínar	  eða	  setja	  upp	  sýningar	  telur	  Ingibjörg	  nauðsynlegt	  ásamt	  því	  að	  vinna	  
af	   þessum	   toga	   sé	   metin	   til	   jafns	   við	   bóklegar	   greinar	   skólans	   (Ingibjörg	  
Jóhannsdóttir,	  munnleg	  heimild,	  19.	  janúar	  2015).	  

Þeir	  eru	  margir	  fræðimennirnir	  sem	  aðhyllast	  sköpun	  í	  skólastarfi	  og	  eru	  
talsmenn	   þess	   að	   listir	   séu	   vel	   til	   þess	   fallnar	   að	   kveikja	   á	   sköpunarferli/	  
sköpunarkrafti	  hjá	  nemendum.	  Elliot	  W.	  Eisner	  (1933−2014)	  er	  einn	  af	  þeim	  
og	   því	   áhugavert	   að	   skoða	   hans	   hugmyndir	   og	   hvort	   þær	   séu	   hafðar	   til	  
hliðsjónar	  hjá	  starfandi	  kennurum.	  Ástæðan	  fyrir	  því	  að	  ég	  vel	  að	  fjalla	  um	  
hugmyndir	  Eisners	  er	   sú	  að	  hann	   telur	  að	  við	  eigum	  að	  geta	   tengt	   sköpun	  

betur	  inn	  í	  námsgreinar	  eins	  og	  t.d.	  stærðfræði	  og	  íslensku	  en	  ekki	  einungis	  
við	  list-‐	  og	  verkgreinar	  eins	  og	  okkur	  hefur	  kannski	  hætt	  til.	  Hann	  vill	  meina	  
að	  með	  því	  að	  nýta	  okkur	  listir	  sem	  hluta	  af	  kennslu	  getum	  við	  auðgað	  nám	  
nemenda	  og	  náð	  til	  breiðari	  nemendahóps.	  Ég	  tel	  að	  hans	  skoðanir	  fari	  vel	  
saman	   við	   þau	  markmið	   sem	  Aðalnámskrá	   grunnskóla	   (2011)	   setur	   fram	   í	  
þessum	   efnum.	   Sjónarmið	   fleiri	   fræðimanna	   munu	   fléttast	   inn	   í	   umfjöll-‐
unina	  og	  ýta	  stoðum	  undir	  hugmyndir	  Eisners.	  

Til	  að	  skilgreina	  sköpunarhugtakið	  og	  setja	  það	  í	  námskrárlegt	  samhengi	  
nota	   ég	   Aðalnámskrá	   grunnskóla	   (2011)	   og	   þemaheftið	   Sköpun	   sem	   var	  
gefið	  út	  árið	  2012	  (Aðalnámskrá,	  2011;	  Ingibjörg	  Jóhannsdóttir	  o.fl.,	  2012).	  

Varðandi	   innleiðingu	  (hér	  á	  ég	  við	  grunnþættina)	  og	  hvaða	  þættir	  þurfa	  
að	   liggja	  að	  baki	  styðst	  ég	  við	  og	  skoða	  umfjöllun	   fræðimannanna	  Thomas	  
Joseph	  Sergiovanni,	  Robert	  Evans,	  Ólafs	  H.	  Jóhannssonar	  og	  Michael	  Fullans	  
um	  innleiðingu	  breytinga	  í	  skólastarfi.	  

2.1 Hugtakið	  sköpun	  

Hugtakið	   sköpun	   er	  mjög	   vítt	   hugtak	   og	   hægt	   að	   skilgreina	   á	  marga	   vegu	  
eftir	  því	  í	  hvaða	  samhengi	  er	  verið	  að	  nota	  það.	  	  

Sköpunarþráin	   hefur	   fylgt	   mannkyninu	   í	   gegnum	   aldirnar.	   Þessi	   þrá	  
endurspeglast	   í	  þjóðsögum	  ólíkra	  menningaheima	  og	  hefur	  oft	  verið	  tengd	  
trúnni	  hvort	  sem	  um	  er	  að	  ræða	  gyðingatrú,	  kristna	  trú	  eða	  einhverja	  aðra.	  
Þá	  hefur	  leirinn	  oft	  verið	  notaður	  sem	  efni	  til	  sköpunar.	  Sagt	  er	  að	  til	  dæmis	  
í	   kínverskri	   þjóðtrú	   hafi	   móðurgyðjan	   Numa	   búið	   til	   manneskjur	   úr	   ár-‐
leirnum	   til	   að	   draga	   úr	   einmannaleik	   sínum.	   Einnig	   er	   sagt	   að	   Grikkir	   til	  
forna	  hafi	   gert	   litlar	   styttur	   úr	   leir,	   af	   guðunum	   sínum	  og	   eru	  þetta	  merki	  
þess	   hversu	   sköpunarþráin	   hefur	   lengi	   fylgt	   okkur	  manneskjunum.	  Menn-‐
irnir	   hafa	   skapað	   með	   þeim	   efnivið	   sem	   hefur	   verið	   þeim	   fáanlegur	   á	  
hverjum	  tíma	  eins	  og	  þegar	  hellaveggir	  voru	  nýttir	  undir	  myndlist	  eða	  mál-‐
verk	  (Duffy,	  2006).	  	  

Það	  virðist	  því	  vera	  að	  það	  sé	  okkur	  manneskjunum	  eðlislægt	  að	  sýna	  og	  
deila	  upplifunum	  okkar	  með	  öðrum	  í	  gegnum	  listir	  eins	  og	  til	  dæmis	  tónlist	  
og	  dansi.	  Við	   finnum	  fyrir	  ánægju	  þegar	  við	  upplifum	  sköpunarferlið	  hvort	  
sem	   um	   er	   að	   ræða	   við	   að	   semja	   tónlist,	   finna	   lausn	   á	   vandamálum	   eða	  
setja	   saman	   og	   undirbúa	   sérstaka	   máltíð.	   Öll	   höfum	   við	   upplifað	   það	   að	  
verða	  snortin	  af	  mikilfenglegum	  og	  fögrum	  sjónlistum	  eða	  sviðslistum	  hvort	  
sem	   er	   í	   formi	  málverks	   eða	   tónlistar.	   Enn	   og	   aftur	   eru	   það	   gamlar	   þjóð-‐
sögur	  sem	  endurspegla	  þetta.	  Sagan	  af	  hindúaguðinum	  Vishnu	  sem	  breytti	  
sér	  í	  dansandi	  stúlku	  til	  að	  hindra	  djöflana	  sem	  ásæktust	  lífsdrykk	  guðanna	  
og	  það	  var	   fegurð	  dansins	  sem	  stöðvaði	  djöflana,	  því	  að	  máttur	   listarinnar	  

er	   mikill.	   Sem	   manneskjur	   þurfum	   við	   að	   iðka	   sköpunarkraft	   okkar	   og	  
ímyndunarafl	  og	  sýna	  fram	  á	  hugsanir	  okkar	  og	  tilfinningar	  (Duffy,	  2006).	  	  

Nútíminn	   gerir	   þær	   kröfur	   að	   í	   skólakerfinu	   fái	   nemendur	   að	   njóta	   sín	  
eins	   og	  þeir	   eru	  og	   að	   ekki	   séu	   allir	   steyptir	   í	   sama	  mót	  og	  má	   sjá	   þessar	  
áherslur	   skýrt	   þegar	   Aðalnámskrá	   grunnskóla	   (2011)	   er	   skoðuð.	   En	   krafan	  
um	   að	   unnið	   sé	   með	   sköpun	   í	   skólastarfi	   er	   hvorki	   ný	   af	   nálinni	   né	   sér-‐
íslenskt	   fyrirbæri.	  Árið	  1999	  var	   í	  Bretlandi	  birt	  NACCCE-‐skýrslan	   (National	  
Advisory	   Committee	   on	   Creative	   and	   Cultural	   Education),	   All	   our	   futures:	  
Creativity,	   culture	   and	   education,	   þar	   sem	   tilgangurinn	   er	   að	   aðlaga	  
menntun	  að	  kröfum	  nútímans,	  sem	  eru	  síbreytilegar	  í	  ört	  vaxandi	  heimi.	  Til	  
að	   geta	   mætt	   áskorunum	   nútíðar	   og	   framtíðar	   þarf	   fleiri	   skapandi	   ein-‐
staklinga	  til	  að	  finna	  nýjar	  lausnir.	  

NACCCE	   skilgreinir	   sköpun	   á	   eftirfarandi	   hátt:	   „Sköpun	   er	   ferli	   eða	  
athafnir	   sem	   byggja	   á	   ímyndunarafli	   og	   verður	   til	   þess	   að	   nýr	   skilningur	  
vakni	  sem	  hafi	  í	  sér	  gildi	  fyrir	  viðkomandi“	  (	  NACCCE,	  1999,	  bls.	  30).	  

NACCCE	  (1999)	  útskýrir	  nánar	  þá	  þætti	  sem	  þarf	  til	  sköpunar.	  Í	  fyrsta	  lagi	  
þarf	   að	   sjá	   tilganginn	   með	   því	   að	   þróa	   notkun	   ímyndunaraflsins	   hjá	   sér.	  
Ímyndunaraflið	   snýst	   ekki	   bara	   um	   að	   láta	   sig	   dreyma	   um	   eitthvað	   eða	  
ímynda	  sér	  eitthvað	  þó	  það	  hafi	  báða	  þessa	  þætti	  að	  geyma.	  	  

Ímyndunaraflið	   er	   ferli	   sem	   er	   ríkt	   af	   hugmyndum	   við	   það	   að	   búa	   til	  
eitthvað	  frumlegt,	  koma	  með	  eitthvað	  nýtt	  í	  stað	  þess	  venjubundna.	  Ferli	  af	  
þessu	  tagi	  felur	  í	  sér	  annarskonar	  hugsun	  og	  hegðun.	  Hegðunin	  kemur	  hugs-‐
ununum	   á	   hreyfingu	   sem	   verður	   til	   þess	   að	   við	   víkkum	   hugsanasviðið	   og	  
hleypum	   fleiri	   möguleikum	   að	   og	   getum	   farið	   að	   skoða	   málin	   frá	   ólíkum	  
sjónarhornum.	   Þegar	   einstaklingur	   skapar	   þarf	   hann	   ávallt	   að	   vera	   frum-‐
legur	  í	  sköpun	  sinni.	  Það	  að	  vera	  frumlegur	  má	  skilgreina	  á	  fleiri	  en	  einn	  veg.	  
Sköpunarverk	   getur	   verið	   frumlegt	  miðað	   við	   fyrri	   verk	   sama	   einstaklings,	  
verið	  frumlegt	  samanborið	  við	  verk	  jafnaldra	  einstaklings	  eða	  verið	  frumlegt	  
miðað	  við	  allt	  sem	  hefur	  verið	  gert	  á	  sama	  sviði	  (NACCCE,	  1999).	  

NACCCE-‐skýrslan	   (1999)	   bendir	   á	   hversu	   mikilvægt	   það	   sé	   að	   nám	   og	  
sköpun	   í	   heild	   sinni	   hafi	   eitthvert	   gildi	   fyrir	   viðkomandi	   nemanda	   eða	  
einstakling.	  Það	  verk	  eða	  sú	  útkoma	  sem	  verður	  til	  eftir	  hugmyndaríkt	  ferli	  
getur	   aðeins	   talist	   sköpun	   ef	   það	   hefur	   einhverja	   þýðingu	   fyrir	   einstakl-‐
inginn	   á	   því	   sviði	   sem	   unnið	   er	   á	   eða	   við.	   Ákeðinn	   tilgangur	   þarf	   að	   vera	  
með	   verkinu	   eins	   og	   að	   það	   sé	   nothæft,	   árangursríkt,	   fullnægjandi	   eða	  
ánægjulegt.	   Mjög	   brýnn	   þáttur	   í	   skapandi	   starfi	   er	   gagnrýnin	   hugsun	   en	  
hana	  þarf	  til	  að	  meta	  hvaða	  hugmyndir	  ganga	  upp	  og	  hverjar	  ekki	  (NACCCE,	  
1999).	  Hér	  er	  því	  að	  öllum	  líkindum	  þörf	  á	  stuðningi	  fyrir	  marga	  einstaklinga	  
til	   að	   geta	   tileinkað	   sér	   vinnubrögð	   af	   þessu	   tagi.	   Í	   skólastarfi	   er	   það	   þá	  

kennarinn	  sem	  getur	  ýtt	  undir	  og	  hvatt	  nemendur	  til	  að	  gefast	  ekki	  upp	  en	  
læra	  af	  mistökunum.	  

2.1.1 Sköpunarhæfni	  einstaklinga	  	  

Svíinn	  Lars	  Lindström,	  prófessor	  í	  menntunarfræðum,	  talar	  um	  að	  skapandi	  
einstaklingar	   séu	   þeir	   sem	   reyna	   nýjar	   lausnir	   og	   jafnvel	   að	   blanda	  
hugmyndum	   og	   lausnum	   saman	   á	   óvæntan	   hátt.	   Til	   að	   nemendur	   geti	  
þróað	  sköpun	  sína	  áfram	  ættu	  þeir	  að	  fá	  nægan	  tíma	  til	  að	  rannsaka,	  prófa	  
og	   endurskoða,	   endurspegla	   og	   ræða	   við	   félaga	   sína	   og	   geta	   framkvæmt	  
gagnrýnið	  mat	  á	  eigin	  vinnu.	  Sköpun	  er	  ekki	  eins	  einstaklingsbundin	  og	  við	  
ímyndum	   okkur	   oft.	   Hún	   er	   ávallt	   bundin	   samfélags-‐	   og	   menningarlegu	  
samhengi.	  Að	  geta	  nýtt	  hugmyndir	  annarra	  sem	  innblástur	  og	  lært	  af	  þeim	  
ætti	  að	  vera	  viðhaft	  í	  skólastarfi	  (Lindström,	  2006).	  	  

Anna	  Craft	  (2002)	  talar	  um	  að	  við	  sem	  manneskjur	  séum	  gædd	  sköpun-‐
arhæfileikum	   sem	   má	   skipta	   í	   tvo	   flokka.	   Mikill	   minni	   hluti	   fólks	   myndi	  
flokkast	   undir	   og	   tilheyra	   „stóra	   c“	   hópnum	   sem	   stendur	   þá	   fyrir	   „big	  
creativity“	  og	  væri	  einstaklega	  skapandi,	  uppfinningasamt	  og	  hugmyndaríkt	  
fólk	  gætt	  hálfgerðri	  snilligáfu	  á	  ákveðnum	  sviðum	  en	  meirihluti	  fólks	  myndi	  
tilheyra	  hópi	  „	  hins	  litla	  c“	  sem	  stendur	  fyrir	  „little	  creativity“.	  Í	  síðarnefnda	  
hópnum	  eru	  það	  áskoranir	   sem	   felast	   í	   að	   finna	   lausnir	  og	   leiðir	   í	   allskyns	  
aðstæðum	   sem	   eru	   hluti	   af	   hversdagsleikanum.	   Það	   er	   hér	   sem	   skólarnir	  
hafa	  tækifæri	  til	  að	  styðja	  við	  og	  ýta	  undir	  svokallaða	  möguleikahugsun	  sem	  
felst	  í	  sköpun	  og	  fá	  þá	  nemendur	  til	  að	  hugsa	  „Hvað	  ef	  ...?“	  til	  að	  leita	  fleiri	  
leiða	   til	   lausa.	  Þessi	   tegund	  sköpunar	  er	  ekki	  endilega	  bundin	  því	  að	   fram-‐
leidd	  verði	  einhver	  afurð	  heldur	  felur	  hún	  í	  sér	  þjálfun	  ímyndunarafls.	  

Það	   má	   því	   draga	   þær	   ályktanir	   að	   bæði	   Craft	   og	   Lindström	   telji	   að	  
sköpunarkraftur	  einstaklinga	  geti	   aukist	   til	  muna	  ef	  þeim	  er	   veittur	   stuðn-‐
ingur	  við	  hæfi.	  

2.1.2 Grunnþátturinn	  sköpun	  í	  Aðalnámskrá	  grunnskóla	  (2011)	  

Þegar	   einstaklingur	   vinnur	  með	   áreiti,	   tengir	   það	   fyrri	   þekkingu	   og	   skapar	  
nýja,	  er	  nám	  að	  eiga	  sér	  stað.	  Menntun	  er	  því	  í	  rauninni	  sjálfssköpun,	  aðferð	  
upplýsts	  einstaklings	  til	  að	  verða	  „meira	  í	  dag	  en	  í	  gær“.	  Það	  sem	  ýtir	  undir	  
frumkvæði	   einstaklingsins	   er	   sköpunarþrá	   sem	   á	   sér	   rætur	   í	   meðfæddri	  
forvitni	   og	   athafnaþrá.	   Sköpunargleði	   leiðir	   til	   námsáhuga	   þegar	   börn	   og	  
ungmenni	  öðlast	   skilning	  á	   viðfangsefnum	  og	  gildum	  þeirra	   (Aðalnámskrá,	  
2011).	  

Sköpun	  sem	  grunnþáttur	  er	  ekki	  bundin	  við	   listgreinar	   fremur	  en	  aðrar	  
námsgreinar	  og	  námssvið	  þrátt	  fyrir	  að	  vera	  í	  almennum	  skilningi	  vissulega	  

nátengd	   listnámi	  og	   listum.	  Sköpuninni	  er	  ætlað	  að	   stuðla	  að	  persónulegu	  
námi,	   ígrundun	   og	   frumkvæði	   í	   skólastarfi.	   Hún	   byggir	   á	   aðferðum	   sem	  
stöðugt	  opna	  nýja	  möguleika	  og	  gagnrýninni	  hugsun	  og	  því	  skiptir	  sköpunar-‐
ferlið	  jafn	  miklu	  máli	  og	  afraksturinn	  (Aðalnámskrá,	  2011).	  	  

Sköpunargleði,	  frumleiki	  og	  frumkvæði	  eru	  vinnubrögð	  sem	  oft	  einkenna	  
listsköpun	   og	   vísindi.	   Æskilegt	   væri	   að	   sjá	   slík	   vinnubrögð	   í	   öllu	   námi	   og	  
skólastarfi	  (Aðalnámskrá,	  2011).	  Mikilvæg	  námsaðferð	  sem	  opnar	  víddir	  þar	  
sem	  sköpunargleði	  ungmenna	  og	  barna	  getur	  notið	  sín	  er	  leikur.	  Það	  liggur	  
gleði	  og	  hamingja	  í	  því	  að	  fá	  að	  njóta	  sín	  sem	  einstaklingur	  og	  hluti	  af	  heild	  
og	  í	  því	  að	  finna	  hæfileikum	  sínum	  farveg	  (Aðalnámskrá,	  2011).	  Til	  að	  vekja	  
upp	  og	  móta	  betur	  hugmyndir	  kennara	  og	  þeirra	  sem	  starfa	  í	  skólunum	  um	  
sköpun,	  var	  gefið	  út	  sérstakt	  rit	  nefnt	  Sköpun	  tileinkað	  þessum	  grunnþætti.	  Í	  
ritinu	   er	   leitast	   við	   að	   benda	   á	   leiðir	   til	   að	   auðvelda	   kennurum	   og	   skóla-‐
stjórnendum	  að	  flétta	  sköpun	  inn	  í	  skólastarfið	  (Ingibjörg	  Jóhannsdóttir	  o.fl.,	  
2012).	  	  

2.1.3 Þemaheftið	  Sköpun	  (2012)	  

Í	  ritinu	  um	  Sköpun	  sem	  er	  hugsað	  sem	  umfjöllun	  um	  hugtakið	  sköpun	  út	  frá	  
mörgum	  hliðum	  kemur	  fram	  að	  margar	  skilgreiningar	  eru	  til	  um	  fyrirbærið	  
sköpun	  en	  flestir	  eru	  sammála	  um	  að	  hún	  snúist	  um	  að	  útbúa	  eitthvað	  sem	  
er	  frumlegt,	  sem	  byggir	  jafnt	  á	  hugsanaferli	  og	  verklegum	  athöfnum.	  Það	  að	  
gera	   tilraunir,	   setja	   saman	   nýjar	   bragðtegundir,	   skoða	   byggingu	   laufblaðs	  
með	  teikningu	  eða	  myndatöku,	  prjóna	  mosaáferð,	  semja	  lagbút,	  herma	  eftir	  
og	   leika,	   smíða	   vél	   til	   dáleiðslu	   eða	   semja	   sögu.	   Fyrir	   okkur	   sjálf,	   okkar	  
nánasta	  umhverfi	  á	  borð	  við	  fjölskyldu,	  vinahóp,	  bekk	  eða	  skóla	  þarf	  verkið	  
að	   hafa	   gildi	   eða	   þýðingu	   eða	   fyrir	   samfélagið	   í	   víðari	   skilningi	   (Ingibjörg	  
Jóhannsdóttir	  o.fl.,	  2012).	  Það	  er	  því	  ekki	  endilega	  verið	  að	  tala	  um	  að	  finna	  
upp	  eitthvað	  áður	  óséð	  heldur	  að	  fyrir	  hvern	  og	  einn	  getur	  sköpun	  falist	  í	  að	  
setja	  upp	  til	  dæmis	  leiksýningu	  sem	  hann	  hefur	  ekki	  gert	  áður	  og	  það	  hefur	  
þýðingu	   fyrir	   hann	   sjálfan.	   Að	   það	   þýði	   eitthvað	   fyrir	   aðra	   gæti	   verið	   að	  
áhorfandi	   að	   leiksýningunni	   fær	   hugmyndir	   og	   byrjar	   að	   skapa	   eitthvað	  
sjálfur	  fyrir	  sig	  og	  svo	  koll	  af	  kolli.	  

Í	  ritinu	  Sköpun	  (2012)	  kemur	  fram	  að	  algengt	  er	  að	  telja	  að	  ferli	  sköpunar	  
sé	   sett	   saman	   úr	   tveimur	   þáttum.	   Fyrri	   þátturinn	   snýst	   um	   að	   skoða	   eðli	  
hluta	  og	  gaumgæfa	  tengsl,	  nota	  ímyndunaraflið	  til	  að	  sjá	  frumlegar	  og	  nýjar	  
leiðir,	   kalla	   fram	  marga	  möguleika	  og	   tengja	   saman	  óvænta	  hluti.	  Að	   leita	  
eftir	   athyglisverðum	  möguleikum	  af	   áhuga	   og	   sýna	   forvitni.	   Velta	   fyrir	   sér	  
ýmsum	  hugleiðingum,	  aðferðum,	  tilfinningum	  og	  kveikjum,	  gera	  tilraunir	  og	  
kanna	   sviðið.	   Seinni	   þátturinn	   snýst	   um	   að	   líta	   til	   baka	   og	   velta	   fyrir	   sér	  

vinnunni	  sem	  komin	  er	  og	  sjá	  hvaða	  gildi	  verkið	  hefur	  miðað	  við	   fyrri	  verk	  
sem	  þegar	  hafa	  verið	  unnin	  og	  setja	  hlutina	   í	   samhengi.	  Einnig	   snýst	  hann	  
um	  að	  vega	  og	  meta	  hvað	  sé	  nothæft,	  athyglisvert,	  frumlegt	  eða	  skemmti-‐
legt	   og	   sjá	   hverju	   sé	   best	   að	   hafna	   eða	   halda	   áfram	  með.	   Þá	   ber	   að	   vera	  
gagnrýnin	  þegar	  heildarverkið	  eða	  hugmyndin	  er	  skoðuð	  (Ingibjörg	  Jóhanns-‐
dóttir	  o.fl.,	  2012).	  	  

Það	  er	  ekki	  endalaus	  leit	  að	  frumlegum	  hugmyndum	  sprottnar	  úr	  tóminu	  
sem	  skapandi	  nám	  snýst	  um.	  Það	  felst	  í	  að	  geta	  skoðað,	  hlustað,	  munað	  og	  
skilið	  umhverfið	  og	  að	   leyfa	  því	  að	  þróast	   innra	  með	  sér.	  Sköpun	  snýst	  því	  
um	   samtal	   við	   umhverfið.	   Nemandi	   styrkir	   skilning	   sinn	   á	   heiminum	  með	  
skapandi	   námi	   og	   gerist	   það	   með	   því	   að	   þjálfa	   nákvæma	   athygli	   og	   æfa	  
hann	   í	   að	   festa	   umhverfið	   og	   samfélagið	   í	   sitt	   minni	   og	   túlkun	   (Ingibjörg	  
Jóhannsdóttir	   o.fl.,	   2012).	   Til	   þess	   að	   sköpun	   sé	   möguleg	   telja	   margir	   að	  
frelsi	   sé	  mikilvægt	   skilyrði	   og	   að	   reglur,	   kerfi,	   fjötrar	   eða	   uppskriftir	   vinni	  
gegn	  frumlegri	  hugsun	  og	  sköpun.	  Öll	  sköpun	  byggir	  þó	  á	  ákveðnum	  grunni	  
þekkingar,	   mikilvægri	   þjálfun	   og	   samhengi.	   Nemandi	   þarf	   því	   að	   búa	   yfir	  
ákveðni	   leikni	  og	  þekkingu	  og	  geta	  unnið	  út	  frá	  grundvallarhugmyndum	  og	  
aðferðum	  hvort	   sem	   um	   ræðir;	   stærðfræði,	  móðurmál,	   tónlist	   eða	   leiklist	  
(Ingibjörg	  Jóhannsdóttir	  o.fl.,	  2012).	  	  

2.2 Menntunarfræðingurinn	  Elliot	  W.	  Eisner	  

Ritgerð	  þessi	  byggir	  á	  að	  skoða	  hvernig	  unnið	  er	  með	  sköpun	  í	  skólastarfi	   í	  
dag	   og	   er	   því	   ekki	   úr	   vegi	   að	   skoða	   þær	   hugmyndir	   sem	   Elliot	  W.	   Eisner	  
hefur	   í	   þeim	   efnum.	   Hann	   telur	   að	   sköpun	   og	   listir	   í	   víðum	   skilningi	   geti	  
aukið	  gæði	  náms	  almennt.	  	  

Bandaríkjamaðurinn	  og	  menntunarfræðingurinn	  Elliot	  W.	  Eisner	  fæddist	  
í	   borginni	   Chicago	   árið	   1933.	   Þar	   ólst	   hann	   upp	   og	   menntaði	   sig	   sem	  
listmálari.	  Sem	  slíkur	  hóf	  hann	  kennslu	  í	  grunnskólum	  þar	  sem	  hann	  kenndi	  
afrísk-‐amerískum	  börnum	  myndlist	  og	  í	  kjölfarið	  ákvað	  hann	  að	  mennta	  sig	  
frekar	  í	  kennslufræðum.	  Eisner	  hugleiddi	  á	  hvaða	  hátt	  og	  hversu	  mikið	  listin	  
gæti	   haft	   að	   segja	   um	  bættan	  þroska	  og	   líf	   barna.	   Það	   var	   árið	   1962	   sem	  
hann	   lauk	  doktorsprófi	   í	  menntunarfræðum	  og	   listum	  frá	  Chicago	  háskóla-‐
num.	   Þremur	   árum	   síðar	   gerðist	   hann	   prófessor	   við	   Stanfordháskóla	   og	  
starfaði	   hann	   þar	   lengst	   af	   (Guðrún	  Geirsdóttir	   1998).	   Eisner	   lést	   í	   byrjun	  
ársins	  2014.	  	  

Eisner	  (2005)	  álítur	  að	  listamannabakgrunnur	  sinn	  sé	  meginástæðan	  fyrir	  
áhuga	  hans	  á	  sköpunarþættinum	  í	  námi	  barna.	  Það	  sé	  sú	  reynsla	  sem	  hann	  
öðlaðist	  sem	  listamaður	  sem	  kveikti	  áhuga	  hans	  á	  dýpri	  þekkingu	  á	  manns-‐
huganum	   og	   hvernig	   sköpun	   og	   listgreinar	   koma	   að	   almennri	   menntun.	  

Hann	   lítur	   svo	   á	   að	   almenn	   bóknámskennsla	   geti	   lært	   mjög	  mikið	   af	   list-‐
greinakennslu.	  

Eisner	   (2002)	   telur	   að	   líta	  megi	   á	   listir	   sem	   líkan	  að	   kennslu	   fyrir	   aðrar	  
námsgreinar,	   þær	   sem	   við	   hugsum	   venjulega	   sem	   fræðilegar	   námsgreinar	  
(academic	   subjects),	   og	   við	   getum	   lært	   af	   og	   notað	   sömu	   nálganir	   og	   við	  
notum	  í	  listgreinakennslu.	  Þar	  á	  hann	  við	  að	  í	  hinum	  hefðbundnum	  greinum	  
eins	  og	  stærðfræði	  (hann	  nefnir	  að	  eðlilega	  sé	  ritun/stafsetning	  undanskilin)	  
erum	  við	  alltaf	  öll	  að	   leita	  að	  hinu	  eina	  rétta	  svari	  og	  einblínum	  of	  mikið	  á	  
rétta	  svarið.	  Eisner	  (2002)	  er	  á	  þeirri	  skoðun	  að	   listgreinakennsla	  sé	   í	  mót-‐
sögn	  við	  þetta	  því	   það	  geta	   verið	  margar	   leiðir	   í	   átt	   að	   svörum	  og	  það	  að	  
börn	  setji	   sitt	  persónulega	  mark	  á	  niðurstöður	  sínar	  og	  svör	  er	  mjög	  mikil-‐
vægt.	   Hann	   talar	   einnig	   um	   að	   eins	   og	   að	   hægt	   sé	   að	   lýsa	   málverki	   eða	  
höggmynd	  á	  mismunandi	  vegu	  sé	  ekkert	  eitt	  svar	  réttara	  en	  annað.	  	  

Eisner	  vill	  meina	  að	  við	  eigum	  að	  geta	  kennt	  önnur	  námsfög	  eins	  og	   til	  
dæmis	  stærðfræði	  með	  sömu	  nálgunum.	  	  

Í	  kennslu	  listgreina	  er	  það	  margbreytileikinn	  og	  fjölbreytnin	  sem	  er	  höfð	  í	  
fyrirrúmi	   og	   almenn	   kennsla	   ætti	   að	   hafa	   það	   sama	   að	   leiðarljósi.	   Annað	  
sem	  Eisner	   (2002)	   telur	  að	  almenn	  kennsla	  ætti	   að	   taka	  mið	  af	  og	   læra	  af	  
listinni	   er	   að	   gefa	   ímyndunaraflinu	   meira	   vægi	   ásamt	   því	   að	   fínpússa	   og	  
nota	  skynjun	  í	  meira	  mæli.	  Þetta	  eru	  þættir	  sem	  við	  eigum	  til	  að	  vanmeta	  í	  
menntun.	   Að	   bjóða	   nemendum	   að	   nota	   ímyndunarafl	   sitt	   þýðir	   að	   bjóða	  
þeim	  að	  sjá	  hlutina	   í	  öðru	   ljósi.	  Það	  er	  það	  sem	  vísindamenn	  og	   listamenn	  
gera,	  þeir	  skynja	  hvernig	  hlutirnir	  eru	  en	  ímynda	  sér	  hvernig	  hlutirnir	  gætu	  
orðið	   og	   síðan	   nýta	   þeir	   þekkingu	   sína,	   tæknilega	   færni	   og	   skynjun	   til	   að	  
framfylgja	  því	  sem	  þeir	  ímynduðu	  sér	  (Eisner,	  2002).	  	  

2.3 Skapandi	  ímyndunarafl	  

Guðmundur	   Finnbogason	   (1903/1994)	   segir	   mannfólkið	   gætt	   bæði	   líkam-‐
legum	  og	  andlegum	  kröftum	  og	  að	  náið	  samband	  sé	  þar	  á	  milli	  og	  því	  talar	  
hann	   um	   að	   menntun	   geti	   ekki	   falist	   í	   einhliða	   æfingu	   vissrar	   færni	   eða	  
krafta	  heldur	  verði	  hún	  að	  ná	  jafnt	  til	  líkams-‐	  og	  sálarkrafta	  okkar.	  Samspilið	  
sé	  svo	  sterkt	  þarna	  á	  milli	  að	  sé	  meiru	  varið	  til	  annars	  verði	  minna	  afgangs	  
til	  hins.	  Hann	  líkir	  manneskjunni	  við	  vinnuvél	  og	  bendir	  á	  að	  ef	  eitthver	  einn	  
hlutur	  vinnuvélarinnar	  er	  látinn	  afskiptalaus	  og	  ekki	  haldið	  við,	  kemur	  að	  því	  
að	   hann	  bilar	   eða	   gefur	   sig	   og	   ekki	   þurfi	   nema	  eitt	   hjól	   í	   ólagi	   til	   að	   vélin	  
hætti	  að	  virka	   í	  heild	  sinni.	  Ólíkt	  vinnuvélum	  geti	  manneskjan	  þó	  vaxið	  við	  
hvert	  verk	  sem	  hún	  vinnur.	  Hann	  telur	  að	  sálargáfa	  mannsins	  sé	  gædd	  sex	  
eiginleikum.	  Það	  er	   skynjun,	  minni,	   ímyndunarafli,	   skynsemi,	   tilfinningu	  og	  
vilja.	  	  

Ef	   litið	   er	   á	   hvað	  Guðmundur	   telur	   að	   skilji	   að	   ímyndunarafl	  manna	   er	  
ljóst	   að	   hann	   telur	   muninn	   vera	   menntunarlegs	   eðlis.	   Hann	   segir	   að	   þeir	  
sem	  hafi	   auðugt	   ímyndunarafl	   séu	   sífellt	   að	   leita	   að	   skýringum	   í	   tengslum	  
við	   fyrri	   þekkingu,	   skoða	  hvað	   er	   líkt	   og	   hvað	   er	   ólíkt,	   velta	   fyrir	   sér	   hvað	  
gæti	  orðið,	  mæla	  og	  meta	  hugmyndir	  og	  finna	  rök,	  álykta	  og	  skoða	  hlutina	  
út	   frá	  mörgum	  sjónarhornum.	  Þessir	  menn	  séu	  víðsýnni	  og	   skarpskyggnari	  
en	   aðrir	   og	   ímyndunarafl	   þeirra	   sé	   sívakandi.	   Það	   er	   ímyndunaraflið	   sem	  
knýr	   áfram	   skapandi	   hugsun	   og	   út	   frá	   henni	   verði	   hlutir	   eða	   verk	   að	  
veruleika.	   Guðmundur	   telur	   þessa	   hæfni	   vera	   merki	   um	   menntaða	  
einstaklinga.	  Á	  hinn	   veginn	  að	  þeir	   sem	   séu	  með	  vanabundin	  hug	  og	   telja	  
hlutina	  vera	  svona	  vegna	  þess	  að	  þeir	  hafa	  vanist	  þeim	  þannig	  og	  hafa	  ekki	  
viljann	   til	   að	   leita	   fleiri	   skýringa	   og	   ímyndunarafl	   þeirra	   sé	   í	   raun	   sofandi,	  
það	   sé	   merki	   um	   ómenntaðan	   einstakling	   (Guðmundur	   Finnbogason,	  
1903/1994).	   Af	   þessum	   skrifum	   Guðmundar	   má	   draga	   þá	   ályktun	   að	  
skapandi	  hugsun	  og	   ímyndunarafl	  sé	  eitthvað	  sem	  þarf	  þjálfunar	  við	  og	  að	  
leggja	   þurfi	   áherslu	   á	   að	   kenna	   þennan	   þátt	   þegar	   verið	   er	   að	   mennta	  
einstaklinga.	  

2.4 Mikilvægi	  sköpunar	  í	  námi	  

Þrátt	  fyrir	  að	  NACCCE-‐skýrslan	  sé	  komin	  töluvert	  til	  ára	  sinna	  er	  margt	  sem	  
virðist	   kunnuglegt	   um	   það	   sem	   þar	   kemur	   fram	   eins	   og	   það	   að	   tengja	  
sköpun	  aðallega	  listgreinum	  og	  að	  við	  eigum	  erfiðara	  með	  að	  sjá	  hvernig	  við	  
tengjum	  sköpun	  inn	  í	  bóklegu	  greinarnar.	  

	  Í	  NACCCE-‐skýrslunni	  (1999)	  kemur	  fram	  að	  okkur	  hættir	  til	  að	  hugsa	  um	  
börn/nemendur	  sem	  hæf	  eða	  minna	  hæf	  og	  byggjum	  við	  þetta	  mat	  aðallega	  
á	  frammistöðu	  úr	  bóklegum	  fræðum.	  Börn	  standa	  misjafnlega	  vel	  og	  það	  er	  
nauðsynlegt	   að	   dýpka	   þá	   þekkingu.	   En	   það	   er	   hvorki	   rétt	   né	   ábyrgt	   að	  
dæma	  almenna	  vitsmunalega	  getu	  barna	  eingöngu	  á	  þessum	  upplýsingum.	  
Réttara	   væri	   að	   áætla	   börnum	   vítt	   svið	   vitsmuna.	   Börn	   sem	   skora	   lágt	   á	  
venjubundnum	   bóklegum	   prófum	   geta	   staðið	   sig	   afburðavel	   á	   öðrum	  
sviðum	   og	   öfugt.	   Sum	   börn	   hafa	   góða	   getu	   í	   stærðfræði,	   tónlist,	   dansi,	  
tungumálum	   eða	   jafnvel	   fleiri	   en	   einu	   af	   þessum	   atriðum.	   Þegar	   barn	  
uppgötvar	  styrkleika	  sína	  getur	  orðið	  veruleg	  breyting	  á	  öllu	  námi	  hjá	  þeim	  
einstaklingi.	  Það	  getur	  ýtt	  undir	  sjálfstraust	  þess,	  öryggi	  og	  afkastagetu.	  Það	  
að	  dæma	  getu	  barna	  út	  frá	  einhverju	  einu	  ákveðnu	  sviði	  getur	  orðið	  til	  þess	  
að	  við	  uppgötvum	  ekki	  styrkleika	  barnsins	  á	  öðrum	  sviðum.	  	  

Þeir	   eru	   mjög	   margir	   sem	   tengja	   sköpun	   aðallega	   listum	   og	   ekkert	  
óeðlilegt	   við	   það	   því	   að	   í	   almennum	   skilningi	   er	   þetta	   tvennt	   tengt.	   Til	  
dæmis	   eru	   tónlist,	   leiklist,	   myndmennt,	   dans	   og	   bókmenntir	   oft	   nefndar	  

„hinar	  skapandi	  listir“.	  Á	  móti	  kemur	  að	  fólk	  hugsar	  um	  vísindi	  sem	  eitthvað	  
algerlega	  ótengt	  sköpun.	  Eitt	  af	  markmiðum	  skýrslunnar	  er	  að	  sýna	  fram	  á	  
mikilvægi	  lista	  og	  ómissandi	  þáttar	  þeirra	  í	  skapandi	  ferli/þróun.	  En	  sköpun	  
er	  ekki	  eitthvað	  sem	  finnst	  einungis	   í	   listum,	   langt	  því	   frá,	  og	  er	  alveg	   jafn	  
mikið	  grundvallaratriði	  þegar	  kemur	  að	  vísindum,	  stærðfræði,	  tækni,	  stjórn-‐
málum,	  viðskiptum	  og	  í	  raun	  öllu	  okkar	  daglega	  lífi	  (NACCCE,	  1999).	  

Þegar	  sköpunarferli	  fer	   í	  gang	  felur	  það	  í	  sér	  þörf	  til	  að	  taka	  áhættu,	  að	  
reyna	  hlutina	  og	  gera	  tilraunir.	  Fyrir	  hvert	  verk	  sem	  heppnast	  munu	  liggja	  að	  
baki	   mörg	   sem	   hafa	   ekki	   lukkast	   eins	   og	   til	   stóð.	   Þessar	   misheppnuðu	  
tilraunir	  eru	  engu	  að	  síður	  úrslitaatriði	  í	  sköpunarferlinu.	  Ef	  börn	  vita	  þegar	  
útkomuna	  á	  vinnu	  sinni	  eru	  þau	  ekki	  að	  þroska	  sköpunarkraft	  sinn	  og	  ekki	  
heldur	  að	  uppgötva	  eitthvað	  nýtt.	  Það	  er	  á	  þessu	  stigi,	  þegar	  þau	  átta	  sig	  á	  
því	  að	  eitthvað	  sem	  þau	  héldu	  að	  myndi	  virka,	  gerir	  það	  ekki	  að	  skilningur	  
þeirra	  dýpkar	  því	  þau	  þurfa	  að	  finna	  nýja	  lausn.	  Börn	  búa	  yfir	  þeirri	  hæfni	  að	  
finna	  út	  úr	  hlutunum	  sjálf	  og	  með	  því	  að	  gera	  mistök	  leita	  hugsanir	  þeirra	  á	  
ný	  mið	   og	   þroskast	   þar	   af	   leiðandi.	  Mikilvægt	   er	   að	   endurtaka	   ekki	   sömu	  
mistökin	  heldur	  gera	  ný	  mistök	  þar	  til	  lausnir	  finnast	  sem	  virka	  (Duffy	  2006).	  

Bernadette	   Duffy	   (2006)	   segir	   að	   ef	   við	   viljum	   sjá	   skapandi	   og	   hug-‐
myndaríka	   fullorðna	  einstaklinga	   í	   samfélögum	  okkar	  að	  þá	  þurfum	  við	  að	  
hefjast	   handa	   strax	   við	   að	   innleiða	   þennan	   þátt	   inn	   í	   menntun	   barnanna	  
okkar.	   Ef	   við	   gerum	   ekki	   sköpun	   og	   ímyndunaraflinu	   hátt	   undir	   höfði	   í	  
menntun	  getum	  við	  ekki	  ætlast	  til	  þess	  að	  börn	  verði	  skapandi	  einstaklingar	  
þegar	  þau	  vaxa	  úr	  grasi	  og	  verða	  fullorðin.	  Við	  verðum	  að	  hugsa	  hlutina	  til	  
langs	  tíma	  og	  ekki	  einblína	  sífellt	  á	  að	  undirbúa	  nemendur	  okkar	  fyrir	  næsta	  
próf	  eða	  næsta	  stig	  menntunarinnar.	  	  

Að	  einblína	  of	  mikið	  á	   að	  kenna	  það	   sem	  auðvelt	   er	   að	  mæla	  og	  meta	  
árangur	   með	   prófum	   til	   dæmis	   skapar	   hættu	   á	   að	   önnur	   mikilvæg	   atriði	  
tapist.	  Okkar	  hlutverk	  er	  að	  undirbúa	  nemendur	  okkar	  fyrir	  þá	  framtíð	  sem	  
við	   getum	   einungis	   ímyndað	   okkur	   (Duffy,	   2006).	   Við	   vitum	   ekki	   hvaða	  
áskoranirnar	  munu	  mæta	  börnunum	  okkar	  í	  framtíðinni	  en	  við	  við	  vitum	  að	  
til	  að	  geta	  mætt	  þeim	  þurfa	  þau	  að	  vera	  skapandi	  og	  hugmyndarík	  og	  verða	  
að	  fullorðnum	  einstaklingum	  sem	  geta	  m.a.	  tekið	  áhættu	  og	  verið	  opin	  fyrir	  
nýjungum,	  gert	  mistök	  og	  lært	  af	  þeim,	  verið	  sveigjanleg	  í	  hugsun	  og	  leikið	  
sér	   með	   hugmyndir	   og	   efnivið	   og	   að	   geta	   fundið	   samhengi	   á	   milli	   áður	  
ótengdra	  upplýsinga	  (Duffy,	  2006).	  

Ljóst	  er	  að	  Duffy	  telur	  að	  það	  sé	  nauðsynlegt	  að	  skólar	  þjálfi	  nemendur	  
sína	   í	   að	   geta	   beitt	   ímyndunaraflinu	   og	   skapandi	   hugsun	   svo	   unnt	   sé	   að	  
leysa	  verkefni	  framtíðarinnar.	  Mikil	  þörf	  sé	  á	  því	  að	  festa	  þennan	  þátt	  í	  sessi	  
menntunar	  og	  betra	  sé	  að	  huga	  að	  því	  fyrr	  en	  seinna.	  

Annarella	   (2000)	   fjallar	   í	   grein	   sinni	  Making	   creativity	   and	   imagination	  
part	  of	   the	  curriculum	  um,	  hversu	  mikilvægt	  það	  er	  að	  gera	  skapandi	  starf	  
að	  hluta	  af	  námskránni	  með	  því	  að	  leggja	  mikla	  áherslu	  á	  að	  ímyndunaraflið	  
sé	  þjálfað	  hjá	  nemendum.	  Hún	  segir	  að	  nemendur	  verði	  áhugasamari	  í	  sínu	  
námi	   þegar	   kennarinn	   kennir	   námsefnið	   á	   skapandi	   hátt.	   Jafnframt	   telur	  
hún	  það	  vera	  leið	  sem	  kalli	  fram	  skapandi	  hugsun	  og	  hugvit	  hjá	  nemendum.	  
Nemandinn	   þarf	   að	   vera	   í	   brennidepli	   og	   þarf	   kennarinn	   því	   að	   beita	  
nemendamiðuðum	  kennsluaðferðum	  (Annarella,	  2000).	  

Duffy	  og	  Annarella	  eru	  sammála	  um	  mikilvægi	  sköpunar	   í	  skólastarfi	  og	  
er	  næsta	  víst	  að	  hugmyndir	  Annarella	  um	  að	  innleiða	  sköpun	  í	  námskrár	  góð	  
leið	  til	  að	  ná	  fram	  þeim	  þáttum	  sem	  Duffy	  telur	  mikilvæga.	  

2.4.1 Ýtt	  undir	  sköpun	  

Berglind	  Rós	  Magnúsdóttir	  (2009)	  spyr	  í	  grein	  sinni	  hvar	  sé	  rúm	  fyrir	  sköpun	  
í	   skólasamfélagi	   okkar	   Íslendinga?	   Til	   að	   svara	   þeirri	   spurningu	   stuttlega	  
segir	  hún	  að	  sköpun	  eigi	  að	  hafast	  við	  í	  hugum	  okkar	  allra	  og	  það	  sé	  í	  hönd-‐
um	   menningar-‐	   og	   menntastofnanna	   að	   leggja	   alúð	   við	   og	   rækta	   þann	  
eiginleika.	  Hún	  nefnir	  fjögur	  atriði	  sem	  hafa	  beri	  í	  huga	  til	  að	  svo	  sé	  gerlegt	  
og	   telur	  hún	  að	  við	  þurfum	   í	   fyrsta	   lagi	  að	  endurhugsa	  hvernig	  við	   lítum	  á	  
hugtakið	  sköpun	  í	  tengslum	  við	  lærdóm	  og	  kennslu.	  Fyrst	  og	  fremst	  verðum	  
við	  að	  líta	  á	  hugtakið	  sköpun	  í	  víðara	  samhengi	  þegar	  kemur	  að	  menntun	  og	  
ekki	  tengja	  það	  einungis	   listum.	  Sköpun	  tengist	  öllu	  námi	  og	  efast	  Berglind	  
Rós	   (2009)	   um	   að	   nokkurt	   alvöru	   nám	   eigi	   sér	   stað	   án	   sköpunarferlis	   af	  
hálfu	  nemandans.	  Að	   læra	  er	  að	  skapa	  nýja	   sýn,	  þekkingu	  og	   færni	  ofan	  á	  
fyrra	  nám.	  	  

Kennsla	   í	   skólum	  er	  ekki	  alltaf	   skapandi	  en	  ef	  hún	  er	  það	  getur	  hún	  ýtt	  
undir	  og	  bætt	  nám.	  Lestur,	  ritun	  og	  stærðfræði	  geta	  verið	  kennd	  á	  skapandi	  
og	   á	   listrænan	   hátt	   í	   gegnum	   listir	   eins	   og	   Anne	   Bamford	   (2009)	   bendir	  
á,með	  því	  að	  nota	  listina	  sem	  fræðilegt	  kennslugagn	  í	  öðrum	  fögum.	  

Berglind	  Rós	  (2009)	  telur	  að	  við	  þurfum	  að	  breyta	  skilgreiningum	  okkar	  á	  
kennsluháttum	   til	   nýrrar	   og	   breiðari	   hugsunar.	   Hún	   telur	   að	   ef	   við	   viljum	  
laða	  til	  okkar	  metnaðarfulla	  og	  skapandi	  einstaklinga	  til	  að	  gerast	  kennarar	  
þurfum	   við	   að	   virða	   kennslustarfið	   sem	   uppbyggjandi	   og	   skapandi	   starfs-‐
vettvang.	  Við	  þurfum	  í	  fyrsta	  lagi	  að	  breyta	  þeim	  gamaldags	  hugsunarhætti	  
að	   kennsla	   snúist	   um	   að	   miðla	   gömlum	   og	   oft	   á	   tíðum	   úreltum	   stað-‐
reyndum.	  Sköpun	  er	  ekki	  einungis	  öllum	  eðlislæg	  heldur	  er	  hún	   líka	  nauð-‐
synleg	  til	  að	  komast	  af	  í	  óskrifaðri	  framtíð.	  	  

Í	   öðru	   lagi	   þurfum	   við	   að	   vera	  meðvituð	   um	   þætti	  menningarinnar	   og	  
þjóðfélagsins	  í	  sköpuninni.	  Hér	  er	  átt	  við	  að	  sum	  börn	  alast	  upp	  við	  að	  vera	  

kynnt	  hinum	  „rétta“	  menningar-‐	  og	  þjóðfélagsheimi	  og	  hafa	  fengið	  stuðning	  
heiman	  frá	  sér	   til	  að	  sýna	  fram	  á	  hæfni	  sína,	  á	  meðan	  önnur	  vita	  ekki	  enn	  
hvers	   þau	   eru	  megnug.	   Það	   er	   því	   í	   skólunum	   sem	   við	   verðum	   að	   hjálpa	  
börnum	  að	  verða	  gagnrýnin	  og	  skapandi	   í	  hugsun.	  Það	  gerum	  við	  með	  því	  
að	   koma	   til	  móts	   við	   hvern	   og	   einn	   þar	   sem	   hann	   er	   staddur	   í	   því	   ferli.	   Í	  
þriðja	   lagi	   þurfum	   við	   að	   berjast	   á	  móti	   fyrirframgefnum	  hugmyndum	  um	  
ákveðnar	  stereótýpur	  þegar	  við	  skilgreinum	  skapandi	  einstaklinga.	  	  

Berglind	  Rós	  (2009)	  bendir	  á	  máli	  sínu	  til	  stuðnings	  að	  Torr	  (2008)	  tali	  um	  
að	  margir	   skilgreini	   skapandi	  einstaklinga	   sem	  ástríðufulla	  gagnvart	   vinnu/	  
verkum	  sínum,	  vinni	  best	  einir,	  séu	  sérvitrir	   í	  klæðaburði	  og	  finni	  ekki	   fyrir	  
hefðbundnu	   álagi	   við	   að	   halda	   dagsskipulagi.	   Einnig	   séu	   þeir	   hrokafullir,	  
fjandsamlegir	  og	  þjáist	  af	  frávikum	  á	  geði.	  Í	  fjórða	  og	  síðasta	  lagi	  þurfum	  við	  
að	   endurhugsa	   viðhorf	   okkar	   gagnvart	  mikilvægi	   listgreinakennslu	   í	   skóla-‐
kerfinu.	  Berglind	  Rós	  (2009)	  hefur	  sérstakar	  áhyggjur	  af	  sviðslistum	  eins	  og	  
dansi,	  kvikmyndagerð	  og	  leiklist.	  Við	  þurfum	  að	  fjölga	  þeim	  nemendum	  sem	  
velja	   að	   leggja	   þessar	   greinar	   fyrir	   sig	   svo	   að	   í	   framtíðinni	   gangist	   þessi	  
hæfni	  ekki	  nánast	  eingöngu	  í	  erfðir.	  Til	  þess	  að	  svo	  megi	  verða	  þarf	  að	  auka	  
aðgengi	   nemenda	   að	   þessum	   greinum.	   Hún	   óttast	   að	   eins	   og	   málum	   er	  
háttað	  í	  skólakerfinu	  sé	  ekki	  verið	  að	  ýta	  undir	  gagnrýna	  og	  skapandi	  hugsun	  
heldur	  þvert	  á	  móti	  (Berglind	  Rós,	  2009).	  	  

Fram	   kemur	   í	   ritinu	   Sköpun	   (2012)	   að	   einstaklingar	   geti	   náð	   lengra	   í	  
sköpun	  sinni	  þegar	  þeir	  geta	  beitt	  gagnrýnni	  hugsun	  þegar	  hann	  skoðar	  verk	  
sín	  og	  verk	  annarra	  til	  að	  vega	  og	  meta	  hvað	  betur	  megi	  fara	  eða	  hrifist	  að	  
því	  sem	  tókst	  vel.	  	  

	  Í	  sama	  riti	  kemur	  fram	  að	  til	  að	  stuðla	  að	  sköpun	  er	  ýmislegt	  til	  ráða	  og	  
leggja	   þarf	   tiltekin	   skref	   eða	   ferli	   til	   grundvallar.	   Tæpast	   er	   hægt	   að	   ýta	  
undir	   eða	   kenna	   sköpun	   eina	   og	   sér	   án	   tillits	   til	   viðfangsefnis.	   Hún	   snýst	  
stundum	  um	  ótal	  úrlausnarefni	  og	  er	  samofin	  lífi	  og	  starfi.	  Hún	  byggist	  oft	  á	  
þekkingu,	  sjónarmiðum,	  leiðum	  og	  aðferðum	  sem	  marka	  tiltekið	  svið	  hvort	  
sem	   um	   ræðir	   myndlist,	   dans,	   smíðar,	   matreiðslu,	   leiklist,	   byggingarlist,	  
móðurmál,	  textíl	  eða	  tónlist	  (Ingibjörg	  Jóhannsdóttir	  o.fl.,	  2012).	  

Annarella	   (2000)	   segir	   góða	   leið	   til	   að	   fá	   fram	   skapandi	   viðbrögð	  nem-‐
enda	   þá	   að	   kennarar	   leggi	   fram	   opnar	   spurningar	   um	   ákveðið	   efni	   sem	  
nemendur	  hafa	   fengið	  að	  velta	   fyrir	   sér.	  Hún	  bendir	  á	   fleiri	   leiðir	   til	   að	  ná	  
fram	  skapandi	   kennslu	  eins	  og	  hópavinnu	  þar	   sem	  nemendur	   geta	   lært	   af	  
hugmyndum	   hvers	   annars	   og	   geta	   prufað	   sínar	   hugmyndir	   í	   öruggu	  
umhverfi.	   Þegar	   kennarinn	   dæmir	   ekki	   hugmyndir	   nemandanna	   eiga	   þeir	  
auðveldara	   með	   að	   setja	   fram	   hugrenningar	   sínar.	   Það	   þarf	   að	   hvetja	  
nemendur	   til	   að	   gera	   tilraunir	   með	   hugmyndir	   sínar	   og	   kenna	   þeim	   að	  

hræðast	  ekki	  mistök.	  Það	  er	  einmitt	  í	  gegnum	  þau	  sem	  nýr	  skilningur	  vaknar	  
og	   oft	   á	   tíðum	   fæðast	   betri	   hugmyndir.	   Önnur	   góð	   leið	   sem	   Annarella	  
(2000)	   bendir	   á	   er	   í	   gegnum	   listir	   eins	   og	   leiklist.	   Leiklistin	   er	   vel	   til	   þess	  
fallin	  að	  ýta	  undir	   sköpun	  og	  notkun	   ímyndunarafls	  nemenda.	   Ímyndunar-‐
aflið	  er	  gríðarlega	  stór	  þáttur	  sköpunar	  og	   í	   raun	  og	  veru	  eitthvað	  sem	  við	  
notum	  á	  hverjum	  degi.	  	  

Jane	   Piirto	   (2004)	   segir	   að	   svo	   hægt	   sé	   að	   kenna	   nemendum	   sköpun	  
verði	   kennararnir	   að	   fá	   þjálfun.	   Það	   að	   kennarar	   hljóti	   þjálfun	   í	   skapandi	  
kennslu	   hefur	   gefið	   góða	   raun	   og	   bendir	   hún	   á	   máli	   sínu	   til	   stuðnings	  
rannsóknir	   sem	  McDonnell	   og	   LeCapitaine	   (1985)	   gerðu	   á	   kennurum	   sem	  
fengu	   40	   tíma	  þjálfun	   í	   að	   læra	   aðferðir	   til	   að	   ýta	   undir	   sköpun	  nemenda	  
sinna.	   Þessar	   kennarar	   vildu	   meina	   að	   þeir	   gæfu	   nemendum	   sínum	   m.a.	  
betri	  hlustun	  og	  væru	  opnari	  gagnvart	  hugmyndum	  nemenda	  sinna	  eftir	  að	  
hafa	  hlotið	  þjálfunina.	  	  

2.4.2 	  Ávinningur	  sköpunar	  í	  námi	  

Að	  kenna	  á	  skapandi	  hátt	  og	  að	  þróa	  sköpunarmátt	  hefur	  marga	  kosti	  fyrir	  
kennara	   og	   nemendur.	   Skapandi	   kennari	   mun	   veita	   nemendum	   sínum	  
áskoranir	   og	   hvetja	   þá	   til	   þátttöku,	   setja	   námið	   í	   samhengi	   svo	   það	   hafi	  
einhverja	  þýðingu	  fyrir	  nemendur.	  Skapandi	  kennari	  mun	  þróa	  vitsmunalega	  
og	   námslega	   hæfni	   nemenda	   sem	   mun	   endast	   þeim	   alla	   ævi.	   Að	   vera	  
skapandi	  snýst	  bæði	  um	  að	  koma	  með	  nýjar	  hugmyndir	  ásamt	  því	  að	  koma	  
með	  nýjan	  skilning	  eða	  sýn	  á	  hugmyndir	  annarra	  (Desailly,	  2012).	  Sköpunar-‐
ferlið	   felur	   í	   sér	   að	   endurspegla	   og	  meta	   og	   stöðugt	   spyrja	   sig	   hvernig	   sé	  
best	  að	  halda	  áfram.	  Það	  snýst	  um	  að	  finna	  mynstur,	   rannsaka,	  setja	   fram	  
tilgátu	  og	  alhæfa	  (generalising).	  Ásamt	  því	  að	  vera	  rannsakandi	  og	  spyrjandi	  
mun	   skapandi	   einstaklingur	   komast	   að	   niðurstöðu	   og	   mun	   geta	   fært	   rök	  
fyrir	  máli	  sínu	  (Desailly,	  2012).	  	  

Það	  að	  bjóða	  nemendum	  upp	  á	  skapandi	  og	  fjölbreytta	  vinnu	  í	  skólastarfi	  
getur	  skipt	  miklu	  máli	  fyrir	  einstaklinga	  sem	  eiga	  eftir	  að	  uppgötva	  styrkleika	  
sína	  á	  einhverjum	  sviðum.	  Þeir	   fá	   tækifæri	   til	  að	  kynnast	  sjálfum	  sér	   í	   fjöl-‐
breyttum	   aðstæðum	   og	   geta	   þroskað	  með	   sér	   áður	   óþekkta	   hæfileika	   og	  
kynnst	   sérstöðu	   sinni	   (Ingibjörg	   Jóhannsdóttir	   o.	   fl.,	   2012).	   Það	   er	   því	   til	  
mikils	  að	  vinna	  fyrir	  okkar	  framtíðar	  samfélagsþegna.	  

Skapandi	  atvinnugreinar	  hafa	  verið	  að	  vaxa	  undanfarin	  ár	  um	  allan	  heim	  
og	  er	   Ísland	  engin	  undantekning	  frá	  því	  og	   ljóst	  að	  störfum	  mun	  fjölga	  hér	  
innan	  skapandi	  atvinnugreina	  á	  komandi	  árum	  (Ingibjörg	  Jóhannsdóttir	  o.fl.,	  
2012).	   Breytingar	   á	   námskrá	   haldast	   oftar	   en	   ekki	   í	   hendur	   við	   og	   spegla	  
þær	  breytingar	   sem	  eiga	   sér	   stað	   í	   samfélaginu.	  Hvernig	  við	   sem	  samfélag	  

kjósum	   að	  mennta	   börnin	   okkar	   endurspeglar	   hvað	   okkur	   þykir	  mikilvægt	  
(Paechter,	   2000).	   Áherslur	   Aðalnámskrár	   grunnskóla	   (2011)	   með	   sköpun	  
sem	  einn	  grunnþátt	  menntunnar	  eru	  því	  í	  takt	  við	  breytt	  atvinnulíf.	  	  

2.5 Hlutverk	  kennara	  

Ingrid	  Veira	   (2010)	   segir	  hlutverk	  kennara	  á	  21.	  öldinni	  hafa	  breyst	   frá	  því	  
sem	   áður	   var.	   Nútíminn	   krefst	   þess	   að	   kennarar	   nýti	   sér	   alla	   þá	   þekkingu	  
sem	  þeir	  búa	  yfir	  inni	  í	  kennslustofum	  sínum	  á	  mörgum	  sviðum.	  Þeir	  búa	  yfir	  
mikilli	   vitneskju	   um	   hversu	   ólíkt	   nemendur	   læra	   og	   hvernig	   koma	   má	   til	  
móts	   við	   ólíkar	   þarfir	   nemenda	   og	   þurfa	   því	   í	   rauninni	   að	   vera	   viljugir	   að	  
tileinka	  sér	  þau	  vinnubrögð.	  Hlutverk	  kennaranna	  er	  að	  skila	  út	  í	  samfélagið	  
nemendum	   sem	   búa	   yfir	   góðri	   samskiptahæfni,	   eru	   afkastamiklir	   og	   upp-‐
finningasamir	   að	   ógleymdum	   tæknisnillingunum.	   Kennarar	   ættu	   því	   að	  
fagna	   þeim	   fjölmörgu	   kennsluaðferðum	   sem	   hægt	   er	   að	   nýta	   sér.	   Það	   er	  
hlutverk	   skólanna	   að	   skapa	   nemendum	  umhverfi	   sem	   líkir	   sem	  mest	   eftir	  
því	  umhverfi,	  sem	  nemendur	  munu	  lifa	  og	  hrærast	  í	  þegar	  þeir	  verða	  sjálfir	  
hluti	  af	  þeim	  vinnumarkaði	  sem	  atvinnurekendur	  bjóða	  upp	  á.	  

Juliet	  Desailly	  (2012)	  hefur	  yfir	  þriggja	  áratuga	  starfsreynslu	  innan	  breska	  
skólakerfisins	   bæði	   sem	   kennari,	   fyrirlesari	   og	   nú	   sem	   ráðgjafi	   varðandi	  
sköpun	  og	  skipulagningu	  námskrár.	  Hún	  segir	  að	  okkar	  hlutverk	  sem	  kenn-‐
arar	   sé	   að	   undirbúa	   unga	   nemendur	   fyrir	   samfélag	   sem	   tekur	   hröðum	  
breytingum.	  Nemendur	  þurfa	  að	  vera	  móttækilegir,	  opnir	  fyrir	  nýjungum	  og	  
andlega	   nærðir.	   Við	   munum	   þurfa	   kennslu-‐	   og	   námsaðferðir	   sem	   rúmast	  
innan	   námskrár	   svo	   það	   sé	   gerlegt.	   Desailly	   (2012)	   segir	   marga	   skóla	   nú	  
þegar	  vera	  að	  aðlaga	  skipulagningu	  námsins	  að	  því	  hvernig	  og	  hvað	  eigi	  að	  
kenna	   svo	  hægt	   sé	  að	   stefna	  á	  heildrænna,	  meira	  hvetjandi,	  persónulegra	  
og	  meira	  skapandi	  nám	  fyrir	  nemendur.	  	  

Þetta	   minnir	   á	   margt	   sem	   segir	   í	   Aðalnámskrá	   grunnskóla	   (2011)	   um	  
hlutverk	  kennara.	  Þar	   segir	  að	  það	   sé	  meginhlutverk	  kennara	  að	  uppeldis-‐	  
og	   kennslufræðilegt	   starf	   sé	   unnið	  með	   nemendum,	   að	   viðhalda	   og	   vekja	  
námsáhuga	   þeirra,	   veita	   þeim	   fjölbreytta	   handleiðslu	   svo	   stuðlað	   sé	   að	  
góðum	   vinnufriði	   og	   starfsanda	   á	  meðal	   nemanda.	   Það	   er	   hlutverk	   kenn-‐
arans	   að	   vera	   leiðtogi	   í	   námi	   nemandans	   sem	   felur	   í	   sér	   að	   leggja	   þarf	  
áherslur	  á	  að	  nemendum	  séu	  skapaðar	  fjölbreyttar	  og	  frjóar	  námsaðstæður.	  
Auknar	   líkur	   á	   árangri	   verða	   þegar	   vönduð	   kennsla,	   sem	   aðlagar	   sig	   að	  
hverjum	  og	  einum,	  er	  viðhöfð.	  Samvinna	  milli	  kennara	  er	  mikilvæg	  eftir	  því	  
sem	  kostur	  er	  og	  ekki	   skal	  aðgreina	  uppeldi	  og	  kennslu	   í	   grunnskólagöngu	  
nemenda	  (Aðalnámskrá	  grunnskóla,	  2011).	  

Um	   hlutverk	   umsjónarkennara	   er	   kveðið	   nánar	   í	   Aðalnámskrá	   grunn-‐
skóla	   (2011)	   og	   lögum	   um	   grunnskóla.	   Þar	   kemur	   fram	   að	   hver	   nemandi	  
skuli	  hafa	  umsjónarkennara	  sem	  fylgist	  náið	  með	  líðan	  nemandans,	  þroska,	  
velferð	  og	  námi	  hans.	  Umsjónarkennara	  er	  ætlað	  að	   leggja	  sig	   fram	  við	  að	  
kynnast	  nemenda	  sínum,	  foreldrum	  og	  aðstæðum	  hans	  sem	  best.	  Ætlast	  er	  
til	   að	   kennarinn	   geti	   leiðbeint	   nemandanum	   um	   persónuleg	   málefni,	   um	  
nám	  og	   starf	  og	  ekki	   síst	   að	   sjá	  um	  að	  gott	   samstarf	   sé	  á	  milli	   heimilis	  og	  
skóla.	   Umsjónarkennari	   vinnur	   náið	   með	   öðrum	   kennurum	   sem	   kenna	  
nemendum	   í	   hans	   umsjá	   og	   sér	   um	  að	   koma	  öllum	  upplýsingum	  er	   varða	  
nemandann	  áleiðis	   (Aðalnámskrá	  grunnskóla,	  2011;	  Lög	  um	  grunnskóla	  nr.	  
91/2008).	  

Eitt	   af	   mikilvægustu	   hlutverkum	   bekkjarkennarans	   er	   að	   hlúa	   að	   og	  
skapa	   góðan	   bekkjaranda.	   Nemendur	   hafa	   ólíkar	   þarfir	   en	   allir	   hafa	   þörf	  
fyrir	  að	  upplifa	   sig	  mikilvæga	   í	  bekknum	  sínum	  og	  hafa	  þörf	   til	  að	   finna	   til	  
öryggis	  og	  trausts.	  Hlutverk	  kennarans	  er	  að	  skapa	  þessar	  aðstæður	  svo	  þeir	  
fái	   tækifæri	   til	   að	   þroskast,	   öðlast	   meiri	   þekkingu	   ásamt	   því	   að	   viðhalda	  
löngun	   nemenda	   til	   náms	   (Hafdís	   Guðjónsdóttir,	   Matthildur	   Guðmunds-‐
dóttir	  og	  Árdís	  Ívarsdóttir,	  2005)	  

Hafþór	   Guðjónsson	   (2010)	   segir	   okkur	   hafa	   hætt	   til	   að	   gleyma	   nem-‐
endum	   þar	   sem	   mesta	   áherslan	   hefur	   verið	   á	   að	   komast	   yfir	   sem	   mest	  
námsefni.	  Með	  þessum	  hætti	  erum	  við	  í	  besta	  falli	  að	  mata	  nemendur	  okkar	  
á	  áður	  þekktum	  upplýsingum	  sem	  þeir	  eiga	  svo	  að	  leggja	  á	  minnið	  fyrir	  próf.	  
Þessi	  leið	  telst	  ekki	  líkleg	  til	  árangurs	  í	  að	  efla	  vitsmuni	  nemenda.	  Áður	  fyrr	  
gæti	   þetta	   hafa	   verið	   mikilvægt	   en	   varla	   nú	   á	   tímum	   tölvunnar	   og	  
Internetsins.	  Skólastarf	  þarf	  að	  snúast	  um	  þarfir	  nemenda	  þar	  sem	  þeim	  er	  
skapað	   gott	   námsumhverfi	   sem	   hreyfir	   við	   þeim,	   veita	   þeim	   rými	   til	   auka	  
skilning	  sinn	  á	  námsefninu	  og	  efla	  hugsun	  sína.	  Á	  okkar	   tímum	  er	   langtum	  
mikilvægara	   að	   geta	   nýtt	   sér	   upplýsingar	   til	   góðra	   verka	   og	   skapa	   nýjar	  
hugmyndir	  og	  bættan	  heim	  fremur	  en	  að	  einungis	  muna	  upplýsingar.	  

2.5.1 Fagmennska	  kennara	  

Þær	   breytingar	   hafa	   orðið	   á	   starfi	   kennara	   í	   dag	   að	   þeir	   eru	   ekki	   lengur	  
álitnir	  viskubrunnar	  og	  uppfullir	  af	  þekkingu	  sem	  þeir	  sáu	  svo	  um	  að	  mata	  
nemendur	   sína	   á,	   heldur	   er	   vinna	   þeirra	   orðin	   líkari	   starfi	   verkstjóra.	  
Verkstjóra	  sem	  sér	  um	  að	  skapa	  aðstæður	  og	  skilyrði	  svo	  nemendur	  þeirra	  
nái	   sem	   bestum	   árangri	   í	   námi	   sínu.	   Það	   sem	   gerir	   hann	   að	   sérfræðingi	   í	  
kennslu	  og	  skilur	  hann	   frá	  öðrum	  sem	  eru	  mögulega	  sérfróðir	   í	  einstökum	  
kennslugreina	   skólans	   er	   þekking	   kennarans	   á	   því	   hvernig	   börn	   og	  
ungmenni	  læra.	  Með	  því	  að	  beita	  fjölbreyttum	  aðferðum	  við	  kennslu	  innan	  

allra	  greina	   (en	  ekki	  bara	  mismunandi	  aðferðum	  við	  kennslu	  ólíkra	  greina)	  
eru	  meiri	   líkur	   á	   því	   að	   nemendur	   verði	   sjálfstæðir	   einstaklingar	   sem	   eru	  
tilbúnir	   að	   taka	  þátt	   í	   samfélaginu	   á	   ábyrgan	  og	   skapandi	   hátt	   (Rúnar	   Sig-‐
þórsson,	   Börkur	   Hansen,	   Jón	   Baldvin	   Hannesson,	   Ólafur	   H.	   Jóhannsson,	  
Rósa	  Eggertsdóttir	  og	  Mel	  West,	  1999).	  	  

Það	  er	  undir	  fagmennsku	  kennarans	  komið	  að	  geta	  greint	  og	  metið	  þarfir	  
nemanda	  sinna	  og	  veitt	  þeim	  þeir	  aðstæður	  sem	  þeir	  þurfa	   til	  námsins	  og	  
einnig	  er	  veigamikill	  þáttur	  í	  fagmennsku	  kennara	  að	  þeir	  geti	  ígrundað	  starf	  
sitt	  séu	  sífellt	  að	  leita	  leiða	  til	  að	  bæta	  starfshætti	  sína.	  Það	  þurfa	  kennarar	  
að	   gera	  með	   hag	   nemenda	   sinna	   fyrir	   brjósti	   og	   vera	  metnaðarfullir	   fyrir	  
hönd	  nemenda	  sinna	  og	  ekki	  síst	  sín	  sjálfs	  (Rúnar	  Sigþórsson	  o.fl.,	  1999).	  

Að	  mati	   Sigrúnar	   Aðalbjarnadóttur	   (2002)	   er	   mjög	  mikilvægt	   að	   kenn-‐
urum	  séu	  skapaðar	  þær	  aðstæður	  sem	  hvetja	  til	  ígrundunar	  á	  sinni	  kennslu	  
svo	  þeir	   geti	   þróað	   fagmennsku	   sína.	   Fagmennska	   kennara	   felst	   í	   stöðugri	  
sjálfsskoðun,	  að	  geta	  metið	  og	  gagnrýnt	  það	  sem	  fer	  fram	  í	  kennslustofunni	  
hjá	  sér	  með	  það	  í	  huga	  að	  bæta	  sig	  í	  starfi.	  Kennari	  má	  aldrei	  líta	  á	  sig	  sem	  
fullnuma	  í	  að	  betrumbæta	  sig.	  Í	  raun	  er	  slíkur	  kennari	  rannsakandi	  á	  sjálfum	  
sér	   og	   sínu	   stafi.	   Í	   því	   felst	   gagnasöfnun	   úr	   kennslunni	   sem	   hann	   greinir,	  
metur	   kennsluna	   og	   endurmetur	   svo	   í	   kjölfarið.	   Samvinna,	   samábyrgð	   og	  
samræður	  á	  milli	  kennara	  er	  mjög	  veigamikill	  þáttur	  þegar	  kemur	  að	  styrk-‐
ingu	   kennarahópsins	   og	   eflingu	   fagmennskunnar.	   Börkur	   Hansen	   (2013)	  
segir	  að	  ef	  huganum	  er	  leitt	  að	  því	  hvað	  einkenni	  fagmanneskju	  í	  skólastarfi	  
að	  þá	  skipti	  höfuðmáli	  að	  hún	  byggi	  þekkingu	  sína	  á	  fræðilegum	  forsendum	  
og	  að	  hún	   sé	   fær	  um	  að	   taka	   vel	   hugsaðar	   ákvarðanir	  um	   flókin	   viðfangs-‐
efni.	  Óhætt	  er	  að	  segja	  að	  fagmennska	  kennara	  sé	  ekki	  mikið	  til	  umfjöllunar	  
í	  Aðalnámskrá	  grunnskóla	  (2011)	  en	  þar	  segir	  að:	  

Fagmennska	   kennara	   byggist	   á	   sérfræðilegri	   starfsmenntun,	  
þekkingu,	  viðhorfum	  og	  siðferði	  starfsins.	  Fagmennska	  kennara	  
snýst	  um	  nemendur,	  menntun	  þeirra	  og	  velferð.	  Markviss	  sam-‐
skipti	   og	   góð	   kennsla	   stuðlar	   að	  námi	  og	   aukinni	   hæfni	   barna	  
og	  ungmenna.	  Á	  kennurum	  hvílir	  ekki	  aðeins	  sú	  skylda	  að	  miðla	  
þekkingu	   til	   nemenda	  heldur	  einnig	  að	  veita	  þeim	   tækifæri	   til	  
að	   afla	   sér	   þekkingar	   og	   leikni,	   örva	   starfsgleði	   þeirra	   og	   efla	  
frjóa	   hugsun.	   Kennarar	   leiðbeina	   börnum	   og	   ungmennum	   í	  
námi	  og	  mati	  á	  því	  og	  vinna	  að	  því	  að	  þeir	  tileinki	  sér	  heilbrigða	  
lífshætti.	   Þeir	   leitast	   við	   að	   skapa	   góðan	   skólabrag,	   réttlátar	  
vinnureglur	   og	   hvetjandi	   námsumhverfi	   (Aðalnámskrá	   grunn-‐
skóla,	  2011,	  bls.	  13).	  

Þessi	   lýsing	  á	  fagmennsku	  kennarans	  úr	  Aðalnámskrá	  grunnskóla	  (2011)	  er	  
ekki	  ólík	   lýsingu	  Rúnars	  o.fl.	   hér	  á	  undan	  þegar	  hann	   líkir	   starfi	   kennarans	  
við	  verkstjóra.	  

2.5.2 Fjölbreyttar	  kennsluaðferðir	  

Rúnar	   Sigþórsson	   o.fl.	   (1999)	   tala	   um	   að	   kennarar	   séu	   vel	  meðvitaðir	   um	  
það	  að	  nemendur	  eru	  ólíkir	  þegar	  kemur	  að	  áhuga,	  reynslu,	  hæfni	  og	  vilja.	  
Það	   er	   á	   þeirra	   höndum	   að	   gera	   nemendur	   að	   dugandi	   námsmönnum	  og	  
þurfa	  þeir	  því	  að	  þekkja	  hvaða	  þarfir	  hver	  og	  einn	  nemandi	  hefur.	  Til	  að	  það	  
markmið	  náist	  þarf	  því	  kennarinn	  að	  geta	  boðið	  upp	  á	  fjölbreyttar	  aðferðir	  í	  
kennslu.	  Það	  er	  því	  kennarans	  að	  kunna	  skil	  á	  þeim	  aðferðum	  sem	  þarf	  til	  að	  
meta	   þarfir	   nemenda,	   hafa	   góða	   þekkingu	   kennslufræðilega	   til	   að	   skipu-‐
leggja	   kennsluna	   með	   tilliti	   til	   þess	   mats	   og	   að	   lokum	   þarf	   hann	   að	   geta	  
unnið	   eftir	   þessu	   skipulagi.	   Ef	   kennarinn	   hefur	   brugðist	   rétt	   við	   og	  metið	  
þarfir	  nemenda	  rétt	  mun	  hann	  fá	  staðfestingu	  á	  því	  á	  þann	  hátt	  að	  nemand-‐
inn	  mun	  hafa	  tekið	  framförum	  í	  námi.	  	  

Þekkingin	  tekur	  örum	  breytingum	  í	  nútímaþjóðfélagi	  og	  því	  er	  mikilvægt	  
að	  nemendur	   fái	   kennslu	   í	   vinnubrögðum	  sem	  nýtast	  þeim	  við	   að	  afla	   sér	  
þekkingar.	   Skipulag	   kennslunnar	   þarf	   að	   vera	   þannig	   uppbyggt	   að	   nem-‐
endur	   séu	   gerðir	   að	   virkum	  þátttakendum	   í	   náminu	  með	  því	   að	   til	   dæmis	  
taka	   þátt	   í	   umræðum,	   rannsaka	   og	   taka	   rökstudda	   afstöðu	   til	   málefna.	  
Námið	  þarf	  með	  krefjandi	  viðfangsefnum	  að	  ýta	  undir	  gagnrýna	  hugsun	  og	  
bjóða	  upp	  á	  fjölbreytta	  vinnu	  fyrir	  nemendur	  innan	  allra	  námsgreina	  (Rúnar	  
Sigþórsson	  o.fl.,	  1999).	  

Svo	  hægt	  sé	  að	  koma	  til	  móts	  við	  fjölbreyttan	  nemendahóp	  er	  mikilvægt	  
fyrir	   kennara	   að	   geta	   beitt	   fjölbreyttum	   kennsluaðferðum	   og	   til	   að	   vita	  
hverjar	   henta	   hverju	   sinni	   þarf	   hann	   að	   þekkja	   nemendur	   sína	   og	   náms-‐
venjur	   þeirra.	   Hann	   þarf	   líka	   að	   geta	   rökstutt	   val	   sitt	   á	   kennsluaðferðum	  
sínum	  og	  í	  rauninni	  öllu	  sem	  hann	  gerir	  í	  þeim	  bekk	  sem	  hann	  kennir.	  Einnig	  
þarf	   hann	   að	   vera	   tilbúinn	   að	   endurskoða	   allt	   sem	   hann	   gerir	   með	   það	  
markmið	   að	   gera	   betur.	   Sá	   sem	   byggir	   sérfræðiþekkingu	   sína	   á	   fáum	   og	  
einföldum	   kennsluaðferðum	   telst	   ekki	   góður	   kennari	   heldur	   sá	   sem	  hagar	  
kennslunni	  í	  samræmi	  við	  þarfir	  nemenda	  sinna	  og	  aðstæður	  til	  að	  stuðla	  að	  
árangursríku	  námi.	  Slíkur	  kennari	  lítur	  á	  kennsluna	  sem	  ögrandi	  ferli	  og	  telur	  
hana	   vera	   undir	   sjálfum	   sér	   komna	   (Rúnar	   Sigþórsson	   o.fl.,	   1999).	   Þetta	  
rennir	  stoðum	  undir	  það	  sem	  kemur	  fram	  hjá	  Lilju	  M.	  Jónsdóttur	  (1996)	  um	  
að	   engin	   kennsluaðferð	   sé	   það	   góð	   að	   hún	   geti	   staðið	   ein	   og	   sér	   og	   því	  
nauðsynlegt	  að	  blanda	  þeim	  saman.	  	  

Ingvar	   Sigurgeirsson	   (1999b)	   bendir	   á	   í	   bók	   sinni,	   Litróf	   kennsluaðferð-‐
anna	   að	   aðferðir	   og	   kennsluhættir	   sem	  hægt	   sé	   að	   nota	   til	   að	   nemendur	  
vinni	   að	   skapandi	   verkefnum	   séu	   margskonar.	   Aðferðirnar	   byggja	   á	   þeim	  
viðfangsefnum	  þar	  sem	  nemendur	  glíma	  við	  hönnunarverkefni	  og	  uppfinn-‐
ingar	  eða	  að	  undirbúa	  og	  hefja	   framleiðslu	  eða	  þjónustu.	  Nemendur	  vinna	  
ýmist	   einir	   eða	   í	   hópum	   og	   dæmi	   um	   kennsluaðferðir	   eru	   söguaðferðin,	  
þemanám	  og	   raunveruleg	   verkefni	   (eins	   og	   að	   líkja	   eftir	   rekstri	   ferðaskrif-‐
stofu).	   Eitt	   af	   mikilvægum	  markmiðum	   sem	   eru	   sett	   þegar	   nota	   á	   þessar	  
kennsluaðferðir	   er	   að	   fá	   fram	   frjóa	   og	   skapandi	   hugsun	   frá	   nemendum.	  
Ingvar	   Sigurgeirsson	   (1999a)	   segir	   verkefni	   af	   slíkum	   toga	   vera	   mjög	   lær-‐
dómsrík,	   þau	   reyni	   á	   fjölþætta	   hæfileika	   hvers	   og	   eins	   og	   ekki	   síst	   á	  
skapandi	  hugsun	  nemenda.	  

Anna	  Jeppesen	  og	  Ása	  Helga	  Ragnarsdóttir	  (2006)	  benda	  á	  að	  leiklist	  sé	  
þverfagleg	   grein	   sem	   hugsuð	   sé	   meðal	   annars	   til	   að	   auka	   fjölbreytni	   í	  
kennslu.	  Það	  sé	  í	  höndum	  kennarans	  að	  bjóða	  upp	  á	  þær	  aðstæður	  sem	  þarf	  
til	  að	  nemendur	  fái	  tækifæri	  til	  að	  skapa,	  tjá	  og	  túlka	  sínar	  eigin	  hugmyndir	  
og	   annarra.	   Til	   að	   ýta	  undir	   frumlega	  hugsun	  og	   sjálfstæð	  vinnubrögð	  er	   í	  
leiklist	  unnið	  markvisst	  að	  því	  að	  efla	  frumkvæði,	  ábyrgðakennd,	  sjálfstæði	  
og	   umburðarlyndi	   hjá	   nemendum	   og	   þeim	   veitt	   tækifæri	   á	   að	   afla	   sér	  
þekkingar.	  Með	  því	  að	  nota	  leiklist	  í	  kennslu	  er	  markmiðið	  að	  viðhalda	  þeirri	  
einstöku	  hæfni	  sem	  börn	  búa	  að	  þegar	  kemur	  að	  því	  að	  breyta	  umhverfinu	  
á	  táknrænan	  hátt	  úr	  nærtækum	  hlutum	  eins	  og	  borðum	  og	  stólum	  í	  tilbúin	  
heim	  sem	  hentar	   leikjum	  þeirra.	  Eftir	   fimm	  ára	  aldur	   fer	  þessi	  hæfni	  dvín-‐
andi	  hjá	  börnum	  ef	  ekki	  er	  ýtt	  undir	  hana.	  	  

Þær	  eru	  sannfærðar	  um	  að	  ef	  námsefni	  er	  sett	  fram	  á	  skemmtilegan	  hátt	  
eins	   og	  með	   því	   að	   setja	   upp	   leiksýningu	   festist	   námsefnið	   betur	   í	   minni	  
nemenda.	   Að	   þeirra	   mati	   eru	   nemendur	   afskaplega	   hugmyndaríkir	   þegar	  
þeir	   vinna	   að	   skapandi	   verkefnum.	   Ef	   vandamál	   gera	   vart	   við	   sig	   leysa	  
nemendur	   þau	   með	   fjölbreyttum	   lausnum	   (Anna	   Jeppesen	   og	   Ása	   Helga	  
Ragnarsdóttir,	   2006).	   Ávinningur	   leiklistar	   í	   kennslu	   getur	   því	   samkvæmt	  
þessu	   verið	  margskonar	   og	   niðurstöður	   rannsóknar	   Schellenberger	   (2004)	  
bentu	  til	  þess	  að	  börn	  sem	  hlutu	  leiklistarkennslu	  sýndu	  fram	  á	  marktækan	  
mun	  þegar	  kom	  að	  bættri	  félagsfærni	  barnanna.	  	  

Kennarar	   geta	   notað	   listir	   til	   að	   kenna	   hin	   ýmsu	   viðfangsefni	   sem	   eru	  
tengd	  námi	  barna	  því	  það	  að	  læra	  list	  á	  sínum	  eigin	  forsendum	  einskorðast	  
ekki	  bara	  við	  listina	  sjálfa.	  Það	  myndast	  stuðningur	  við	  allar	  námsgreinar	  og	  
grunnþætti	  náms	  í	  gegnum	  listir,	  leik	  og	  sköpun.	  Kristín	  Valsdóttir	  (2006)	  vill	  
meina	   að	   við	   séum	   öll	   búin	   þeim	   hæfileikum	   að	   geta	   orðið	   leikarar,	   tón-‐
listarmenn,	   dansarar	   og	   hvaðeina	   en	   það	   sé	   hinsvegar	   undir	   áhuganum	  

komið	  hvort	  við	  svo	  verðum	  það.	  Áhugasviðið	  er	  mismikið	  og	  eins	  aðgengi	  
og	   þekking	   okkar	   á	   þessum	   sviðum.	   Það	   sé	   því	   skólanna	   að	   sjá	   til	   að	   allir	  
njóti	  sömu	  möguleikana	  þegar	  kemur	  að	  þjálfun	  eða	  kennslu	  í	  að	  iðka	  listir.	  
Þótt	  mikilvægt	  sé	  að	  nemendur	  fái	  að	  læra	  um	  listir	  á	  eigin	  forsendum	  og	  að	  
geta	   upplifað	   tónlist	   í	   gegnum	   skynfærin	   er	   ekki	   síður	   mikilvægt	   að	   fá	  
tækifæri	  til	  þess	  að	  teikna	  hljóðfæri,	  fá	  að	  stafa	  orð	  hljóðfærisins,	   læra	  um	  
ólík	   tónskáld,	   hlusta	   á	   og	   flytja	   tónlist.	   Stærðfræðikennslu	   þarf	   til	   dæmis	  
ekki	  að	  tengja	  eingöngu	  við	  bóklegt	  nám	  því	  vel	  er	  hægt	  að	  nota	  tónlist	  sem	  
hluta	   af	   námsefni	   og	   kennslu.	  Margföldunartöfluna	  má	   tengja	   og	   kenna	   í	  
tengslum	  við	  tónlist	  og	  er	  það	  aðferð	  sem	  skapandi	  kennarar	  geta	  nýtt	  sér	  
við	  fjölbreytta	  kennsluhætti	  (Kristín	  Valsdóttir,	  2009).	  

Hér	   á	   undan	   hafa	   verið	   nefndar	  margar	   hagnýtar	   kennsluaðferðir	   sem	  
taldar	   eru	   geta	   ýtt	   undir	   sköpun	   hjá	   nemendum.	   Líklega	   er	   misjafnt	   eftir	  
skólum	  hversu	  mikil	  áhersla	  er	  lögð	  á	  slík	  vinnubrögð	  hjá	  kennurum	  en	  í	  ljósi	  
nýrra	   áherslna	   í	   Aðalnámskrá	   grunnskóla	   (2011)	   er	   líklegt	   að	   einhverjir	  
skólar	   hafi	   þurft	   að	   fara	   út	   í	   töluverðar	   breytingar	   til	   að	   innleiða	   hjá	   sér	  
nýjar	  áherslur.	  

2.6 Innleiðing	  breytinga	  

Fram	  kemur	  á	  vef	  Mennta-‐	  og	  menningarmálaráðuneytisins	  að	  miðað	  sé	  við	  
að	   innleiðing	   grunnþátta	   menntunnar	   sé	   lokið	   á	   vormisseri	   2015	   og	  
skólarnir	  í	  stakk	  búnir	  til	  að	  byrja	  að	  starfa	  eftir	  nýjum	  áherslum	  (Innleiðing	  
á	  breytingum	  í	  skólastarfi	  samkvæmt	  nýjum	  námskrám,	  2013).	  	  

Ólafur	  H.	   Jóhannsson	   (2013)	   tengir	   skólaþróun	   ríkjandi	  menningu	   skól-‐
anna	   og	   telur	   að	   það	   fari	   eftir	   henni	   hvort	   skólarnir	   séu	   framsæknir	   í	  
störfum	   sínum	   eða	   hvort	   þeir	   staðni.	   Ef	   áherslur	   aðalnámskrár	   og	   skóla-‐
menning	   fara	   ekki	   saman	  er	   hætt	   við	   að	  þær	  breytingar	   sem	   fyrirhugaðar	  
eru	  gangi	  hægt	  og	  illa.	  Til	  að	  svara	  spurningunni	  um	  hvort	  skólar	  fari	  eftir	  því	  
bókstaflega	  sem	  segir	  í	  aðalnámskrá	  segir	  Ólafur	  H.	  Jóhannsson	  (2013)	  það	  
væntanlega	   fara	  eftir	  hversu	   sterk	   stjórn	  er	   innan	   skólanna	  og	  hversu	  góð	  
samvinna	  sé	  á	  milli	  stjórnenda	  skólanna,	  einkum	  skólastjóra,	  og	  þeirra	  sem	  
eru	   í	   forsvari	   fyrir	   skóla-‐	   og	   fræðsluskrifstofu,	   við	  Mennta-‐	   og	  menningar-‐
málaráðuneyti	  og	  einnig	  hvaða	   ráð	   ráðuneytið	  bjóði	   skólunum	  til	  að	   fylgja	  
stefnu	  sinni	  eftir.	  Það	  fari	  hins	  vegar	  að	  mestu	  leyti	  eftir	  því	  hvort	  kennarar	  
séu	  fylgjandi	  stefnunni	  og	  hvort	  hún	  samræmist	  þeirra	  fagvitund.	  Segja	  má	  
að	   það	   sé	   því	   ákveðið	   þróunarverkefni	   að	   tileinka	   sér	   nýjar	   áherslur	   inn	   í	  
skólastarfið	   og	   það	   sé	   markvisst	   breytingaferli	   sem	   ætlað	   er	   til	   bóta	   í	  
skólastarfinu	  (Ólafur	  H.	  Jóhannsson,	  2013).	  

Ólafur	  H.	  Jóhannsson	  (2013)	  bendir	  á	  að	  þegar	  skólar	  vilji	  móta	  starf	  sitt	  í	  
anda	   einhvers	   ákvæðis	   sé	   einkar	   vænlegt	   að	   byrja	   á	   að	   fá	   fram	   skilning	  
einstakra	  starfsmanna	  á	  þeim	  hugtökum	  sem	  liggja	  til	  grundvallar	  og	  vinna	  á	  
með.	   Líklegt	   sé	   að	   skilningur	   manna	   sé	   mismunandi	   og	   með	   samræðum	  
(eftir	   að	   starfsmenn	   hafi	   lesið	   sér	   til	   um	   efnið)	   geti	   niðurstaðan	   orðið	  
sameiginlegur	  skilningur	  á	  hugtökum	  eða	  að	  því	  marki	  sem	  unnt	  er.	  Því	  næst	  
væri	   hægt	   að	   meta	   og	   skoða	   hvar	   nemendur	   standa	   þegar	   kemur	   að	  
skilningi	   eða	   hæfni	   tengdum	  þessum	  hugtökum	  og	   hvort	   þær	   niðurstöður	  
séu	  viðunandi.	  Í	  framhaldi	  af	  þeirri	  vinnu	  leiti	  kennarar	  leiða	  til	  að	  dýpka	  og	  
styrkja	  skilning	  eða	  hæfni	  nemenda	  en	  það	  krefst	  þekkingar,	  hugkvæmni	  og	  
þekkingarleitar	   af	   hálfu	   kennarans.	   Skólarnir	   setji	   sér	   markmið	   og	   fram-‐
kvæmdaáætlun	   að	   vinna	   eftir	   og	  ættu	  með	   reglulegu	  millibili	   að	  meta	   og	  
endurskoða	   hvað	   hefur	   gengið	   vel	   og	   hvað	   ekki	   til	   að	   ná	   fyrirframsettum	  
markmiðum.	  	  

Þegar	  komin	  er	   töluverð	  reynsla	  af	  starfinu	  hefur	  skólinn	   líklegast	   fest	   í	  
sessi	  það	  sem	  vel	  hefur	  gefist	  en	  sleppt	  því	  sem	  illa	  hefur	  gefist	  í	  þróuninni	  
og	  að	   lokum	  fellt	   starfshættina	   inn	   í	   stefnu	  skólans	   (Ólafur	  H.	   Jóhannsson,	  
2013).	   Hugmyndir	   Ólafs	   byggja	   á	   og	   fara	   vel	   saman	   við	   hugmyndir	   þeirra	  
Sergiovannis	   (2001),	   Fullans	   (2001)	   og	   Evans	   (2001)	   um	   innleiðingu	  breyt-‐
inga	   í	   skólastarfi.	   Þær	   eru	   áhugaverðar	   og	   því	   ekki	   úr	   vegi	   að	   skoða	   þær	  
aðeins	  nánar.	  	  

2.6.1 Hugmyndir	  Sergiovannis	  og	  Fullans	  

Sergiovanni	   (2001)	   segir	   að	   til	   að	   byggja	   upp	   sambönd	   dreifi	   stjórnendur	  
valdi	  sínu.	  Inni	  í	  grunnskólum	  eru	  það	  skólastjórar	  sem	  eru	  í	  forsvari	  og	  bera	  
ábyrgð	  á	  því	  að	   skapa	   starfsumhverfi	  þar	   sem	  allir	   starfsmenn	  skólans	  eru	  
virkir.	   Takist	   það	   ekki	   eru	   það	   nemendur	   og	   þeirra	   námsumhverfi	   sem	  
verður	  ekki	  eins	  öruggt.	  Mikilvægi	  þess	  að	  allir	  taki	  þátt	  í	  stefnumótun	  skóla	  
felst	   í	   því	   að	   minni	   líkur	   eru	   þá	   á	   að	   kennarar	   og	   aðrir	   starfsmenn	   sýni	  
ferlinu	  ekki	  eins	  mikinn	  áhuga	  þar	  sem	  þeir	  telji	  sig	  ekki	  hafa	  neitt	  um	  málin	  
að	  segja.	  Það	  að	  allir	  vinni	  saman	  að	  stefnumótun	  þéttir	  starfsmannahópinn	  
og	   betri	   heild	   skapast	   í	   skólastarfinu.	   Sé	   vel	   haldið	   utan	   um	   stjórnvölinn	  
hefur	   það	   styrkjandi	   áhrif	   á	   starfsmennina.	   Sambönd	   milli	   stjórnenda	   og	  
starfsmanna	  byggjast	  á	  ákveðnum	  þáttum.	  Hann	  nefnir	  að	  þau	  eru	  byggð	  á	  
áhrifum	  og	  að	  í	  þessum	  samböndum	  eru	  stjórnendur	  og	  fylgismenn	  þátttak-‐
endur	   sem	   ætla	   sér	   raunverulegar	   breytingar	   og	   þróa	   því	   gagnkvæma	  
áætlun	  til	  að	  starfa	  eftir	  (Sergiovanni,	  2001).	  	  

Þessir	  þættir	  eru	  hjálplegir	  fyrir	  stjórnendur	  sem	  hyggjast	  fá	  starfsmenn	  
sína	  með	  sér	  í	  lið	  og	  mynda	  leiðtogasamfélag.	  Sergiovanni	  (2001)	  telur	  að	  sá	  

stjórnandi	   sem	   nái	   að	   gera	   sínar	   hugmyndir	   áhugaverðar	   og	   eftirsóknar-‐
verðar	  á	  meðal	  starfsmanna	  sinna	  sé	   leiðtogi	   leiðtoganna.	  Hugmyndafræði	  
lítur	   hann	   á	   sem	   lifandi	   veru	   þar	   sem	   færni	   skólastjórnenda	   skiptir	   miklu	  
máli.	   Skólastjórnandi	   hefur	   ákveðið	   hverju	   hann	   vill	   áorka	   og	   hvaða	   gildi	  
skulu	  vera	  viðhöfð	  (Sergiovanni,	  2001).	  

Gildi	   eru	   oft	   einnig	   nefnd	   leiðarljós,	   það	   sem	   vísar	   einstaklingum,	  
hópnum	   og	   samfélögum	   veginn.	   Þau	   eru	   það	   sem	  markmið	   okkar	   í	   lífinu	  
grundvallast	  á,	  það	  sem	  skoðanir	  okkar	  byggja	  á	   í	  margs	  konar	  aðstæðum,	  
einhvers	  konar	  grunnur	  að	  því	  sem	  síðar	  verður.	  Ofan	  á	  grunninn	  byggjum	  
við	   okkar	   afstöðu	   til	   lífsins,	   hvað	   okkur	   finnst	   verðmætast	   og	   hvert	   við	  
stefnum	   í	   lífinu	   sem	   einstaklingar	   og	   sem	   hluti	   af	   samfélagi	   (Sigrún	   Aðal-‐
bjarnardóttir,	  2006).	  Mjög	  algengt	  er	  að	  skólar	  vinni	  eftir	  ákveðnum	  gildum	  
og	   hafa	   þá	   gert	   þau	   að	   einkunnarorðum	   skólans.	   Markmiðið	   er	   að	   nem-‐
endur	  skólans	  tileinki	  sér	  þessi	  gildi	  jafnt	  í	  skólanum	  sem	  og	  út	  lífið.	  

Sú	   vinna	   sem	   þarf	   til	   við	   innleiðingu	   hefur	   marga	   kosti	   í	   för	   með	   sér.	  
Skólasamfélagið	  á	  að	  skerpast	  og	  samstarf	  á	  milli	  manna	  að	  aukast.	  Teymi	  
sem	  vinnur	  saman	  að	  innleiðslu	  verður	  ákveðið	  í	  að	  ná	  sameiginlega	  tilætl-‐
uðum	  markmiðum.	  Þetta	  verði	  til	  þess	  að	  úr	  verði,	  samkvæmt	  Sergiovanni	  
(2001),	  „skóli	  sem	  lærir“.	  

Þegar	   unnið	   er	   að	   breytingum	   leggur	   Fullan	   (2001)	   áherslu	   á	   að	   frum-‐
kvæðið	  komi	   innan	  frá.	  Fullan	  (2001)	  bendir	  á	  að	  það	  séu	  skólastjórar	  sem	  
beri	   ábyrgð	   á	   að	   innleiðslan	   sé	   unnin	   markvisst	   af	   þeim	   sem	   koma	   að	  
skólanum,	   stjórnendum	   og	   starfsmönnum	   Hann	   telur	   að	   við	   upphaf	  
þróunar-‐	   eða	   breytingastarfs	   þurfi	   ákveðin	   atriði	   að	   vera	   ljós	   og	   skólarnir	  
þurfi	  að	  reyna	  að	  svara	  fjórum	  grundvallarspurningum.	  
	  	  
•	   Hver	  er	  staðan	  í	  skólanum	  núna?	  
•	   Hvaða	  breytingar	  þarf	  að	  gera?	  
•	   Hvernig	  getum	  við	  stjórnað	  þessum	  breytingum?	  
•	   Hvernig	  getum	  við	  verið	  viss	  um	  að	  þær	  hafi	  fest	  í	  sessi?	  (Fullan,	  2001)	  	  

	  

Til	  að	  sjá	  hvaða	  breytinga	  er	  þörf	  og	  hvernig	  eigi	  að	  vinna	  að	  þeim	  þarf	  hver	  
skólastjórnandi	  að	  skoða	  sinn	  skóla	  og	  skilgreina	  þörfina.	  Sé	  innra	  mat	  skól-‐
anna	  virkt	  eru	  þeir	  vel	  í	  stakk	  búnir	  til	  að	  skoða	  stöðuna	  hjá	  sér	  hverju	  sinni	  
og	  auðvelt	  fyrir	  þá	  að	  byrja	  breytingarstarf.	  Skólastjórnendur	  þurfa	  að	  bæta	  
við	  það	  mat	  sem	  er	  fyrir	  hjá	  þeim	  svo	  að	  verkefnið	  verði	  markvisst	  og	  til	  að	  
fylgjast	  með	   hvernig	   innleiðingin	   gengur.	   Fram	   kemur	   í	   35.	   grein	   laga	   um	  
grunnskóla	   að	   mat	   og	   eftirlit	   með	   gæðum	   grunnskólastarfs	   er	   í	   höndum	  

skólanna	   sjálfra,	   sveitarfélaganna	   og	   menntamálaráðuneytisins	   og	   eitt	   af	  
markmiðunum	  er	  að	   tryggja	  að	  skólastarfið	   sé	   í	   samræmi	  við	  ákvæði	   laga,	  
reglugerðar	  og	  Aðalnámskrár	  grunnskóla	  (Lög	  um	  grunnskóla,	  2008).	  	  

Fullan	  (2001)	  telur	  að	  þegar	  unnið	  er	  að	  breytingum	  verði	  starfsmenn	  að	  
bera	   traust	   til	   hver	   annars,	   vera	   búnir	   að	   koma	   á	   sameiginlegum	   sjónar-‐
miðum	  og	   skilningi	   á	   því	   sem	  breyta	   skal.	   Starfsmenn	   þurfa	   að	   upplifa	   að	  
borin	  sé	  virðing	  fyrir	  hugmyndum	  þeirra	  og	  viðhorfum	  þrátt	  fyrir	  að	  verið	  sé	  
að	  breyta	  þeim	  með	  því	  að	  innleiða	  nýja	  hugsun,	  viðhorf	  og	  hugmyndir.	  	  

2.6.2 Hindranir	  sem	  geta	  skapast	  við	  innleiðingu	  breytinga	  

Það	  sem	  getur	  helst	  hindrað	  innleiðingu	  breytinga	  má	  að	  mati	  Evans	  (2001)	  
skipta	  í	  fjóra	  flokka.	  

	  

• Frá	  missi	  til	  skuldbindingar,	  þar	  sem	  starfsmenn	  upplifa	  að	  breytingin	  
geri	   það	   að	   verkum	   að	   þeir	   missi	   eitthvað	   sem	   þeir	   höfðu	   áður	   og	  
þetta	  er	  skeið	  sem	  getur	  tekið	  ákveðin	  tíma	  fyrir	  starfsfólkið	  að	  ganga	  
í	  gegnum.	  Það	  getur	  þurft	  að	  aðstoða	  starfsfólkið	  við	  að	  sjá	  tenging-‐
una	   á	   milli	   hins	   nýja	   og	   þess	   gamla.	   Að	   geta	   fléttað	   nýja	   þekkingu	  
saman	  við	  hina	  fyrri	  en	  ekki	  að	  líta	  á	  breytinguna	  sem	  eitthvað	  alger-‐
lega	  ótengt	  fyrirbæri.	  	  

• Frá	  gamalli	  hæfni	  til	  nýrrar,	  hér	  skiptir	  höfuðmáli	  að	  veita	  starfsfólki	  
símenntun	  og	  allan	  þann	  stuðning	  og	  tækifæri	  sem	  þarf	  til	  að	  tileinka	  
sér	  aðra	  eða	  nýja	  hæfni	  í	  starfi.	  	  

• Frá	  ruglingi	  til	  heildstæðni,	  þegar	  unnið	  er	  að	  breytingum	  í	  skólastarfi	  
er	  oft	  óljóst	  hvernig	  á	  að	  ná	  markmiðum	  þar	  sem	  margar	  ólíkar	  leiðir	  
eru	   færar.	   Samstaða	   um	   hvaða	   leiðir	   skulu	   farnar	   þarf	   að	   vera	   til	  
staðar,	   hlutverk	   allra	   þurfa	   að	   vera	   skýr	   og	   vissa	   um	   hver	   tekur	  
ákvarðanirnar.	  

• Frá	   ágreiningi	   til	   samstöðu.	   Ekki	   verður	   komist	   hjá	   ágreiningi	   þegar	  
unnið	  er	  að	  breytingum	  en	  reyna	  þarf	  að	  nýta	  spennuna	  sem	  mynd-‐
ast	   við	  ágreininginn	   til	   uppbyggingar	   fremur	  en	  niðurrifs.	  Ræða	  þarf	  
málin	   í	   fullri	   hreinskilni	   svo	   hægt	   sé	   að	   finna	   lausn	   sem	   flestir	   geta	  
sæst	  á	  (Evans,	  2001,	  bls.	  56).	  

Evans	   (2001)	   telur	   að	   óhjákvæmilegt	   sé	   að	   fara	   í	   gegnum	   þessi	   fjögur	  
skref	   þegar	   unnið	   er	   að	   breytingum	   og	   getur	   þetta	   ferli	   tekið	   töluverðan	  
tíma.	  Oft	   er	   talað	  um	  að	  það	   geti	   tekið	   þrjú	   til	   fimm	  ár	   að	   koma	  á	   breyt-‐
ingum	  sem	  eigi	  að	  vara.	  

Greinilegt	   er	   samkvæmt	   þessu	   að	   mikil	   ábyrgð	   hvílir	   á	   stjórnendum	  
skólanna	  við	  að	  fá	  starfsmenn	  sína	  með	  sér	  í	  lið	  til	  að	  vinna	  sameiginlega	  að	  
breytingum	   svo	   árangur	   náist.	   Vinnan	   er	   eflaust	   mismikil	   eftir	   því	   hvar	  
skólarnir	  eru	  staddir	  eins	  og	  Ólafur	  bendir	  á	  þegar	  kemur	  að	  þeim	  viðfangs-‐
efnum	  sem	  á	  að	  innleiða	  í	  skólana.	  	  

2.7 	  Fyrri	  rannsóknir	  	  

Árið	  2009	  var	  Evrópuár	   sköpunar	  og	  nýsköpunar.	  Mjög	  viðamikil	   rannsókn	  
var	   framkvæmd	   á	   meðal	   þúsunda	   kennara	   frá	   32	   löndum.	   Ritið	   Sköpun	  
(2012)	  segir	  frá	  þessari	  rannsókn	  þar	  sem	  kennarar	  voru	  spurðir	  út	  í	  sköpun	  
og	  nám	  og	  var	  niðurstaðan	  sú	  að	  þeir	  töldu	  að	  einn	  af	  grunnþáttum	  mennt-‐
unar	   ætti	   að	   vera	   sköpun.	   Þeir	   vildu	   meina	   að	   sköpun	   væri	   ekki	   sérstök	  
náðargáfa	   sem	   fáir	   byggju	   yfir	   heldur	   væru	   allir	   nemendur	   færir	   um	   að	  
skapa	  og	  vera	  skapandi.	  Kennurunum	  fannst	  sköpun	  gefa	  mikla	  möguleika	  á	  
samþættingu	  við	  aðrar	  námsgreinar.	  Þrátt	   fyrir	  þessar	  niðurstöður	  var	  það	  
einungis	   helmingur	   kennaranna	   sem	   taldi	   sköpun	   gegna	   veigamiklu	  
hlutverki	   í	   skólanum	   þar	   sem	   þeir	   störfuðu	   (Ingibjörg	   Jóhannsdóttir	   o.fl.,	  
2012).	  	  

Á	  árunum	  2008−2009	  gerði	  Anne	  Bamford	  viðamikla	  úttekt	  á	  umfangi	  og	  
gæðum	   list-‐	   og	   menningarfræðslu	   í	   skólakerfinu	   á	   Íslandi.	   Mennta-‐	   og	  
menningarmálaráðuneytið	  birti	  niðurstöðurnar	  í	  skýrslu	  árið	  2011.	  Hún	  talar	  
um	  að	  tengja	  þurfi	  betur	  sköpun	  inn	  í	  almenna	  kennslu	  og	  að	  við	  eigum	  að	  
nota	  listrænar	  og	  skapandi	  kennsluaðferðir	  í	  almennum	  greinum	  eins	  og	  til	  
dæmis	   í	   stærðfræði.	   Hún	   bendir	   á	   að	   það	   þurfi	   að	   efla	   og	   þróa	   skapandi	  
skólastarf	  í	  skólum	  hér	  á	  landi	  (Bamford,	  2011).	  	  

Barry	  Oreck	  (2004)	  er	  menntunarfræðingur	  sem	  hefur	   lagt	  áherslu	  á	  að	  
rannsaka	   hvernig	   bekkjarkennarar	   nýta	   sér	   listir	   í	   kennslunni	   hjá	   sér.	  
Rannsóknir	   hans	   og	   greinar	   hafa	   verið	   birtar	   í	   hinum	   ýmsu	   tímaritum	  
tengdum	   menntun	   eins	   og	   Journal	   of	   Teacher	   Education,	   Teaching	   Artist	  
Journal	  og	  fleiri.	  Oreck	  er	  dansari	  og	  því	  má	  segja	  að	  hann	  og	  Eisner	  komi	  úr	  
sömu	   átt,	   það	   er	   að	   segja	   þeirra	   listræni	   bakgrunnur	   hefur	   mótað	   hug-‐
myndir	  þeirra	  um	  hvernig	  bæta	  megi	  kennslu.	  

Í	   bandarískri	   rannsókn	   Orecks	   um	   viðhorf	   kennara	   til	   lista	   og	   notkun	  
þeirra	  í	  kennslu	  kom	  í	  ljós	  að	  viðhorfið	  var	  jákvætt	  og	  flestir	  töldu	  listir	  mikil-‐
vægar	   í	  menntun	   en	   kennararnir,	   sem	   voru	   432	   talsins,	   nýttu	   sér	   þær	   að	  
mjög	  litlu	  leyti	  til	  kennslu.	  Helstu	  ástæður	  þess	  voru	  þær	  að	  kennarar	  upp-‐
lifðu	  sig	  óörugga	  gagnvart	  því	  að	  nota	  listir	  í	  kennslu	  ásamt	  því	  að	  þeir	  töldu	  
sig	  ekki	  fá	  efnivið	  og	  það	  rými	  sem	  þeir	  töldu	  þurfa	  til.	  Oreck	  (2006)	  gerði	  í	  
framhaldi	   af	   þeirri	   rannsókn	   aðra	   rannsókn	   þar	   sem	   hann	   skoðaði	   hvað	  

einkenndi	   þá	   kennara	   sem	   nýttu	   sér	   listir	   til	   kennslu.	   Í	   rannsóknina	   valdi	  
hann	   sex	   starfandi	  grunnskólakennarar	   í	  New	  York	   sem	  höfðu	   sýnt	   fram	  á	  
(samkvæmt	   niðurstöðum	   rannsóknarinnar	   2004)	   að	   listir	   væru	   hluti	   af	  
kennslu	  þeirra.	  	  

Þessir	  kennarar	  virtust	  geta	  komið	  því	  við	  að	  nýta	  sér	   listir	   til	  að	  auðga	  
kennsluna	  á	  meðan	  mjög	  margir	  kennarar	  bentu	  á	  þær	  fjölmörgu	  hindranir	  
sem	  kæmu	  í	  veg	  fyrir	  að	  þeir	  nýttu	  sér	  listir	  til	  kennslu.	  Þetta	  voru	  atriði	  eins	  
og	  að	  miklar	  kröfur	  væru	  gerðar	  um	  góðar	  útkomur	  á	  prófum	  nemenda	  og	  
það	  drægi	  úr	  bæði	  tímanum	  og	  því	  sjálfstæði	  sem	  kennarar	  þurfi	  til	  að	  geta	  
kennt	  með	  þessum	  hætti.	  Einnig	  lýstu	  margir	  kennarar	  yfir	  áhyggjum	  af	  því	  
að	   hægt	   væri	   að	   réttlæta	   tímann	   sem	   færi	   í	   þessa	   kennslu,	   hvort	   kennari	  
sem	  er	  ekki	  menntaður	  í	  listum	  geti	  kennt	  með	  þessum	  hætti,	  hvernig	  hægt	  
sé	  að	  bæta	  þessu	  við	  öll	   önnur	   störf	   kennarans,	  hvort	   ávinningurinn	  verði	  
mælanlegur	  á	  prófum	  nemenda	  og	  svo	  framvegis.	  	  

Oreck	   (2006)	   komst	   að	   því	   að	   það	   sem	   einkenndi	   þessa	   sex	   grunn-‐
skólakennara	  var	  sameiginlegt	  viðhorf	  þeirra	  til	  notkunar	  lista	  í	  kennslu.	  Þeir	  
töldu	  að	   listin	   veitti	   þeim	   tækifæri	   sem	  kennurum	   til	   að	   tjá	  hugðarefni	  og	  
áhuga	   sinn	   á	   heiminum	   og	   skuldbindinga	   þeirra	   til	   nemenda	   sinna	   og	  
kennslunnar.	   Einnig	   töldu	  þeir	   þetta	   form	  af	   kennslu	   styrkja	   tengsl	   sín	   við	  
nemendur.	   Allir	   höfðu	   þessir	   kennara	   þó	  mismunandi	  markmið	   fyrir	   nem-‐
endur	   sína.	  Niðurstöður	  Oreck	   (2006)	   gáfu	   til	   kynna	   að	   jákvætt	   viðhorf	   til	  
listarinnar	   og	   sköpunar,	   fremur	   en	   miklir	   hæfileikar	   á	   sviði	   lista,	   væri	  
lykillinn	  að	  því	  að	  nýta	  sér	  listir	  við	  kennsluna.	  Kennararnir	  höfðu	  vilja	  til	  að	  
reyna	   hlutina	   til	   hins	   ýtrasta	   og	   taka	   áhættu.	   Þeir	   könnuðust	   við	   bæði	  
hindranir	  og	  áskoranir	  sem	  það	  hafði	  í	  för	  með	  sér	  að	  nota	  listir	  í	  kennslu	  en	  
völdu	   þær	   leiðir	   sem	   ýtti	   undir	   sjálfstæði	   þeirra	   og	   skapandi	   kennslu.	   Það	  
sem	  hvatti	  þá	  mest	  til	  að	  nota	  listir	  við	  kennsluna	  var	  vitund	  þeirra	  gagnvart	  
fjölbreytilegum	   námsaðferðum	   og	   námsþörfum	   á	   meðal	   nemenda	   þeirra	  
(Oreck,	  2006).	  

Skólaárið	   2006−2007	   framkvæmdi	   Hafsteinn	   Karlsson	   eigindlega	   rann-‐
sókn	   þar	   sem	   hann	   skoðaði	   kennsluhætti	   24	   kennara	   í	   samtals	   10	   grunn-‐
skólum	  hér	  á	  landi	  og	  í	  Finnlandi.	  Þátttakendurnir	  voru,	  úr	  hvoru	  landi	  fyrir	  
sig,	   fjórir	   bekkjarkennarar	   níu	   ára	   barna	   og	   átta	   kennarar	   úr	   lokabekkjum	  
skólanna	  (unglingadeild).	  Niðurstöðurnar,	  sem	  byggja	  á	  viðtölum	  við	  kenn-‐
arana	   ásamt	   þátttökuathugunum	  Hafsteins,	   benda	   til	   þess	   að	   kennararnir	  
notist	   við	   svokallað	   „hefðbundið	   snið“	   þegar	   kemur	   að	   kennslu.	   Þannig	  
byrja	   kennararnir	   kennslustundina	   á	   fyrirlestrum	   svo	   vinna	   nemendur	   í	  
vinnubókum.	  Af	  þeim	  70	  kennslustundum	  sem	  Hafsteinn	  sat	  og	  fylgdist	  með	  
gat	   hann	   merkt	   að	   í	   einungis	   sex	   kennslustundum	   hjá	   fjórum	   kennurum	  

(einum	  íslenskum	  og	  þremur	  finnskum)	  væru	  nemendur	  með	  það	  hlutverk	  
að	   vera	   skapandi.	   Þá	   er	   átt	   við	   hvort	   nemandi	   vinni	   með	   tónlist,	   leiklist,	  
myndlist,	  ritlist	  eða	  einhverskonar	  handverki.	  Í	  þessum	  sex	  kennslustundum	  
mátti	  sjá	  ritlist,	  sagnalist,	   leikræna	  tjáningu	  og	  myndlist.	  Niðurstöður	  rann-‐
sóknarinnar	  gáfu	  til	  kynna	  að	  finnskir	  kennarar	  virtust	  nýta	  sér	  fjölbreyttari	  
kennsluaðferðir	   með	   nemendum	   sínum	   sem	   þeir	   voru	   meðvitaðir	   um	   að	  
þyrftu	   á	   slíkum	  aðferðum	  að	   halda	   sökum	   fjölbreytileika	   nemendahópsins	  
(Hafsteinn	  Karlsson,	  2009).	  

2.7.1 	  Hindranir	  að	  mati	  kennara	  

Annarella	   (2000)	   bendir	   á	   að	   það	   sem	   virðist	   draga	   úr	   kennurum	   við	   að	  
stuðla	  að	  sköpun	  með	  því	  að	  kenna	  á	  skapandi	  hátt	  eða	   í	  gegnum	   listir	   sé	  
hræðslan	   við	   að	   skipulagið	   fari	   úr	   böndunum	  og	   órói	   og	   glundurroði	   ríki	   í	  
kennslustofunni.	   Hún	   bendir	   á	   að	   reyndin	   sé	   önnur	   því	   aðferðirnar	   byggi	  
einmitt	   á	   skipulagi	   og	   ákveðnum	   ramma.	   Plucker,	   Waitman	   og	   Hartley	  
(2011)	  taka	  undir	  þetta	  og	  vilja	  meina	  að	  mörgum	  kennurum	  þyki	  hentugra	  
að	  kenna	  nemendum	  sem	  ekki	  eru	  mjög	  krefjandi	  á	  sviði	  sköpunar	  og	  geta	  
tileinkað	   sér	   námsefni	  með	   kennaramiðari	   kennslu.	   Annarella	   (2000)	   segir	  
að	   þegar	   kennarar	   veigra	   sér	   við	   að	   bjóða	   nemendum	  upp	   á	   umhverfi	   og	  
kennsluaðferðir	   sem	   ýta	   undir	   sköpunarkraft	   nemenda	   eru	   þeir	   að	   loka	   á	  
möguleika	  sem	  margir	  nemendur	  geti	  nýtt	  sér	  til	  að	  dýpka	  og	  víkka	  skilning	  
sinn	  á	  námsefninu.	  Annarella	  (2000)	  segir	  okkur	  þurfa	  að	  kenna	  nemendum	  
okkar	  að	  fagna	  margbreytileika	  okkar	  og	  það	  að	  vera	  skapandi	  og	  öðruvísi	  sé	  
ómetanlegt.	  	  

Það	   gætir	   samhljóms	   milli	   þess	   sem	   kennarar	   telja	   til	   hindrana	   þegar	  
niður	  stöður	  Oreck	  (2004/2006)	  og	  Annarella	  (2000)	  eru	  bornar	  saman.	  

2.7.2 	  Umbótastarf	  

Eins	   og	   kom	   fram	   hér	   á	   undan	   ræddi	   ég	   í	   upphafi	   rannsóknarinnar	   við	  
Ingibjörgu	   Jóhannsdóttur	   skólastjóra	   Landakotsskóla	   um	   sköpun	   í	   skóla.	   Í	  
greininni	  Árangursrík	  nýbreytni	  í	  starfi	  Landakotsskóla	  sem	  birtist	  í	  Morgun-‐
blaðinu	  þann	  5.	  mars	  2015	  var	  Ingibjörg	  tekin	  tali.	  Þar	  kemur	  fram	  að	  mikil	  
áhersla	  er	   lögð	  á	   listnám,	   skapandi	  greinar	  og	   tungumálanám	   í	   Landakots-‐
skóla	  fyrir	  alla	  nemendur	  skólans	  eða	  frá	  allt	  að	  fimm	  ára	  aldri.	  Til	  að	  geta	  
boðið	  upp	  á	  list-‐	  og	  verkgreinar	  til	  jafns	  við	  hefðbundnar	  námsgreinar	  segir	  
Ingibjörg	   sig	   nýta	   sér	   það	   svigrúm	   sem	   Aðalnámskrá	   grunnskóla	   (2011)	  
hefur	  upp	  á	  að	  bjóða.	  Hún	  nefnir	   samþættingu	  greina	  ásamt	  því	  að	   skóla-‐
dagurinn	   var	   lengdur	   lítillega.	   Hún	   talar	   um	   að	   hugmyndin	   um	   sköpun	   í	  
skólastarfi	  sé	  í	  hávegum	  höfð	  innan	  veggja	  skólans	  og	  það	  sé	  mikil	  ánægja	  á	  

meðal	   foreldra	  nemandanna	  með	  þessar	  nýju	   áherslur	   (Ingibjörg	   Jóhanns-‐
dóttir,	  2015).	  	  

Starf	   með	   þessum	   áherslum	  mun	   að	   öllum	   líkindum	   vekja	   áhuga	   fleiri	  
skóla	  og	  kennara	  sem	  munu	  þá	  taka	  sér	  þetta	  til	  eftirbreytni	  og	  ekki	  úr	  vegi	  
að	  byrja	  að	  móta	  slík	  vinnubrögð	  hjá	  mjög	  ungum	  nemendum.	  Bakkafjörður	  
er	   einn	   þeirra	   grunnskóla	   sem	   hefur	   innleitt	   hjá	   sér	   mjög	   áhugaverðar	  
breytingar	  á	  tilhögun	  náms	  fyrir	  nemendur	  sína	  á	  mið-‐	  og	  unglingastigi.	  Þeir	  
nemendur	   hafa	   fengið	   að	   ráða	   heilmiklu	   um	   nám	   sitt	   í	   samvinnu	   við	  
kennarana	   sína.	   Fram	   kemur	   að	   kennurum	   og	   stjórnendum	   skólans	   þótti	  
svigrúm	   Aðalnámskrár	   grunnskóla	   (2011)	   það	   mikið	   að	   ekki	   væri	   vand-‐
kvæðum	   bundið	   að	   fara	   út	   í	   þessar	   breytingar.	   Skipulagið	   sem	   þau	   vinna	  
eftir	  nú	  er	  að	  þeirra	  mati	  að	  hafa	  grunnþætti	  menntunar	  að	  leiðarljósi	  í	  öllu	  
skólastarfinu	   (Ingvar	   Sigurgeirsson,	  María	   Guðmundsdóttir	   og	   Bylgja	   Dögg	  
Sigurbjörnsdóttir,	  2013).	  	  

Það	  verður	  athyglisvert	  að	  fylgjast	  með	  hvort	  þeir	  kennarar	  komi	  til	  með	  
að	  halda	  starfinu	  áfram	  og	  mögulega	  aðlaga	  þetta	  skipulag	  að	  yngstu	  nem-‐
endum	  skólans	  í	  einhverju	  formi.	  

3 Aðferðafræði	  og	  framkvæmd	  rannsóknar	  

Í	   þessum	  kafla	  mun	  ég	   kynna	   framkvæmd	   rannsóknarinnar,	   val	   á	   viðmæl-‐
endum,	   framkvæmd	   viðtalanna	   og	   réttmæti	   og	   trúverðugleika	   rannsókn-‐
arinnar.	   Einnig	   koma	   fram	   þær	   aðferðir	   sem	   ég	   beitti	   við	   úrvinnslu	   gagna	  
sem	  safnað	  var	  í	  þessari	  rannsókn.	  

3.1 Rannsóknaraðferð	  

Til	   að	   svara	   rannsóknarspurningum	  mínum	   um	   hvernig	   umsjónarkennarar	  
yngri	   barna	   skilgreina	   hugtakið	   sköpun,	   sitt	   hlutverk	   varðandi	   innleiðingu	  
grunnþáttarins	   sköpunar	   og	   hvernig	   þeir	   vinna	   með	   hana	   í	   sínu	   daglega	  
starfi	  var	  notast	  við	  eigindlega	  rannsóknaraðferð	  í	  formi	  viðtala.	  	  

Það	  þótti	  henta	  viðfangsefninu	  að	  nota	  eigindlega	  rannsóknaraðferð	  þar	  
sem	  ég	   hafði	   áhuga	   á	   að	   kynna	  mér	   nánar	   hvernig	   kennarar	   bera	   sig	   að	   í	  
daglegu	   starfi	   sínu	  þegar	   kemur	  að	  einum	  grunnþætti	  menntunar	   sköpun.	  
Samkvæmt	   Kvale	   (1996)	   hentar	   eigindleg	   aðferðafræði	   þegar	   verið	   er	   að	  
leita	  eftir	  gögnum	  um	  huglæg	  atriði	  og	  viðhorf.	  Sigurlína	  Davíðsdóttir	  (2013)	  
talar	   um	   að	   ekki	   sé	   hægt	   að	   vita	   fyrirfram	   hvað	   kemur	   í	   ljós	   út	   frá	  
viðtölunum	  og	  með	  þessum	  hætti	  er	  hægt	  að	  fara	  dýpra	  ofan	  í	  saumana	  á	  
þessu	  viðfangsefni	  en	  megindlegar	  aðferðir	  leyfa.	  

Það	   er	   á	   upplifun	   einstaklinganna,	   sem	  eru	   til	   skoðunar,	   sem	  eigindleg	  
aðferðafræði	   byggir	   fyrst	   og	   fremst.	   Þátttakendur	   eru	   teknir	   úr	   þeim	  hópi	  
sem	   er	   til	   skoðunar	   af	   rannsakanda	   og	   rætt	   við	   þá	   til	   að	   fá	   fram	   þeirra	  
upplifun	   og/eða	   skilning	   (Sigurlína	   Davíðsdóttir,	   2013).	   Markmiðið	   með	  
eigindlegum	   viðtölum	   er	   að	   reyna	   ná	   fram	   ákveðinni	   dýpt	   í	   umfjöllun	   á	  
viðfangsefninu	   og	   að	   geta	   lýst	   og	   skilið	   ákveðin	   fyrirbæri	   í	   lífi	   fólks	   (Helga	  
Jónsdóttir,	  2013).	  	  

3.2 Gagnaöflun	  og	  framkvæmd	  rannsóknar	  

Rannsóknin	   fólst	  eins	  og	  áður	  sagði	   í	  viðtölum	  við	  sex	  umsjónarkennara	  af	  
yngsta	   stigi	   úr	   þremur	   skólum	   af	   höfuðborgarsvæðinu	   sem	   samþykktu	   að	  
taka	  þátt	  í	  rannsókninni.	  Umsjónarkennararnir	  kenna	  öllum	  bekkjum	  yngsta	  
stigs,	  það	  er	  að	  segja	  tveir	  kennaranna	  kenna	  1.	  bekk,	  einn	  kennarinn	  kennir	  
2.	  bekk,	  einn	  kennir	  3.	  bekk	  og	  tveir	  kennarar	  kenna	  4.	  bekk.	  Var	  það	  gert	  til	  

að	   reyna	   að	   ná	   fram	   breidd	   í	   svör	   viðmælenda	   og	   þau	   myndu	   ekki	   ein-‐
skorðast	  við	  þrengra	  aldursbil	  nemenda	  en	  yngsta	  stig	  grunnskólanna	  gerir	  
ráð	   fyrir.	   Rannsakandi	   hafði	   samband	   við	   þátttakendur,	   eftir	   að	   þeir	   sam-‐
þykktu	  að	  taka	  þátt	  í	  rannsókninni,	  í	  gegnum	  tölvupóst	  þar	  sem	  upplýsingar	  
um	   markmið	   rannsóknarinnar	   og	   rannsóknarspurningarnar	   komu	   fram.	  
Þátttakendurnir	  voru	  beðnir	  um	  að	  tiltaka	  stað	  og	  dagsetningu	  sem	  hentaði	  
þeim	   fyrir	   viðtölin.	  Viðtölin	   fóru	   fram	  á	   tímabilinu	  17.	   febrúar	   til	   11.	  mars	  
2015	  og	   fóru	   fram	   í	   skólum	  kennaranna,	  ýmist	   í	   kennslustofum	  þeirra	  eða	  
vinnurými.	   Eitt	   viðtal	   var	   tekið	   við	   hvern	   og	   einn	   þátttakenda	   og	   tóku	  
viðtölin	  í	  kringum	  35−40	  mínútur.	  

Notast	  var	  við	  hálfopin	  viðtöl	  og	  þátttakendur	  beðnir	  um	  að	   lýsa	  sínum	  
hugtakaskilningi	   á	   sköpun	   og	   hvernig	   sköpun	  mótaði	   þeirra	   daglega	   starf.	  
Að	  loknum	  viðtölunum	  sem	  voru	  tekin	  upp	  voru	  þau	  afrituð	  orðrétt,	  flokkuð	  
í	  þemu	  og	  greind	  í	  kjölfarið.	  

Ein	   mikilvægasta	   gagnasöfnunaraðferð	   rannsókna	   með	   eigindlegri	  
aðferð	   eru	   einstaklingsviðtöl	   og	   fór	   gagnaöflunin	   í	   þessari	   rannsókn	   fram	  
með	  þeim	  hætti.	  Með	  slíkum	  viðtölum	  er	  talið	  að	  hægt	  sé	  að	  fá	  góða	  innsýn	  
í	  reynsluheim	  fólks	  (Helga	  Jónsdóttir,	  2013).	  	  

Eitt	  af	  einkennum	  eigindlegra	  rannsókna	  er	  að	  rannsaka	  rannsóknarefnið	  
í	   sínu	   náttúrulega	   umhverfi,	   í	   þessu	   tilfelli	   upplifun	   kennara	   af	   skapandi	  
vinnu	  nemenda,	  þ.e.	  skólastofunni,	  og	  skapar	  þessi	  tegund	  rannsókna	  mikla	  
nálægð	  á	  milli	  rannsakanda	  og	  viðmælenda	  (Creswell,	  2007).	  

Til	  að	  fá	  sem	  besta	  mynd	  af	  upplifun	  kennara	  um	  hvernig	  þeir	  vinna	  með	  
sköpun,	  grunnþátt	  menntunar	   í	  sínu	  daglega	  starfi	  og	  hvort	  þeir	  hafi	  orðið	  
mikilla	   breytinga	   varir	   með	   tilkomu	   grunnþáttanna	   í	   Aðalnámskrá	   grunn-‐
skóla	  árið	  2011	  taldi	  ég	  hálfopin	  viðtöl	  henta	  best.	  Með	  hálfopnum	  viðtölum	  
(semi-‐structured	   interview)	   er	   stuðst	   við	   fyrirfram	   ákveðinn	   viðtalsramma	  
þar	  sem	  lagt	  er	  upp	  með	  sömu	  spurningar	  fyrir	  alla	  þátttakendur.	  Þar	  sem	  
svör	  viðmælenda	  eru	  ólík	  getur	  rannsakandi	  leitt	  viðtalið	  áfram	  út	  frá	  svör-‐
um	  hvers	   og	   eins	   og	   aðlagað	   spurningarnar	   hverjum	  og	   einum	   (Lichtman,	  
2006).	  	  

Viðtölin	  geta	  því	  verið	  mismunandi	  að	  innihaldi	  frá	  einum	  þátttakenda	  til	  
annars	   þrátt	   fyrir	   að	   um	   sama	   viðfangsefni	   sé	   að	   ræða	   og	   skýrist	   þessi	  
breytileiki	  á	  því	  að	   rannsakandi	  og	  þátttakendur	   skapa	   rannsóknargögnin	   í	  
sameiningu.	  Með	  viðtalsramma	  er	  greining	  gagnanna	  oft	  á	   tíðum	  aðgengi-‐
legri	  en	  þó	  verður	  að	  hafa	  í	  huga	  að	  stífur	  viðtalsrammi	  getur	  sett	  viðmæl-‐
endum	  ákveðnar	  skorður	  (Helga	  Jónsdóttir,	  2013).	  Þrátt	   fyrir	  að	  hafa	  verið	  
með	  fyrirfram	  ákveðnar	  spurningar	  í	  þessari	  rannsókn	  var	  leitast	  við	  að	  hafa	  
viðtölin	  eins	  opin	  og	  hægt	  var.	  Einnig	  beitti	  ég	  textagreiningaraðferðum.	  

3.3 Þátttakendur	  

Þátttakendur	   í	   þessa	   rannsókn	   voru	   valdir	   með	   tilgang	   og	   markmið	  
rannsóknarinnar	  í	  huga	  en	  leitast	  var	  við	  að	  ræða	  við	  kennara	  sem	  uppfylltu	  
ákveðin	  skilyrði	  (Lichtman,	  2013).	  Skilyrðin	  voru	  þau	  að	  viðkomandi	  kennari	  
yrði	  hafa	  töluverða	  reynslu	  í	  kennslu	  ungra	  barna	  og	  hann	  hefði	  að	  lágmarki	  
verið	   að	   kenna	   tveim	   árum	   fyrir	   innleiðingu	   grunnþáttanna	   2011	   Um	  
hentugleikaúrtak	   var	   að	   ræða	   þar	   sem	   ég	   leitaði	   eftir	   kennurum	   í	   þeim	  
skólum	  sem	  ég	  hafði	  gott	  aðgengi	  að.	  Það	  voru	  sex	  þátttakendur	  sem	  tóku	  
þátt	  í	  rannsókninni	  og	  voru	  þeir	  allir	  starfandi	  yngri	  barna	  kennarar	  í	  skólum	  
á	  höfuðborgarsvæðinu.	  	  

Starfsreynsla	  þeirra	  er	  mislöng	  eða	  frá	  9	  árum	  og	  upp	  í	  19	  ár	  og	  er	  aldur	  
þeirra	   frá	   40	   til	   52	   ára.	   Fimm	   af	   þessum	   kennurum	   hafa	   starfað	   í	   öðrum	  
skólum	  og	  misjafnt	  hvort	  þeir	  hafa	  verið	  í	  höfuðborginni	  eða	  úti	  á	  landi.	  Allir	  
eru	   kennararnir	   með	   grunnskólakennaramenntun	   en	   misjafnt	   er	   á	   hvaða	  
sviði	  þeir	  höfðu	  sérhæft	  sig.	  Þrír	  eru	  yngribarnakennarar	  í	  grunninn,	  einn	  er	  
smíðakennari,	   einn	   er	   textílkennari	   og	   einn	   myndmenntakennari.	   Einn	   af	  
þessum	   kennurum	   hefur	   lokið	   meistaranámi	   og	   tveir	   kennaranna	   eru	   að	  
bæta	  við	  sig	  hægt	  og	  rólega	  með	  stefnuna	  á	  meistarapróf.	  

3.4 Gagnagreining	  

Gögnin	  sem	  var	  safnað	  í	  þessari	  rannsókn	  voru	  túlkuð	  og	  greind	  í	  þemu	  og	  
voru	  notuð	  til	  að	  svara	  rannsóknarspurningunum	  (Sigríður	  Halldórsdóttir	  og	  
Ragnheiður	   Harpa	   Arnardóttir,	   2013).	   Greining	   og	   flokkun	   gagna	  miðaðist	  
við	   svör	   viðmælenda	   minna.	   Gögnin	   voru	   lesin	   vandlega	   yfir	   ítrekað	   svo	  
hægt	  væri	  að	  rýna	  í	  þau	  vel	  og	  vandlega.	  Var	  það	  gert	  svo	  rannsakandi	  ætti	  
betra	  með	  að	  öðlast	  skilning	  á	  hvernig	  þátttakendur	  skilgreina	  hlutverk	  sitt	  í	  
innleiðingu	   sköpunar	   í	   sinni	   kennslu	   og	   hvernig	   þeir	   skilgreina	   hugtakið	  
sköpun.	  	  

3.5 Réttmæti	  og	  áreiðanleiki	  

Réttmæti	   í	   viðtölum	   þar	   sem	  mannleg	   samskipti	   eiga	   sér	   stað	   verða	   ekki	  
tryggð	   með	   tæknilegum	   aðgerðum	   eingöngu	   en	   siðferðileg	   skírskotun	  
hvetur	   rannsakanda	   til	   vera	   trúr	   þátttakendum,	   nákvæmur	  og	   heiðarlegur	  
þegar	  unnið	  er	  að	  niðurstöðum	  og	  gögnin	   túlkuð	   (Helga	   Jónsdóttir,	  2013).	  
Markmið	  rannsakanda	  er	  að	  fara	  með	  þessa	  þætti	  að	   leiðarljósi	   inn	   í	  vinn-‐
una	  við	  að	  vinna	  úr	  og	  túlka	  rannsóknargögnin.	  Rannsakandi	  leitast	  við	  að	  fá	  
réttmætar	  niðurstöður	  úr	  rannsókninni	  og	  fylgir	  ofangreindum	  atriðum	  eftir	  

í	   þaula.	   Niðurstöðurnar	   eru	   studdar	   með	   því	   að	   skrá	   beinar	   tilvitnanir	  
þátttakenda	  (Lichtman,	  2006).	  

3.6 Siðferðileg	  atriði	  

Þátttakendum	  var	  gerð	  grein	  fyrir	  tilgangi	  og	  markmiði	  rannsóknarinnar	  og	  
upplýstir	  um	  að	  þeir	  gætu	  hætt	  þátttöku	  hvenær	  sem	  er	  í	  ferlinu.	  Þeir	  fengu	  
að	   vita	   hvaða	   aðferðum	   ég	   hygðist	   beita	   við	   að	   afla	   gagna	   og	   hvernig	  
niðurstöðurnar	   yrðu	   nýttar.	   Fyllsta	   trúnaðar	   var	   gætt	   og	   reynt	   var	   eftir	  
fremsta	  megni	  að	  setja	  niðurstöðurnar	  fram	  með	  þeim	  hætti	  að	  ekki	  verði	  
hægt	   að	   rekja	   þær	   til	   ákveðinna	   skóla	   eða	   kennara.	   Því	   voru	   nöfn	  
þátttakenda	   og	   heiti	   skólanna	   sem	  þeir	   starfa	   við	   ekki	   gefin	   upp.	   Farið	   er	  
eftir	   reglum	   um	   persónuvernd	   við	   vinnslu	   rannsóknarinnar	   og	   gögnum	  
verður	   eytt	   þegar	   vinnslu	   verksins	   er	   lokið.	   Þar	   sem	   einstaklingarnir	   sem	  
tóku	  þátt	   í	   rannsókninni	  eru	   fullorðnir	  og	  þeir	  voru	  að	  ræða	  sína	  persónu-‐
legu	  upplifun	  þurfti	  ég	  ekki	  að	  sækja	  um	  sérstök	  leyfi	  fyrir	  viðtölunum	  önnur	  
en	   munnleg	   samþykki	   frá	   viðmælendum	   mínum.	   Rannsóknin	   er	   ekki	   til-‐
kynningaskyld	  til	  persónuverndar.	  

3.7 Takmarkanir	  rannsóknarinnar	  

Takmarkanir	   á	   rannsókn	   sem	   þessari	   er	   meðal	   annars	   sú	   að	   þetta	   er	   fá-‐
mennt	   úrtak	  miðað	   við	   hversu	   fjölmennur	   hópur	   kennarastéttin	   er	   og	   því	  
ekki	   hægt	   að	   yfirfæra	   niðurstöðurnar	   á	   fjöldann	   en	   þær	   geta	   mögulega	  
gefið	  einhverjar	  vísbendingar.	  Niðurstöðurnar	  veita	  innsýn	  inn	  í	  viðfangsefn-‐
ið	  og	  er	  það	  eitt	  af	  einkennum	  eigindlegra	  rannsókna	  (Kvale	  og	  Brinkmann,	  
2009;	   Lichtman,	   2013).	   Við	   vinnslu	   rannsóknarinnar	   er	   sá	   möguleiki	   fyrir	  
hendi	  að	  ég	  hafi	  óvart	  myndað	  mér	  ákveðnar	  skoðanir	  og	  í	   ljósi	  þeirra	  hafi	  
ákvarðast	  hvaða	  gögn	  ég	  ákveð	  að	  birta	  og	  hver	  ekki	  og	  því	  um	  hlutdrægni	  
að	   ræða	   af	   minni	   hálfu	   (Rúnar	   Helgi	   Andrason	   og	   Ársæll	   Már	   Arnarsson,	  
2013).	  Það	  hefur	  þó	  verið	  takmark	  mitt	  í	  gegnum	  allt	  ferlið	  að	  vera	  vakandi	  
fyrir	  þeim	  þætti	  og	  reyna	  að	  greina	  gögnin	  með	  hlutleysi	  að	  leiðarljósi.	  

4 Niðurstöður	  

Í	   þessum	   kafla	   eru	   settar	   fram	  niðurstöður	   rannsóknarinnar	   sem	  byggja	   á	  
viðtölunum	  við	  umsjónarkennarana	  sem	  sem	  tóku	  þátt	   í	   rannsókninni.	  Við	  
úrvinnslu	   voru	   greind	   þemu	   og	   er	   niðurstöðunum	   skipt	   í	   undirkafla	   út	   frá	  
þessum	  þemum.	  Þar	   sem	   rannsóknin	   snýr	   að	  því	   hvernig	   kennararnir	   sem	  
um	  ræðir	   skilgreina	  sköpun	  og	  hlutverk	  sitt	   í	   innleiðingu	  hennar	   í	   sitt	   starf	  
var	   það	   kjarni	   viðtalanna.	   Eftir	   frekari	   úrvinnslu	   á	   viðtölunum	   hafa	   niður-‐
stöðurnar	  verið	  flokkaðar	  í	  eftirfarandi	  megin	  þemu.	  
	  
•	   Skilgreining	  umsjónarkennara	  á	  hugtakinu	  sköpun.	  
•	   Hvernig	  vinnur	  umsjónarkennari	  með	  sköpun?	  
•	   Innleiðing	  sköpunar	  í	  kennsluna	  	  
	  

Svo	  hægt	  sé	  að	  gæta	  fyllsta	  trúnaðar	  við	  þátttakendur	  í	  rannsókninni	  hefur	  
nöfnum	   þeirra	   verið	   breytt	   eins	   og	   áður	   hefur	   komið	   fram.	   Nöfnin	   sem	  
notast	  verður	  við	  eru	  því	  eftirfarandi:	  Anna,	  Bára,	  Dagný,	  Erna,	  Guðrún	  og	  
Sædís.	  	  

4.1 Skilgreining	  umsjónarkennaranna	  á	  sköpun	  

Þegar	  viðmælendur	  mínir	  eru	  beðnir	  um	  að	  skilgreina	  hugtakið	  sköpun	  eru	  
svörin	  mismunandi.	  Hugtakið	  er	  eins	  og	  áður	  hefur	  komið	  fram	  mjög	  vítt	  og	  
ekki	  einfalt	  að	  skilgreina.	  Mjög	  sterk	  tenging	  virðist	  vera	  á	  milli	  sköpunar	  og	  
list-‐	   og	   verkgreina	  að	  mati	   viðmælenda	  minna	  og	  allir	   tengdu	  þeir	   sköpun	  
einhverri	  afurðavinnu.	  

Anna	  sem	  er	  textílkennari	  í	  grunninn	  og	  er	  umsjónarkennari	  í	  1.	  bekk	  vill	  
skilgreina	  sköpun	  á	  eftirfarandi	  hátt:	  

Sköpun	  er	  náttúrulega	  eitthvað	  sem	  kemur	  frá	  einstaklingnum	  
sjálfum,	   eitthvað	   sem	   kemur	   frá	   eigin	   brjósti,	   svona	   einhver	  
hugmynd	   sem	   verður	   að	   einhverju	   verkefni.	   Eitthvað	   sem	   er	  
sem	  sagt	  ekki	   lagt	  þannig	   lagað	  séð	  inn,	  ekki	  nema	  kannski	  að	  
hluta	  til	  og	  svo	  fær	  nemandi	  að	  túlka	  frá	  eigin	  brjósti	  og	  þá	  er	  
náttúrlega	  alveg	   sama	  hvort	  þú	  ert	   að	   tala	  um	   leikverk,	   sögu,	  

mynd,	  bara	  allt	  sem	  bara	  hægt	  er	  að	  skapa.	  Það	  sem	  kemur	  frá	  
sem	  sagt	  brjósti	  nemandans.	  

Dagný	  sem	  er	  smíðakennari	  að	  mennt	  en	  hefur	  ávallt	  starfað	  sem	  umsjónar-‐
kennari	   á	   yngsta	   stigi	   og	   hefur	   umsjón	   með	   2.	   bekk	   þetta	   árið	   tekur	   í	  
svipaðan	  streng	  og	  Anna:	  

Já,	   hún	   er	   náttúrlega	   bara	   inni	   í	   hausnum	   á	   mér,	   sköpun	   er	  
náttúrulega	   að	   búa	   eitthvað	   til,	   fá	   einhverja	   hugmynd,	   fram-‐
kvæma	  hana,	  skapa	  og	  búa	  hana	  til.	  Já	  ...	  fanga	  hana	  ...	  að	  það	  
verði	  eitthvað	  til	  úr	  hugmyndinni.	  

Bára	  umsjónarkennari	  í	  4.	  bekk	  tengir	  hugtakið	  verklegri	  vinnu	  nemenda	  og	  
lýsir	  því	  hvernig	  hún	  myndi	  skilgreina	  sköpun:	  	  

Sko	  fyrir	  mér	  er	  sköpun	  það	  að	  vinna	  verklegt,	  það	  er	  í	  mínum	  
huga	  svolítið	  þannig.	  Það	  er	  að	  vera	  að	  klippa,	  það	  er	  að	  fá	  að	  
prjóna,	   það	   er	   að	   fá	   að	   sauma,	   það	   er	   að	   fá	   að	   skapa,	   nota	  
hugmyndaflugið	   í	   eitthvað	   annað	   en	   að	   vera	   í	   bókum.	   Það	   er	  
svona	   mitt	   mat,	   það	   sem	   að	   ég	   legg	   í	   hugtakið	   sköpun	   og	  
hvernig	  maður	  vinnur	  með	  það.	  	  

Erna	  umsjónarkennari	  í	  3.	  bekk	  telur	  sköpun	  vera:	  	  

Það	   er	   svo	   margt	   annað	   en	   bara	   teikningar	   eða	   málning.	  
Sköpun	  er	  bara	  svolítið	  að	  nota	  fjölbreyttar	  kennsluaðferðir	  og	  
fá	   hugmyndir	   frá	   krökkunum,	  maður	   er	   kannski	  með	   eitthvað	  
ákveðið	   í	   huga	   eins	   og	   bara	   núna	   verkefnið	   um	   „Blómin	   á	  
þakinu“,	  þetta	  er	  ekkert	  allt	  komið	  frá	  mér,	  þau	  ákveða	  hvernig	  
persónurnar	   líta	   út	   og	  hvernig	  umhverfið	   á	   að	   vera	  og	   svona,	  
þetta	  er	  bara	  algerlega	  frá	  þeim.	  Ég	  set	  fram	  einhvern	  kassa	  og	  
þau	  setja	  bara	  inn	  í	  hann.	  	  

Erna	  talar	  um	  að	  það	  geti	  farið	  svo	  mikið	  eftir	  áhugasviði	  nemendahópsins	  
hvernig	  hún	  skilgreini	  sköpun	  í	  kennslunni	  hjá	  sér.	  Hún	  segir:	  

Þessum	  bekk	  finnst	  til	  dæmis	  rosalega	  gaman	  að	  gera	  leikrit	  og	  
syngja	  eða	  gera	  ljóð	  og	  þau	  biðja	  oft	  um	  að	  fá	  að	  sýna	  eitthvað	  
fyrir	  framan	  bekkinn	  og	  skapa	  eitthvað,	  búa	  eitthvað	  til.	  Eins	  og	  
strákarnir,	   þeim	   finnst	   rosalega	   gaman	   að	   teikna	   fígúrur	   og	  
svona	  og	  þá	  bara	  leyfi	  ég	  þeim	  það	  en	  ég	  reyni	  bara	  að	  fá	  þá	  til	  

að	  hugsa	  hvort	  allt	  sé	  raunhæft	  sem	  þeir	  gera.	  Eins	  og	  bara	  „já	  
heldurðu	  að	  þetta	  hafi	  verið	  til	  í	  gamla	  daga	  eða	  já	  getur	  hann	  
það?“	   Já,	   bara	   reyna	   fá	   þetta	   ímyndunarafl	   í	   gang	   hjá	   þeim.	  
Eins	  og	  bara	  í	  sögum	  og	  svona,	  sumir	  eru	  svo	  fastir	  eitthvað	  og	  
eru	  alltaf	  að	  spyrja	  um	  allt,	  hvað	  eigi	  að	  gera,	  á	  meðan	  aðrir	  eru	  
bara	  komnir	  á	  flug.	  

Guðrún	   sem	   er	   myndmenntakennari	   í	   grunninn	   segir	   sköpun	   vera	   nátt-‐
úrulega	   vítt	   hugtak	   og	  mismunandi	   í	   hvaða	   samhengi	   sé	   verið	   að	   tala	   um	  
það.	  	  

En	  sköpun	  er	  náttúrlega,	  myndi	  ég	  segja,	  öll	  viðleitni	  mannsins	  
til	   þess	   að	   búa	   til	   eitthvað,	   láta	   eitthvað	   eftir	   sig	   liggja,	   hvort	  
sem	  það	  er	   í	   rituðu	  máli,	   töluðu	  eða	  einhverju	  öðru	  áþreifan-‐
legu	  sem	  þú	  gerir„product“	  einhverskonar.	  Sköpun	  getur	  verið	  í	  
raun	  og	  veru	  allt.	   Já,	  það	  er	   algengt	  að	   setja	   sköpun	  undir	   að	  
kannski	  búa	  til	  eitthvað	  á	  blöðum,	  eitthvað	  föndur	  eða	  iðnaður	  
eða	  eitthvað	  svoleiðis	  og	  það	  er	  náttúrlega	  mjög	  mikilvægt	  að	  
leyfa	  börnum	  að	  njóta	  sín	  í	  einhverskonar	  handverki.	  Sköpun	  er	  
svo	  margt,	  það	  er	   líka	  bara	  að	  standa	  upp	  og	  búa	  til	  hreyfileik	  
og	  eins	  og	  skuggaleikhús	  og	  stundum	  liggur	  einhver	  afurð	  eftir	  
en	  stundum	  er	  það	  bara	  upplifunin.	  	  

Sædís	  sem	  hefur	  umsjón	  með	  1.	  bekk	  þetta	  skólaárið	  segir:	  	  

Ég	  skilgreini	  sköpun	  sem	  bara	  svo	  ótrúlega	  margt.	  Það	  er	  bara	  
sköpun	   í	   svo	   mörgu,	   bæði	   stýrð	   sköpun	   og	   frjáls	   sköpun.	  
Sköpun	   í	  dansi,	   tónlist,	  hönnun,	  bara	  teiknun,	  tjáningu	  og	  hún	  
er	  bara	  í	  flestu,	  held	  ég.	  Misjöfn	  náttúrulega	  hvort	  hún	  er	  stýrð	  
eða	  frjáls.	  

Eins	   og	   fram	   kemur	   í	   máli	   viðmælenda	   minna	   tekur	   sköpunin	   í	   skóla-‐
stofunni	   á	   sig	   ýmsar	   myndir	   og	   kennararnir	   tengja	   hana	   bæði	   við	   afurð,	  
upplifanir,	  hugmyndir	  og	  mikið	  til	  við	   list-‐	  og	  verkgreinar.	  Kennarar	  tveggja	  
skóla	   af	   þeim	   sem	   um	   ræðir	   í	   þessari	   rannsókn	   taka	   það	   fram	   að	   þeirra	  
skólar	   gefi	   sig	   sérstaklega	   út	   fyrir	   að	   vera	  með	   öfluga	   list-‐	   og	   verkgreina-‐
kennslu	  og	  þar	  fái	  nemendur	  þeirra	  mikla	  möguleika	  til	  útrásar	   í	  sköpunar-‐
gleði	  sinni.	  	  

4.1.1 Mikilvægi	  sköpunar	  í	  kennslu	  

Þegar	   viðmælendur	  mínir	   eru	   spurðir	   um	  mikilvægi	   sköpunar	   í	   kennslu	   er	  
augljóst	  að	  kennararnir	  eru	  sammála	  um	  að	  hún	  sé	  mjög	  mikilvæg	  og	  í	  raun	  
órjúfanlegur	  þáttur	  kennslunnar.	  Sædís	  talar	  um	  að	  krakkar	  þurfi	  á	  henni	  að	  
halda.	   Þau	   verði	   að	   fá	   að	   koma	   hugsunum	   sínum	   á	   blað	   eða	   í	   verk	  
einhverskonar	   og	   það	   sé	   líka	   mjög	   mikilvægt	   fyrir	   þau	   að	   fá	   útrás	   fyrir	  
sköpun	  í	  gegnum	  leik.	  Erna	  er	  á	  sama	  máli	  og	  Sædís	  um	  mikilvægi	  sköpunar	  í	  
kennslu	  og	  segir:	  	  

Sérstaklega	  á	  yngsta	  stigi,	  þau	  eru	  svo	  mikið	  í	  því	  að	  teikna	  og	  
skapa	  og	  búa	  eitthvað	  til	  og	  maður	  reynir	  nú	  að	  nota	  sem	  mest	  
af	   henni.	   Að	   þetta	   komi	   svona	   á	   blað	   frá	   þeim	   en	   svolítið	  
fjölbreytt	  líka	  eins	  og	  klippimyndir	  og	  fleira,	  ekki	  bara	  teikna.	  Já	  
mér	   finnst	   hún	   mikilvæg	   og	   þetta	   má	   ekki	   vera	   svona	   stýrt.	  
Maður	  byrjaði	  svolítið	  á	  því	  þegar	  maður	  byrjaði	  að	  kenna.	  Þá	  
var	  þeim	  bara	  rétt	  eitthvað	  nánast	  tilbúið	  og	  þau	  áttu	  bara	  að	  
klippa	   út	   og	   lita.	   Mér	   finnst	   það	   svolítið	   pirrandi	   því	   þá	   er	  
kennarinn	   að	   gera	   þetta	   en	   ekki	   þau	   og	   allir	   enda	  með	   eins.	  
Mér	   finnst	   það	   núna	   skelfilegt	   að	   hafa	   þetta	   þannig.	   Ég	   hef	   í	  
seinni	  tíð	  fært	  mig	  meira	  í	  áttina	  að	  því	  að	  þau	  séu	  að	  gera	  sjálf	  
þó	  að	  að	  það	  sé	  ekkert	  endilega	  fallegt	  eða	  flott	  en	  þá	  er	  það	  
þeirra.	   Maður	   reynir	   bara	   að	   nota	   sköpun	   í	   allt	   sem	   maður	  
gerir.	  

Guðrún	  vill	  meina	  að	  sköpun	  sé	  í	  rauninni	  það	  sem	  kennslan	  byggist	  upp	  á	  
og	  sé	  grunnurinn	  því	  þetta	  snúist	  á	  endanum	  um	  að	  fá	  nemendur	  til	  þess	  að	  
leggja	  eitthvað	  að	  mörkum.	  Dagný	   telur	  hana	  mjög	  mikilvæga	  því	  hún	  sé	   í	  
rauninni	   það	   sem	   knýr	   áfram	   hugann	   og	   verður	   á	   endanum	   að	   einhvers-‐
konar	  vinnu	  út	  frá	  hugmyndinni	  sem	  kviknaði.	  Guðrún	  er	  handviss	  um	  að	  öll	  
vinna	   sem	   hún	   og	   nemendur	   hennar	   taka	   sér	   fyrir	   hendur	   í	   skólanum	   sé	  
tengd	  sköpun:	  

	  
Þannig	   að	   við	  erum	  að	   fást	   við	   sköpun	  allan	   tímann	  allan	  daginn	   í	  
skólanum.	  Standa	  upp	  og	  segja	  frá	  einhverju,	  það	  er	  ákveðin	  birting	  
af	  sköpun.	  

	  

Anna	   er	   sammála	   Guðrúnu	   og	   segir	   sköpun	   vera	   gríðarlega	   mikinn	   þátt	   í	  
kennslu	   og	   tekur	   fram	   að	   hún	   eigi	   við	   alla	   kennslu	   en	   ekki	   bara	   í	   list-‐	   og	  
verkgreinum.	   Anna	   segir	   að	   það	   sé	   líka	   svo	   mikill	   partur	   af	   hverjum	   og	  

einum	  einstaklingi	  að	  geta	  tjáð	  sig,	  túlkað	  og	  sýnt	  með	  mismunandi	  hætti	  og	  
það	  þurfi	  í	  raun	  engin	  „fræði“	  til	  að	  styðja	  mikilvægi	  sköpunar	  í	  námi	  barna	  
án	  þess	  að	  gera	  lítið	  úr	  fræðunum.	  Hún	  segir	  orðrétt:	  

Þetta	   er	   svo	  mikilvægt,	   þannig	   að	   allir	   geti	   fengið	   að	   skapa	   á	  
mismunandi	  hátt,	  ekki	  bara	  teikna	  og	   lita	  endalaust,	   líka	  að	  fá	  
að	   syngja	   og	   leika	   en	   það	   er	   náttúrulega	  málið	   að	   það	   krefst	  
náttúrulega	  að	  kennarinn	  hugsi	  út	  fyrir	  rammann.	  	  

Svar	  Önnu	  um	  að	  sköpun	  sé	  mjög	  mikilvæg	  í	  allri	  kennslu	  en	  ekki	  bara	  list-‐	  
og	   verkgreinum	   er	   áhugavert	   í	   ljósi	   þeirrar	   spurningar	   sem	   viðmælendur	  
rannsóknarinnar	  voru	  spurðir	  í	  framhaldinu.	  	  

4.1.2 Sköpun	  bundin	  við	  ákveðnar	  námsgreinar	  

Kennararnir	  voru	  spurðir	  að	  því	  hvort	  þeir	  teldu	  sköpun	  eiga	  að	  vera	  bundna	  
við	  einhverjar	  ákveðnar	  námsgreinar.	  Anna	  segir	  að	  svo	  eigi	  einmitt	  alls	  ekki	  
að	  vera	  og	  segir	  sköpunina	  eiga	  heima	  í	  öllu	  hvort	  sem	  það	  er	   í	  samfélags-‐
fræði	  eða	  stærðfræði	  og	  þetta	  snúist	  fyrst	  og	  fremst	  um	  það	  að:	  

Vera	  ekkert	  of	  þröngsýnn,	  vera	  ekkert	  að	  negla	  sig	  alveg	  niður,	  
að	   sköpun	   sé	   bara	   þetta	   að	   teikna	  mynd	   og	   lita.	   Það	   er	   bara	  
ekki	  svoleiðis.	  

Sædís,	  Erna,	  Dagný,	  Guðrún	  og	  Bára	  eru	  sammála	  þessu	  og	  telja	  að	  það	  sé	  
vel	  hægt	  að	  samþætta	  sköpun	  inn	  í	  allar	  námsgreinar	  en	  tala	  þó	  um	  að	  hún	  
geti	  verið	  erfiðari	  í	  framkvæmd	  í	  einhverjum	  námsgreinum.	  Bára	  og	  Guðrún	  
sem	   starfa	   í	   sama	   skólanum	   og	   kenna	   báðar	   eins	   og	   áður	   sagði	   í	   4.	   bekk	  
segja	   samfélagsgreinarnar	   henta	   einstaklega	   vel	   til	   að	   vinna	  með	   sköpun.	  
Guðrún	  segir:	  	  

Sumar	   námsgreinar	   eru	   fallnar	   til	   þess	   eins	   og	   samfélags-‐
greinarnar	  en	  þar	  hefur	  þessi	   sögurammi	  verið	   iðulega	  notað-‐
ur.	   Það	   er	   þetta	   sem	   er	   hefðbundið	   að	   setja	   undir	   sköpun,	  
þ.e.a.s.	  kennurum	  sem	  er	  hrósað	  fyrir	  að	  vera	  duglegir	  að	  nota	  
sköpun	   í	   vinnunni	   sinni	   og	   leyfa	  börnunum	  að	   vera	   að	  búa	   til	  
eitthvað,	  oft	  þá	  eru	  þeir	  að	   tala	  um	  að	  það	  eru	  hangandi	  upp	  
um	  alla	  veggi	   svona	  „product“	   sem	  er	  verið	  að	  búa	   til.	  Þá	  eru	  
náttúrlega	   samfélagsgreinarnar	   góðar	   því	   þær	   eru	   iðulega	  
kenndar	  í	  söguramma.	  Það	  er	  mjög	  algengt	  en	  eins	  og	  ég	  sagði	  
áðan	  er	   ljóðagerð	  og	   sögugerð	  og	  búa	   til	   leikrit	  eða	   setja	  upp	  

einhverskonar	  hreyfileik,	  það	  er	  allt	  sköpun	  líka	  og	  það	  er	  hægt	  
að	   gera	   hvar	   sem	   er	   og	   til	   dæmis	   í	   greinum	   eins	   og	   í	  
stærðfræði,	  það	  er	  mjög	  auðvelt	  að	  nota	  ýmiskonar	  þess	  háttar	  
sköpun	  í	  stærðfræði.	  	  

Guðrún	   telur	   að	   það	   sé	   frekar	   algengt	   að	   tengja	   skapandi	   vinnu	   inn	   í	  
samfélagsgreinarnar	  og	  sér	  í	  lagi	  á	  yngsta	  stigi.	  Henni	  finnst	  líklegt	  að	  margir	  
kennarar	  séu	  henni	  sammála.	  Hún	  áætlar	  að	  eftir	  því	  sem	  ofar	  dregur	  í	  aldri	  
grunnskólabarna	   fari	   námsefnið	   að	   vera	   frekar	  bókamiðað	  og	  ekki	   ólíklegt	  
að	  það	  verði	  á	  kostnað	  skapandi	  vinnu	  nemenda.	  
	  
Bára	  hafði	  sömu	  skoðun	  og	  Guðrún	  og	  segir:	  

Mér	   finnst	   það	   helst	   í	   samfélagsfræðitímum	   sem	   ég	   nota	  
sköpun	  og	  þá	  er	  það	  einmitt	  þessi	  hugmyndavinna	  og	  þá	  fá	  þau	  
í	  hendurnar	  pappír	  og	  allskonar	  efnivið	  til	  þess	  að	  vinna	  úr.	  Þau	  
fá	  málningu	  og	   efni,	   það	   finnst	  mér	   vera	   sköpun	  og	   við	   erum	  
oft	  að	  reyna,	  svo	  finnst	  mér	  samt	  með	  þessa	  samþættingu,	  t.d.	  
stærðfræði	  og	  íslensku,	  maður	  er	  alltaf	  að	  reyna	  að	  koma	  með	  
þessa	   fjölbreyttu	   kennsluþætti	   inn	   í	   þessi	   fög,	   þessi	   grunnfög	  
eins	  og	  bara	  í	  íslenskunni,	  með	  ritun	  að	  búa	  til	  kannski	  eins	  og	  
ég	   er	   með	   þarna	   upp	   á	   vegg.	   Þarna	   áttu	   þau	   að	   velja	   sér	  
eitthvert	  dýr	   [...]	  af	  því	  að	  börn	  hafa	  oft	  svo	  gaman	  af	  dýrum.	  
Teikna	  það,	  finna	  það	  í	  bókum	  og	  svo	  áttu	  þau	  að	  skrifa	  þannig	  
að	  þetta	   er	   eins	  og	  bók,	   svo	   fengu	  þau	  blað	  og	   áttu	   að	   skrifa	  
um	  dýrið	  inn	  í	  bókina.	  Og	  þetta	  finnst	  mér	  vera	  ákveðin	  sköpun	  
og	   þá	   kemur	   þetta	   inn	   í	   íslenskuna.	   Þessar	   konur	   í	   þjóðbún-‐
ingnum	  upp	  á	   vegg	  er	   úr	   Komdu	  og	   skoðaðu	   land	  og	  þjóð	  og	  
þetta	   tengist	   því	   þarna	   vorum	   við	   með	   söguramma	   sem	   við	  
vorum	  að	  vinna	  þá	  bók	  eftir	  og	  þetta	  er	  eitt	  verkefni	   í	  því.	  Og	  
alltaf	   þegar	   þau	   eru	   í	   svona	   vinnu	   hafa	   þau	   alveg	   rosalega	  
gaman	  af	  þessu.	  Þau	  alveg	  blómstra	  í	  þessu.	  

Bára	  bætti	  því	  við	  að	  hún	  væri	  kannski	  orðin	  of	  föst	  í	  því	  að	  sköpun	  ætti	  best	  
heima	  í	  samfélagsgreinunum	  en	  talar	  svo	  um	  að:	  	  

Kannski	  er	  maður	  að	  gera	  eitthvað	  skapandi	  en	  maður	  áttar	  sig	  
bara	   ekkert	   á	   því.	   Maður	   er	   ekkert	   að	   leiða	   hugann	   að	   því.	  
Kannski	   er	   ýmislegt	   eins	   og	   ég	   segi,	   manni	   dettur	   kannski	  
eitthvað	   í	   hug	  eins	  og	   í	   stærðfræðinni,	   fara	  út,	   fara	  með	  mál-‐

band,	   finna	   eitthvað	   úti	   og	   mæla	   það,	   er	   þetta	   ekki	   bara	  
skapandi?	   Ákveðin	   sköpun?	   Teikna	   upp,	   koma	   með	   lausnir,	  
koma	   upp	   og	   segja	   frá,	   útskýra	   dæmið,	   segja	   frá	   hvað	   þau	  
fundu	  úti	  og	  hvaða	  form	  funduð	  þið	  úti	  sem	  eru	  þríhyrningar?	  
Þú	  veist	  þetta	  er	  svona	  það	  sem	  að	  maður	  er	  að	  gera	  og	  þannig	  
að	  maður	  er	  kannski	  að	  gera	  meira	  skapandi	  en	  maður	  heldur	  
oft	  ,	  þannig	  að	  hvort	  það	  er	  skapandi	  eða	  ekki,	  ég	  veit	  ekki,	  en	  
nei,	   ég	   held	   að	   maður	   eigi	   ekki	   að	   festa	   þetta	   niður	   við	  
ákveðnar	  greinar	  en	  maður	  gerir	  það	  kannski	  of	  mikið.	  Maður	  
er	   kannski	   of	   fastur	   í	   að	   halda	   að	  maður	   eigi	   að	   hafa	   þetta	   í	  
ákveðnum	  greinum.	  

Af	  þessum	  orðum	  viðmælenda	  minna	  er	   ljóst	   að	  þeir	   telja	   sköpun	  ekki	  
eiga	   að	   vera	   bundna	   við	   ákveðnar	   námsgreinar	   þrátt	   fyrir	   að	   einhverjum	  
kennurunum	  þyki	  ákveðnar	  námsgreinar	  henta	  betur	  til	  sköpunar	  en	  aðrar.	  
Sumir	   kennaranna	   nefndu	   að	   það	   væri	   helst	   að	   þeim	   fyndist	   þeir	   ekki	  
nægilega	  öflugir	  í	  að	  fá	  hugmyndir	  til	  að	  nýta	  sér	  í	  stærðfræðikennslunni.	  

4.2 Hvernig	  vinnur	  umsjónarkennari	  með	  sköpun	  

Þegar	   viðmælendur	   mínir	   voru	   beðnir	   að	   útskýra	   hvernig	   þeir	   ynnu	   með	  
sköpun	  sem	  umsjónarkennarar	  höfðu	  þeir	  sitthvað	  að	  segja.	  Erna	  sagði:	  	  

Bara	   að	   nota	   leikinn	   og	   bulla	   saman,	   syngja	   saman	   og	   við	  
höfum	  stundum	  gert	  sögu	  saman	  þar	  sem	  hver	  og	  einn	  kemur	  
með	  sína	  setningu	  og	  einu	  sinni	  gerðum	  við	  heilt	  leikrit	  þannig.	  
Það	   var	   mjög	   skemmtilegt	   og	   þessi	   leikræna	   tjáning	   og	   við	  
notum	  hana	  mikið	  og	  allar	  þessar	  myndir	  og	  allt	  þetta.	  Og	  þetta	  
með	   skipulagið,	   bara	   að	   geta	   notað	   sveigjanleikann	   og	  
forvitnina	  og	  þess	  háttar.	  Já,	  maður	  er	  svo	  sem	  að	  nota	  þetta.	  	  

Erna	  talar	  um	  að	  sköpunin	  komi	   inn	  á	  mikið	  fleiri	  svið	  en	  hún	  hafi	  gert	  sér	  
grein	   fyrir	   og	   hún	   átti	   sig	   ekkert	   alltaf	   á	   því	   þegar	   hún	   er	   að	   vinna	   með	  
sköpun	  því	  hún	  sé	  ekkert	  endilega	  alltaf	  að	  velta	  því	  fyrir	  sér.	  Hún	  segir:	  

Maður	  hugsar	  alltaf	  um	  að	   teikna	  og	  mála	  og	  búa	  eitthvað	   til	  
en	  það	  er	  ekkert	  endilega	  það,	  það	  er	  svo	  margt	  annað	  eins	  og	  
leikrit	  og	  syngja.	  Við	  erum	  farin	  að	  nota	  svolítið	  I-‐padinn	  þannig	  
við	  erum	  prófa	  það	  en	  maður	  er	  kannski	  ekkert	  skapandi	   í	  því	  
þar	   sem	  maður	   er	   að	   vinna	   í	   einhverju	   forriti.	   En	   ég	   tók	   þau	  
upp	   fyrir	   svona	  kynningu,	  ég	   tók	  þau	  upp	  og	   lét	  þau	  meta	   sig	  

varðandi	   framsögnina	   og	   þeim	   fannst	   það	   rosalega	   gaman	  og	  
þá	  sáu	  þau	  kannski	  ef	  þau	  töluðu	  óskýrt	  og	  svona.	  Þeim	  finnst	  
náttúrlega	   mjög	   gaman	   að	   hafa	   eitthvað	   svona	   tæki	   og	   við	  
höfum	  tekið	  upp	  leikrit	  og	  svona.	  

Erna	   bætir	   því	   við	   að	   það	   sé	   svo	   margt	   sem	   hún	   geri	   og	   nefnir	   tilraunir,	  
spurningar	  og	  að	  nota	  nýjan	  efnivið	  en	  henni	   finnst	  mjög	  gaman	  að	  útbúa	  
ný	  verkefni	  eða	  breyta	  gömlum	  verkefnum	  og	  er	  dugleg	  að	  fá	  hugmyndir	  frá	  
krökkunum,	  sem	  hún	  segir	  að	  sé	  skemmtilegt.	  Hún	  telur	  að	  meirihluti	  nem-‐
enda	  sinna	  hafi	  mjög	  gaman	  af	  vinnu	  sem	  þessari	  og	  þeim	  þyki	  skemmtilegt	  
að	  vinna	  saman	  í	  hópum.	  Guðrún	  talar	  um	  hvernig	  hún	  vinni	  með	  sköpun:	  	  

Það	  fer	  náttúrulega	  bara	  eftir	  því	  hvað	  við	  erum	  að	  gera	  hverju	  
sinni.	  Sköpun	  er	  eins	  og	  ég	  sagði	  áðan	  náttúrlega	  bara	  í	  raun	  og	  
veru	  hluti	  af	  allri	  kennslu	  að	  mínu	  mati.	  Börnin	  eru	  alltaf	  að	  tjá	  
sig,	   þau	   eru	   alltaf	   að	   skila	   einhverju	   munnlega	   með	   tjáningu	  
eða	   eitthvað	   slíkt.	   Það	   er	   svolítið	   misjafnt	   eftir	   bekkjum	   og	  
hópum	   hvað	   hentar	   best.	   Sumum	   hópum	   hentar	   að	   vera	   að	  
klippa	  og	  líma	  og	  svoleiðis,	  á	  meðan	  aðrir	  vilja	  vera	  í	  dramatík	  
eða	   einhverju	   slíku.	   Stundum	   syngur	   maður	   mjög	   mikið	   með	  
sumum	  hópum,	  þetta	  er	  mjög	  magnað	  í	  raun	  og	  veru,	  þetta	  er	  
svo	   lifandi	   viðfangsefni.	   Þó	   maður	   ætli	   að	   leggja	   upp	   með	  
eitthvað	  kemur	  kannski	  í	  ljós	  að	  það	  bara	  þróast	  í	  aðra	  átt.	  Það	  
er	  svolítið	  þannig	  og	  það	  verður	  einhvern	  veginn	  að	  maður	  er	  
með	  kveikju	  og	  svo	  tekst	  manni	  að	  koma	  einhverju	  á	  flug	  og	  þá	  
er	  maður	  bara	  þar.	  Þannig	  kenni	  ég	  svolítið,	  já.	  	  

Guðrún	   segist	   vera	   með	   allskonar	   efnivið,	   til	   að	   nýta	   í	   allt	   mögulegt,	  
tiltækan	   inni	   í	  kennslustofunni	  svo	  hægt	  sé	  að	  grípa	   í	  hvenær	  sem	  er.	  Hún	  
talar	  um,	  eins	  og	  Erna,	  að	  hún	  sé	  dugleg	  að	  nota	  hugmyndir	  sem	  koma	  frá	  
krökkunum	  og	  það	  sé	  miklu	  sniðugra	  að	  gera	  það	  sem	  þau	  vilja	  gera	  því	  þá	  
eru	   þau	   áhugasamari	   og	   ótrúlega	   gott	   að	   vinna	   með	   þeim.	   Guðrún	   segir	  
samt	  að	  þegar	  þau	  eru	  að	  vinna	  með	  til	  dæmis	  sögurammann	  sem	  þau	  gera	  
iðulega	   reyni	   hún	   að	   vera	   meira	   samstíga	   hinum	   bekkjunum	   en	   það	   eru	  
tveir	  aðrir	  4.	  bekkir	  í	  skólanum	  þar	  sem	  hún	  starfar.	  Kennararnir	  sem	  kenna	  
þessum	  árgangi	  vinni	  saman	  að	  undirbúningi	  og	  halda	  reglulega	  fundi	  til	  að	  
skipuleggja	   vinnuna.	  Hún	   segir	   bekkina	  mjög	   ólíka	   og	   starfið	   þurfi	   að	   taka	  
mið	  af	  því:	  

Minn	  bekkur	  er	  t.d	  allt	  öðruvísi	  getulega	  séð	  og	  allt,	  miðað	  við	  
hina	   tvo	   bekkina	   í	   árganginum.	   Kröfurnar	   sem	   ég	   get	   gert	   til	  
þessa	  hóps	  eru	  því	  frábrugðnar	  en	  þá	  vinn	  ég	  á	  minn	  hátt	  bara	  
með	  þau	  en	  markmið	  allra	  kennaranna	  er	  það	  sama.	  Þannig	  að	  
ég	  myndi	  segja	  að	  maður	  grípur	  svona	  „mómentið“,	  ef	  einhver	  
krakki	   kemur	   til	  mín	  eins	  og	  um	  daginn	  kom	  einn	   til	  mín	   sem	  
var	  nýbúinn	  að	   læra	  svolítið	  af	  spilagöldrum	  og	  farinn	  að	  hafa	  
áhuga	  á	  því	  og	  þá	  bara	  unnum	  við	  svolítið	  með	  það.	  Hann	  sýndi	  
galdrana	   og	   hin	   fóru	   að	   hafa	   áhuga	   á	   því	   og	   þá	   fórum	   við	   í	  
töluleiki	   og	   notuðum	   spilin	   til	   þess.	   Það	   er	   hægt	   að	   hafa	  
ýmislegt	  svona	  til	  að	  notfæra	  sér.	  Þetta	  þarf	  ekki	  alltaf	  að	  vera	  
svo	   flókið	   eða	  dýrt.	   [	   ...]	   Ég	   er	  með	  einn	   svona	   vísindamann	   í	  
hópnum	  sem	  fær	  mjög	  góðar	  hugmyndir	  og	  þá	  reynir	  maður	  að	  
nýta	  það	  líka.	  	  

Guðrún	   talar	   um	   að	   við	   sem	   manneskjur	   séum	   skapandi	   að	   eðlisfari	   og	  
sérstaklega	  börnin.	  Guðrún	  segir:	  

Mér	  finnst	  einhvern	  veginn	  ekkert	  hægt	  að	  slíta	  þetta	  í	  sundur	  
því	  að	  lífið	  er	  í	  raun	  og	  veru	  bara	  einn	  gjörningur	  og	  börnin	  eru	  
svo	  frjó,	  það	  er	  bara	  alltaf	  eitthvað	  stórkostlegt	  að	  gerast.	  Það	  
þarf	  mikinn	   tíma	   fyrir	   samræðu	  og	  samskipti	  af	  öllum	  toga	  og	  
þau	  þurfa	  að	   fá	  að	  hreyfa	   sig	  og	  þau	  þurfa	  að	   fá	  að	  hafa	  hátt	  
stundum,	  það	  er	  bara	  einhvern	  veginn	  í	  eðli	  málsins.	  	  

Bára	   sem	   starfar	   í	   sama	   skóla	   og	  Guðrún	   segist	   eins	   og	   áður	   hefur	   komið	  
fram	  vinna	  mikið	  með	  sköpun	  í	  samfélagsgreinum	  og	  segir:	  	  

Til	  dæmis	  eins	  og	  Komdu	  og	  skoðaðu-‐bækurnar	  þá	  höfum	  við	  
verið	  að	  vinna	  svolítið	  með	  sögurammann,	  vinna	  eftir	  honum,	  
Það	  er	  rosalega	  skemmtileg	  vinna,	  og	  þá	  fá	  þau	  að	  vinna	  mikið	  í	  
hópavinnu,	  3−4	  mesta	   lagi	  saman	  með	  ákveðið	  verkefni	  og	  þá	  
fá	   þau	   jafnvel	   eitthvað	   plakat	   og	   þau	   eiga	   að	   skapa	   eitthvað,	  
þau	  eiga	  að	  gera	  eitthvað.	  Við	  vorum	  með	  Komdu	  og	  skoðaðu	  
dýrin	  í	  fyrra	  og	  þá	  áttu	  þau	  að	  gera	  sinn	  bóndabæ,	  áttu	  að	  finna	  
nafn	   á	   hann	   og	   áttu	   að	   búa	   til	   dýr	   þannig	   að	   þetta	   reynir	  
svolítið	  á	  hugmyndaflugið	  og	  þetta	  reynir	  á	  samvinnu,	  þau	  eiga	  
ekki	  að	  spyrja	  mig,	  ég	  styð	  þau	  en	  þau	  eiga	  að	  spyrja	  þann	  sem	  
þau	  eru	  með	  í	  hóp,	  eigum	  við	  að	  gera	  þetta	  svona	  eða	  einhvern	  
veginn	  öðruvísi?	  	  

Bára	  bætir	  við	  að	  þegar	  kemur	  að	  stærðfræðinni	  reynir	  hún	  að	  láta	  þau	  
vinna	  mikið	  saman	  að	  lausnum	  svo	  þau	  geti	  kveikt	  á	  hugmyndum	  hjá	  hvort	  
öðru	  og	  segist	  vera	  dugleg	  að	  ýta	  að	  þeim	  fjölbreyttum	  hjálpargögnum	  eins	  
og	  talnagrindum,	  kubbum	  og	  vasareikni	  svo	  eitthvað	  sé	  nefnt.	  Bára	  hefur	  á	  
orði	   að	   henni	   finnist	   hún	   hafi	   hér	   áður	   fyrr	   verið	  meira	  með	   fjölbreyttan	  
efnivið	  eins	  og	  garn	  til	  að	  puttaprjóna,	  málningu	  og	  pensla	  til	  að	  mála	  fyrir	  
krakkana	  og	  þess	  háttar.	  Þessir	  hlutir	  hafi	  einhvern	  vegin	   færst	  meira	   inn	   í	  
list-‐	  og	  verkgreinarnar	  þótt	  hún	  reyni	  að	  hafa	  þetta	  nálægt	  til	  að	  geta	  boðið	  
upp	  á	  í	  frjálsu	  vali.	  	  

Dagný	   og	   Anna	   sjá	   mikið	   af	   tækifærum	   í	   því	   að	   vinna	   með	   sköpun	   í	  
gegnum	   byrjendalæsið	   sem	   þær	   vinna	   eftir	   með	   nemendum	   sínum	   og	  
Dagný	  segir:	  	  

Það	   er	   þetta	   með	   byrjendalæsið	   og	   sögurammann	   og	   við	  
reynum	  að	  vera	  með	  fjölbreyttar	  kennsluaðferðir	  og	  þannig	  að	  
við	  séum	  að	  taka	  á	  öllum	  þáttum	  lestrarins.	  Svo	  reynum	  við	  að	  
hafa	  verkin	  þeirra	  sýnileg	  þó	  það	  sé	  ekkert	  mikið	  af	  því	  akkúrat	  
núna.	  [...	  ]	  Mér	  finnst	  svo	  skemmtilegt	  varðandi	  sögurammann	  
og	  við	  höfum	  aldrei	  vilja	  taka	  hann	  út,	  það	  eru	  þessar	  persónur	  
þar	   sem	   að	   þau	   persónugera	   sig,	  mér	   finnst	   það	   skemmtilegt	  
og	  mér	  finnst	  öll	  ljóðagerð	  skemmtileg	  og	  þau	  fá	  að	  njóta	  sín	  í	  
því	  en	  þá	   fá	  þau	  yfirleitt	  einhvern	  undirbúning	   í	  því	  og	  svo	  öll	  
þessi	   ritun	   sem	   er	   alltaf	   svolítið	   erfitt	   að	   fá	   þau	   til	   að	   verða	  
svolítið	  góð	   í	  þegar	  þau	  eru	  svona	  ung.	  En	  við	  erum	  búnar	  að	  
skapa	  svolítið	  góða	  stemmingu	  í	  því.	  

Anna	  segist	  vera	  að	  gera	  sitt	   lítið	  af	  hverju	  en	  segist	  vilja	  gera	  meira	  af	  
því	  að	  syngja	  með	  nemendum	  sínum,	  nota	  leiklist	  og	  tónlist	  og	  það	  sé	  alltaf	  
á	  stefnuskránni	  hjá	  henni.	  Hún	  hefur	  svipaðar	  skoðanir	  og	  Dagný	  og	  telur	  að	  
byrjendalæsið	  bjóði	  upp	  á	  mikla	  sköpun	  og	  þar	  vinni	  hún	  og	  skólinn	  reyndar	  
allur	  að	  fjölbreyttri	  ritun	  sem	  feli	  í	  sér	  heilmikla	  sköpun.	  

Í	   skólanum	   sem	   Sædís	   starfar	   er	   hlutunum	   háttað	   á	   annan	   veg	   þegar	  
kemur	   að	   list-‐	   og	   verkgreinum	   fyrir	   1.	   og	   2.	   bekk.	   Það	   eru	   umsjónarkenn-‐
ararnir	   sem	   sjá	  um	  alla	   kennslu	   í	   þessum	  greinum	   fyrir	   fyrstu	   tvo	  árganga	  
skólans.	  Eftir	  það	  eða	   í	   3.	  bekk	   sækja	  nemendur	   tíma	   í	  þessum	   fögum	  hjá	  
sérgreinakennurum.	   Sædís	   fékk	   úthlutað	   þetta	   árið	   að	   sjá	   um	   hönnun	   og	  
smíði	  og	  segist	  því	  vera	  í	  miklu	  samstarfi	  við	  smíðakennara	  skólans	  þar	  sem	  
hún	   sé	   ekki	   lærður	   smíðakennari.	  Hún	  ber	  því	   allar	   hugmyndir	   sínar	  undir	  
smíðakennarann	  og	  fer	   í	  heimsókn	  í	  smíðastofuna	  með	  nemendahópinn	  ef	  
það	   þarf	   að	   bora	   eða	   eitthvað	   slíkt.	   Að	   öðru	   leyti	   fer	   kennslan	   fram	   í	   al-‐

mennri	   kennslustofu	   bekkjarins.	   Þegar	   Sædís	   er	   beðin	   að	   lýsa	   því	   hvernig	  
hún	  vinnur	  með	  sköpun	  hefur	  hún	  á	  orði:	  	  

Ég	   vinn	   með	   hönnun	   og	   smíði	   fjóra	   tíma	   á	   viku	   en	   svo	  
náttúrulega	  er	   sköpunin	   í	   svo	  mörgu	  öðru	  og	   fléttast	  oft	   inn	   í	  
einhver	  þemaverkefni	  eins	  og	  núna	  er	  bíllinn.	  Sumu	  er	  stýrt	  þar	  
sem	  þau	  eru	  að	  klippa	  út	  eftir	  línum	  og	  annað	  er	  frjálst	  þannig	  
að	  þetta	   er	   rosalega	  blandað.	   Ég	  myndi	   segja	   að	  það	  er	   alltaf	  
einhver	   sköpun	   í	   gangi	   en	   kannski	   ekkert	   brjálæðisleg	   á	  
hverjum	   degi	   en	   svo	   er	   líka	   bara	   oft	   kannski,	  maður	   áttar	   sig	  
kannski	   ekkert	   á	  því	   að	  það	   sé	  einhver	  brjáluð	   sköpun	   í	   gangi	  
þó	  það	  sé	  örugglega.	  Leikirnir	  sem	  þau	  eru	  í	  og	  kaplakubbarnir	  
þá	   eru	   þau	  oft	   bara	   í	   eigin	   heimi.	   Sérstaklega	   eins	   og	   er	  með	  
þessa	  litlu	  krakka	  oft	  eftir	  hádegi	  þá	  geta	  þau	  bara	  ekki	  meir	  og	  
þá	  fá	  þau	  oft	  að	  fara	  bara	  í	  sinn	  eigin	  heim.	  

Það	   er	   greinilegt	   af	   svörum	   viðmælenda	  minna	   að	   dæma	   að	   unnið	   er	  
með	  sköpun	  á	  fjölbreyttan	  hátt	  og	  að	  hugmyndir	  nemenda	  fá	  að	  blómstra	  í	  
bland	  við	  hugmyndir	  kennaranna.	  	  

4.2.1 Að	  ýta	  undir	  skapandi	  vinnu	  nemenda	  

Þegar	  kennararnir	  voru	  spurðir	  um	  hvað	  þeir	  teldu	  geta	  ýtt	  undir	  skapandi	  
vinnu	   nemenda	   var	   ýmislegt	   sem	   kennararnir	   töldu	   til.	   Ernu	   fannst	   skipta	  
máli	  að:	  	  

Bara	   fá	   þau	   með	   sér,	   fá	   þau	   svolítið	   með	   sér	   og	   gera	   efnið	  
áhugavert,	  maður	   er	  með	   eitthvað	   á	   blaði	   en	  maður	   kryddar	  
það	  alltaf	  aðeins.	  Þau	  fara	  svo	  kannski	  bara	  eitthvað	  allt	  annað,	  
maður	   er	   kannski	  með	   einhverja	   umræðupunkta	   en	   þau	   taka	  
eftir	   einhverju	   allt	   öðru.	   Eins	   og	  með	  dýrin	   og	  maður	   er	  með	  
einhver	   dýr	   sem	   þau	   eiga	   að	   læra	   um	   en	   þá	   koma	   þau	  með	  
einhver	   allt	   önnur	   dýr	   sem	   maður	   varla	   þekkir	   og	   þá	   þarf	  
maður	   bara	   að	   grípa	   það	   og	   finna	  með	   þeim	   bækur	   og	   finna	  
upplýsingar	   um	   þau	   dýr.	   Þó	   það	   sé	   ekki	   eins	   og	   maður	   setti	  
þetta	   upp	   þá	   þarf	   maður	   bara	   að	   nýta	   sér	   áhugann	   þeirra.	  
Sérstaklega	   finnst	  mér	   þetta	   gerast	  með	   strákana	   en	   þeir	   eru	  
þá	   allavega	  að	   vinna.	   Ef	   það	  hefur	   smá	   tengingu	   við	  það	   sem	  
maður	  er	  að	  gera	  og	  þá	  er	  maður	  búinn	  að	  vekja	  forvitnina	  og	  
áhugann.	  

Sædís	  telur	  að	  nemendur	  sjái	  um	  þetta	  mikið	  til	  sjálfir	  þar	  sem	  þau	  eru	  
svo	  uppfinningasöm	  á	  þessum	  aldri	  og	  það	  sé	  bara	  í	  höndum	  kennarans	  að	  
veita	  þeim	  aðgengi	  að	  alls	  konar	  efnivið	  svo	  þau	  geti	  gefið	  ímyndunaraflinu	  
lausan	  tauminn	  og	  séð	  fyrir	  sér	  ólíka	  möguleika	  en	  Sædís	  telur	  mjög	  mikil-‐
vægt	  að	  nemendur	  fái	  nægan	  tíma	  til	  að	  hugsa	  hlutina	  til	  enda.	  Dagný	  telur	  
að	  það	  skipti	  öllu	  máli	  hvernig	  kennarinn	  ætlist	  til	  að	  nemendur	  vinni	  verk-‐
efnin.	   Ef	   kennarinn	   setji	   upp	   verkefni	   þannig	   að	   nemendum	   sé	   ætlað	   að	  
skapa	  eitthvað	  áþreifanlegt	  geri	  þau	  það.	  „Á	  meðan	  þau	  eru	  svona	  lítil	  að	  þá	  
komast	   þau	   ekkert	   upp	   með	   að	   þykjast	   ekki	   geta	   það“.	   Dagný	   reynir	   að	  
sleppa	   því	   að	   sýna	   nemendum	   einhverja	   fyrirmynd	   ef	   nemendur	   eiga	   að	  
búa	   eitthvað	   til	   því	   ef	   hún	   geri	   það	   að	   þá	   komi	   lítið	   frá	   nemendunum	  
sjálfum	  heldur	   fari	  þeir	   í	   að	  gera	  nákvæma	  eftirmynd	  af	  því	   sem	  þeim	  var	  
sýnt.	  

Bára	   og	   Anna	   minnast	   á	   ólíka	   þætti	   sem	   þær	   telja	   að	   geti	   ýtt	   undir	  
sköpun	  hjá	  nemendum	  sínum.	  Bára	  tengir	  það	  inn	  í	  verkefnavinnu	  nemenda	  
og	  segir:	  	  

Já,	  ég	  held	  það	  með	  því	  að	  viðhalda	  að	  við	  séum	  alltaf	  reglulega	  
með	   þessa	   vinnu,	   með	   verkefni	   til	   þess	   að	   halda	   við	   þessari	  
sköpunargleði.	   Að	   þetta	   sé	   eitthvað	   markvisst,	   að	   við	   séum	  
alltaf	  að	  keyra	  einhver	  verkefni	  eins	  og	  við	  erum	  með	  4	  tíma	  í	  
samfélagsfræði	  á	  viku	  og	  það	  er	  bara	  mjög	  mikilvægt	  að	  halda	  
því	   og	   söguramminn	   er	   til	   dæmis	   mjög	   góður.	   Þannig	   að	   ég	  
held	   að	   það	   sé	   bara	   að	   vera	   með	   markvissa	   vinnu	   allan	  
veturinn	   til	   þess	   að	   örva	   þau	   og	   eins	   og	   ég	   segi	   að	   reyna	   að	  
samþætta	  við	  aðrar	  greinar	  eins	  og	   stærðfræði	  og	   íslenskuna,	  
reyna	  að	  grípa	  tækifærin	  til	  að	  halda	  við	  þessu	  hugmyndaflugi	  
og	  þessari	  gleði	  að	  hafa	  gaman	  að	  því	  sem	  maður	  er	  að	  gera.	  

Anna	  taldi	  umhverfið	  skipta	  máli	  og	  sagði:	  	  

Já,	   það	   er	   lifandi	   og	   fjölbreytt	   umhverfi,	   það	   getur	   gert	   það.	  
Það	   er	   náttúrulega	   bara	   svona	   sköpunarvænt	   umhverfi	   með	  
allskonar	   jafnvel	   þeirra	   verkum,	   fallegum	  myndverkum	   upp	   á	  
vegg,	  fallegu	  útsýni,	  útikennslu,	  umhverfi	  og	  bara	  hitt	  og	  þetta,	  
allskonar	  hlutir	   hingað	  og	  þangað	  um	   stofuna	   sem	  eru	  ekkert	  
endilega	  fyrir	  framan	  þau	  dagsdaglega,	  það	  er	  svo	  misjafnt	  sem	  
kveikir	   í	   börnum.	   Auðvitað	   ætti	   maður	   að	   spila	   meiri	   tónlist	  
fyrir	  þau	  og	  það	  er	  bara	  svo	  margt	  sem	  getur	  kveikt	   í	  þeim	  og	  
svo	  mismunandi	  hlutir.	  	  

Anna	   er	   á	   þeirri	   skoðun	   að	   grunnur	   hennar	   sem	   textílkennari	   og	  
áhugasvið	  hennar	  hjálpi	  henni	  við	  að	  styðja	  sköpunarþáttinn	  í	  sinni	  kennslu.	  
Hún	  nefnir	  að	  hún	  hafi	  sjálf	  mjög	  gaman	  af	  því	  að	  teikna	  og	  hún	  er	  viss	  um	  
að	  sá	  áhugi	  „smiti“	  nemendur	  hennar.	  Anna	  telur	  einnig	  að	  fjölbreyttur	  efni-‐
viður	  sem	  nemendum	  býðst	  hjálpi	  til	  og	  bætir	  við:	  

Og	  svo	  já	  bara	  svona	  efnisöflun	  og	  annað	  dótarí.	  Ég	  kem	  alltaf	  
færandi	  hendi	  hingað,	  ég	  kom	  með	  heilan	  kassa	  í	  morgun	  fullan	  
af	  rusli	  og	  drasli	  til	  að	  nota,	  þannig	  að	  já	  ég	  held	  að	  maður	  nýti	  
svolítið	  það	  sem	  maður	  hefur	  í	  körfunni.	  En	  svo	  kannski	  skortir	  
annað	  á	  móti,	  maður	  líður	  svolítið	  fyrir	  það	  að	  geta	  ekki	  sungið	  
jafn	   bjartri	   söngrödd	   og	   börnin	   (hlær).	   Ég	   er	   ekki	  með	   vinnu-‐
konugrip	  á	  gítar	  og	  svona	  sem	  væri	  rosalega	  gaman.	  

Guðrún	   talar	  um	  að	  það	   sé	   í	   rauninni	  öllum	  svo	  eðlislægt	  að	   skapa	  því	  
lífið	   sjálft	   krefjist	   þess	   af	   okkur	   að	   vera	   stanslaust	   að	   hugsa	   í	   lausnum	   og	  
leita	  leiða	  bara	  til	  að	  leysa	  vanda	  hversdagsins.	  Hún	  segir:	  	  

Ég	   held	   að	   hún	   sé	   svo	   sjálfsprottin,	  miklu	   frekar	   að	   það	   væri	  
hægt	  að	  kæfa	  hana	  niður	  með	  því	  að	  ætlast	  til	  of	  mikils	  aga	  eða	  
eitthvað	   slíkt	   en	   ég	   held	   að	   sköpunin	   sé	   mjög	   sjálfsprottin	   í	  
flestum	  tilfellum.	  

Kennararnir	  voru	  allir	  sammála	  um	  það	  að	  til	  að	  fá	  fram	  skapandi	  vinnu	  
af	   hálfu	   nemenda	   sé	   nauðsynlegt	   að	   beita	  margskonar	   kennsluaðferðum.	  
Það	   sem	   hentaði	   einhverjum	   einum	   hentaði	   ekki	   endilega	   öðrum	   og	   því	  
þyrfti	   að	   hafa	   aðferðirnar	   fjölbreyttar	   svo	   komið	   væri	   til	   móts	   við	   ólíkar	  
þarfir	   nemenda.	   Einnig	   kom	   fram	   að	   kennurunum	   þótti	   skipta	  miklu	  máli	  
hvernig	   andrúmsloft	   ríkti	   í	   bekkjunum	   þeirra	   og	   þeir	   töldu	   einnig	   að	   það	  
væri	   þeirra	   hlutverk	   að	   skapa	   góðan	   „anda“	   innan	   bekkjarins.	   Það	   var	  
ýmislegt	  sem	  kennararnir	  töldu	  að	  skipti	  máli	   í	  þeim	  efnum	  eins	  og	  það	  að	  
nemendum	   liði	   vel	   í	   skólanum	   og	   „vildu	   helst	   ekki	   fara	   heim	   að	   loknum	  
skóladegi“	  eins	  og	  Bára	  orðaði	  það.	  Agastjórnum	  bar	  á	  góma	  því	  þeir	  töluðu	  
um	  að	  ef	  það	  ríkti	  ekki	  góður	  agi	  í	  bekknum	  færi	  of	  mikil	  orka	  í	  að	  reyna	  að	  
ná	  stjórn	  og	  öll	  markviss	  vinna	  með	  nemendum	  yrði	  svo	  erfið	  í	  framkvæmd.	  

4.2.2 Svigrúm	  innan	  námsefnis	  

Kennararnir	  voru	  spurðir	  hvort	  þeir	  teldu	  að	  námsefnið	  sem	  þeir	  vinna	  með	  
gæfi	  þeim	  mikið	  svigrúm	  til	  að	  vinna	  með	  sköpun	  á	  meðal	  nemenda	  sinna.	  

Guðrún	  telur	  að	  þar	  sem	  á	  yngsta	  stigi	  grunnskólans	  snúist	  kennslan	  mikið	  
til	  um	  að	  nemendur	  öðlist	  skilning	  á	  ákveðnum	  efnisatriðum	  eins	  og	  í	  stærð-‐
fræðinni	   til	  dæmis;	  að	   leggja	   saman	  og	  draga	   frá,	  hafi	  maður	   sem	  kennari	  
töluvert	  val	  um	  hvaða	  aðferðum	  er	  beitt	  við	  það:	  	  

Já,	  það	  er	  hægt	  að	  vinna	  með	  sköpun.	  Þú	  í	  raun	  og	  veru,	  alveg	  
eiginlega	   sama	   hvað	   þú	   kennir,	   getur	   alltaf	   hugsað,	   ef	   þú	   vilt	  
skipuleggja	  þig	  í	  þaula	  getur	  þú	  í	  raun	  og	  veru	  kennt	  eins	  og	  ég	  
sagði	   áðan	   stærðfræði	   með	   leiklist	   eða	   myndlist	   eða	   hvernig	  
sem	  er.	  Þú	  getur	  líka	  unnið	  bókamiðað	  og	  verið	  bara	  þannig	  og	  
tekið	  svo	  umræðu	  inn	  í	  og	  svoleiðis	  en	  svona	  sambland	  af	  öllu	  
held	  ég	  að	  sé	  alltaf	  best.	  Ég	  held	  að	  það	  sé	  ekki	  gott	  að	  týna	  sér	  
í	  einhverju	  einu	  heldur	  reyna	  svona,	  vegna	  þess	  að	  þau	  eru	  líka	  
bara	   svolítið	   misjöfn	   og	   nema	   á	   mismunandi	   hátt	   og	   það	   er	  
bara	   gott	   að	   vera	  með	   sitt	   lítið	   af	   hverju,	   en	   sköpunarþáttinn	  
geturðu	  aldrei	   tekið	  alveg	   í	  burtu,	  allavega	  ekki	  á	  yngsta	   stigi,	  
það	   er	   útilokað.	   En	   ég	   tel	   frekar	  meiri	   hættu	   á	   að	   það	   gerist	  
eftir	  því	  sem	  þau	  eru	  eldri.	  Þá	  þarf	  maður	  kannski	  bara	  að	  láta	  
þau	   stjórna	   svolítið	   meira	   sjálf	   hvernig	   er	   unnið	  með	   sköpun	  
svo	  áhugasviðið	  þeirra	  njóti	  sín.	  	  

Sædís	   segir	   að	  námsefnið	   sem	  hún	  vinni	  með	   í	   1.	  bekk	  bjóði	   vel	  upp	  á	  að	  
hægt	   sé	   að	   vinna	   að	   skapandi	   verkefnum	   og	   auðvelt	   sé	   að	   samþætta	  
sköpunina	  inn	  í	  allt	  námsefnið.	  Báru	  finnst	  hún	  alveg	  geta	  leyft	  sér	  að	  „leika“	  
sér	  með	  námsefnið	  og	  segir	  að:	  	  

Maður	   verður	   að	   passa	   að	   láta	   ekki	   bækurnar	   stjórna	   sér	   um	  
of.	  Stundum	  þarf	  maður	   spark	   í	   rassinn	  á	   sér	  af	  því	  að	  maður	  
gleymir	   sér,	   já	   bíddu	   ég	   þarf	   að	   klára	   þessa	   blaðsíðu	   fyrir	  
þennan	  tíma	  en	  ég	  er	  alltaf	  að	  minna	  mig	  á	  og	  stundum	  fæ	  ég	  
líka	  hugmyndir,	  þær	  bara	  poppa	  upp	  hjá	  mér	  og	  þá	  bara	  geri	  ég	  
það.	  Maður	  reynir	  að	  halda	  ákveðinni	  áætlun	  en	  ég	  er	  ekki	  að	  
láta	  það	  of	  mikið	  stjórna	  mér.	  Þau	  fara	  ábyggilega	  í	  lögfræðina	  
og	   læknisfræðina	   eða	   í	   Háskólann	   þó	   að	   það	   hafi	   ekki	   alveg	  
verið	  farið	  í	  þessa	  blaðsíðu	  og	  þessa	  blaðsíðu.	  	  

Svör	  Dagnýjar	  eru	  af	  svipuðum	  toga	  og	  Báru	  og	  segir	  hún:	  

Já,	  mér	  finnst	  það,	  ef	  ég	  er	  með	  einhverja	  hugmynd	  er	  enginn	  
sem	   stoppar	   það.	   Við	   erum	   ekkert	   með	   svo	   margar	   bækur	  

þannig	   að	   við	   verðum	   að	   klára	   þær	   [hún	   á	   við	   að	  
námsbækurnar	  séu	  fáar,	  ekki	  verið	  að	  keppast	  við	  að	  klára	  þær	  
endilega],	   það	   er	   helst	   stærðfræðin	   sem	  við	   þurfum	  að	   klára.	  	  	  	  
[	   ...	   ].	   Þá	   vill	  maður	  hafa	  námið	   skapandi	  og	   reynir	   að	  nálgast	  
það	   bara	   á	   allan	   hátt.	   Þetta	   þarf	   bara	   að	   vera	   fjölbreytt,	  
takturinn	  er	  bara	  svolítið	  annar.	  Sjálfri	  leið	  mér	  bara	  vel	  í	  skóla	  
á	  gamla	  mátann	  að	  vinna	  bara	   í	   vinnubókum	  og	   já,	  þannig	  að	  
ég	  hef	  ekkert	  á	  móti	  þeim	  neitt.	  Mörgum	  finnst	  bara	  æðislegt	  
að	  vinna	  í	  þeim,	  öðrum	  finnst	  frábært	  að	  fá	  að	  vera	  á	  gólfinu	  að	  
vinna.	   Þess	   vegna	   þarf	   maður	   alltaf	   að	   vera	   vakandi	   fyrir	  
þessum	  mörgu	  og	  fjölbreyttu	  kennsluháttum.	  

Anna	   segir	   þetta	   vera	   algerlega	   undir	   manni	   sjálfum	   komið	   hversu	   mikið	  
svigrúm	  maður	  telur	  sig	  hafa.	  Hún	  svarar	  spurningunni	  svohljóðandi:	  

Já,	  það	  er	  bara	  nákvæmlega	   jafn	  mikið	  og	  maður	  vill	  hafa	  það	  
sjálfur.	   Það	   er	   bara	   þannig,	   það	   er	   bara	   eins	   og	   þú	   gætir	   lagt	  
eitt	  stykki	  Lestrarlandið	  á	  borðið	  og	  látið	  börnin	  bara	  vinna	  það	  
en	  það	  er	  ekki	  skapandi	  fyrir	  fimm	  aura,	  bókin	  sem	  slík,	  en	  svo	  
náttúrulega	  bara	  verður	  maður	  að	  grípa	  þetta	  niður	  úr	   loftinu	  
og	   flétta	   þetta	   saman,	   ég	   meina	   það	   er	   sköpunarþáttur	   heil-‐
mikill	  í	  stærðfræðinni,	  maður	  bara	  þarf	  að	  vilja	  hafa	  hann	  með.	  
Byrjendalæsi	   er	   alveg	   stútfullt	   af	   sköpun,	   í	   raun	   og	   veru	   þarf	  
maður	   bara	   að	   passa	   að	   vera	   ekki	   of	   takmarkaður	   í	   hugsun.	  
Vera	  svolítið	  frjór	  bara.	  

Það	   er	   ljóst	   af	   ofangreindum	   svörum	   kennaranna	   að	   þeir	   telji	   sig	   hafa	  
tiltölulega	   frjálsar	   hendur	   um	   hvernig	   þeir	   bera	   fram	   námsefnið	   sem	   þeir	  
vinna	  með	  og	  sumt	  námsefni	  beinlínis	  ýti	  undir	  skapandi	  vinnu	  nemenda.	  	  

4.3 Innleiðing	  sköpunar	  í	  kennsluna	  

Viðmælendur	  í	  rannsókninni	  voru	  beðnir	  að	  svara	  spurningum	  sem	  tengdust	  
innleiðingu	   sköpunar	   sem	   grunnþáttar	   í	   skólunum	   sem	   þeir	   starfa	   í.	  
Spurningarnar	   sneru	   að	   aðkomu	   skólanna	   og	   hverjar	   kennararnir	   teldu	  
hindranirnar	   vera	   við	   að	   ná	   fram	   skapandi	   vinnu	   frá	   nemendum	   sínum.	  
Einnig	   voru	   kennararnir	   inntir	   eftir	   því	   hvort	   þeir	   merktu	   einhverjar	  
breytingar	   hjá	   sér	   í	   starfi	   eftir	   að	   sköpun	   var	   gerð	   einn	   af	   grunnþáttum	  
menntunar	  árið	  2011.	  

4.3.1 Aðkoma	  skólans	  

Þegar	   kennararnir	   voru	   spurðir	   um	   hvort	   skólinn	   sem	   þeir	   starfa	   í	   gerði	  
eitthvað	   til	   að	   styðja	   við	   innleiðingu	   sköpunar	   í	   kennsluna	   hjá	   þeim	   var	  
mismunandi	   hvaða	   svör	   fengust.	   Bára	   segir	   að	   þetta	   sé	   svolítið	   í	   sínum	  
höndum	  og	  hún	  hafi	  ekki	  fengið	  nein	  sérstök	  fyrirmæli	  um	  að	  hún	  þurfi	  að	  
sinna	   eða	   hlúa	   betur	   að	   sköpunarþættinum	   en	   hún	   hefur	   gert	   hingað	   til.	  
Hún	  telur	  eins	  og	  áður	  hefur	  komið	  fram	  að	  skólinn	  sem	  hún	  starfar	  í	  „sinni	  
þessum	  þætti	   bara	  nokkuð	   vel“.	  Guðrún	   sem	   starfar	   í	   sama	   skóla	  og	  Bára	  
samsinnir	   því	   að	   þetta	   sé	   mikið	   til	   undir	   henni	   sjálfri	   komið	   en	   segir	  
jafnframt	  að	  skólinn	  geri	  líka	  sitt.	  Hún	  segir:	  	  

Jú,	  það	  er	  að	  mínu	  mati	  alveg	  klárt	  að	  það	  er	  vilji,	  það	  er	  ríkur	  
vilji	  og	  hvað	  sem	  að	  maður	  biður	  um	  fær	  maður.	  Það	  fyrir	  það	  
fyrsta	  er	  náttúrlega	  mikið	  atriði.	  Að	  eiga	  ekki	  á	  hættu	  að	  það	  sé	  
slegið	   á	   fingur	   og	   svo	   hefur	   verið	   endurmenntun	   á	   vegum	  
skólans.	   Í	   fyrra	   fengum	  við	   svona	  „massíft“	  námskeið	   sem	  var	  
eiginlega	  bara	  svona	  lifandi	  og	  ...	  stærðfræðikennslu,	  allskonar	  
leikir	  og	   leiðir	   til	  þess	  að	  vinna.	  Fengum	  þá	  svona	  vinnustofur	  
eða	   svoleiðis	   og	   fengum	   að	   prufa	   og	   setja	   okkur	   í	   spor	   nem-‐
enda	  þannig	  að	  jú,	  jú,	  skólinn	  er	  alveg	  að	  reyna.	  

Anna,	  Dagný	  og	  Erna	  sem	  starfa	  allar	   í	   sama	  skólanum	  svara	  með	  svip-‐
uðum	  hætti	  og	  tala	  allar	  um	  að	  þetta	  sé	  mikið	  til	  í	  þeirra	  höndum.	  Þær	  segja	  
að	  þær	  þurfi	  samt	  yfirleitt	  ekki	  annað	  en	  að	  biðja	  um	  hlutina	  og	  þá	  er	  orðið	  
við	  þeim	  beiðnum	  af	  hálfu	  skólans.	  Erna	  tekur	  fram	  að	  skólinn	  ýti	  á	  samstarf	  
á	  milli	  umsjónarkennara	  og	   list-‐	  og	  verkgreinakennaranna	  og	  það	  hjálpi	   til.	  
Anna	  hefur	   orð	   á	  því	   að	   til	   dæmis	   séu	  myndlistarkennarinn	  og	   textílkenn-‐
arinn	   í	   skólanum	   „alveg	   svakalega	   flottar	   og	   virkar“.	   Dagný	   segir	   skólann	  
styðja	  við	  innleiðingu	  sköpunar	  í	  kennsluna	  hjá	  henni:	  	  

Já,	   í	   raun	   og	   veru	   eins	   og	   byrjendalæsi,	   það	   byggir	   svolítð	   á	  
sköpun,	   þau	   styrkja	   okkur	   í	   því	   og	  það	  er	   ekkert	   sem	   stoppar	  
okkur,	   nei	   það	   eru	   frekar	   eiginlega	   allir	   af	   vilja	   gerðir.	   Við	  
notum	  ekki	  bara	  byrjendalæsi,	  við	  höfum	  alltaf	  notað	  þema	  og	  
sögurammana	  með.	  Þeir	  hjálpa	  manni	  dálítið	  meira	  með	  sköp-‐
unina	  og	  svo	  ekki	  bara	  það,	  það	  er	  bara	  öll	  þessi	  ritun,	  það	  er	  
náttúrulega	   sköpun	   og	   útikennslan	   og	   allt	   þetta,	   I-‐padarnir,	  
þetta	  byggir	  svolítið	  á	  sköpun.	  

I-‐padar	  eða	  spjaldtölvur	  hafa	  verið	  að	  ryðja	  sér	  til	  rúms	  í	  mörgum	  skólum	  
sem	   kennslugagn	   og	   segir	   Sædís	   að	   I-‐padinn	   sé	   ákveðinn	   stuðningur	   við	  
innleiðingu	  sköpunar	  í	  kennsluna	  hjá	  henni:	  

Já,	  við	  vorum	  t.d.	  öll	  að	  fá	  I-‐pada	  til	  að	  nýta	  okkur	  í	  kennslu.	  Og	  
við	   fáum	   stutt	   námskeið	   fljótlega	   og	   svo	   verður	   lengra	   nám-‐
skeið	  í	  haust	  og	  þetta	  opnar	  nú	  heldur	  betur	  margar	  dyr	  þegar	  
kemur	   að	   kennsluforritum	   og	   t.d.	   sköpun	   og	   það	   er	   bara	  
brjáluð	  hamingja	  með	  þetta.	  

Hún	  bætir	  við	  að	  bekkurinn	  hennar	  fái	  úthlutað	  tveimur	  morgunstundum	  
í	  skólanum	  þar	  sem	  þau	  setja	  upp	  sýningu	  fyrir	  yngsta	  stig	  skólans	  og	  einnig	  
sé	  foreldrum	  boðið	  á	  sýninguna:	  	  

	  

Þá	  er	  nú	  verið	  að	  skapa,	  leikrit,	  dans,	  myndlist,	  söng	  og	  tískusýningu	  
t.d.	   Það	   fer	   heilmikill	   tími	   í	   undirbúning	   fyrir	   slíkar	   sýningar	   eða	  
alveg	   tæpar	   tvær	   vikur	   þannig	   að	   já,	   það	   er	   ýtt	   undir	   sköpun	   hjá	  
manni.	  

4.3.2 Hindranir	  	  

Þegar	  kennararnir	  eru	  spurðir	  út	   í	  hverjar	  hindranirnar	  gætu	  verið	   í	  því	  að	  
innleiðing	  sköpunar	  nái	  inn	  í	  kennsluna	  þeirra	  er	  misjafnt	  hvort	  þeir	  telji	  að	  
um	  einhverjar	  hindranir	  sé	  að	  ræða.	  Bára	  og	  Guðrún	  eru	  sammála	  og	  telja	  
að	   ekki	   sé	   um	  neinar	   hindranir	   að	   ræða	   sem	  þær	   geti	   komið	   auga	   á.	   Þær	  
vilja	   meina	   að	   það	   sé	   hugarfarið	   hjá	   þeim	   sjálfum	   sem	   gildi.	   Þó	   bætir	  
Guðrún	  því	  við	  að	  ef	  um	  er	  að	  ræða	  mjög	  erfiðan	  nemendahóp	  eða	  jafnvel	  
foreldrahóp	  að	  „þá	  fer	  öll	  orkan	  í	  það	  og	  það	  verður	  ekkert	  eftir	  hjá	  manni	  
til	  að	  sinna	  þessum	  þáttum	  eins	  og	  sköpun“.	  	  

Erna	  og	  Dagný	  nefna	  báðar	  þætti	  eins	  og	  skort	  á	  efni	  eins	  og	  pappír,	  lím	  
eða	   eitthvað	   slíkt	   og	   ef	  mikils	   undirbúnings	   er	   þörf	   sé	   það	   hindrun.	   Anna	  
nefnir	  fleiri	  þætti	  og	  segir:	  	  

Tímaskortur,	  skortur	  sem	  sagt	  á	  þeim	  tíma	  sem	  maður	  hefur	   í	  
raun	   og	   veru	   til	   undirbúnings,	   ef	   ég	   tek	   mig	   sjálfa	   bara	   sem	  
dæmi	  hér	  og	  nú	   í	  þeirri	   stöðu	   sem	  ég	  er	   í	  hérna	  þá	  er	  maður	  
náttúrulega	   einn	   með	   mjög	   marga	   nemendur	   og	   það	   fer	  
náttúrulega	  gríðarlegur	  tími	  í	  undirbúning	  og	  þá	  bara	  því	  miður,	  
ég	  meina,	   ég	   er	  með	   leiklistarhefti	   heima	   hjá	  mér	   sem	   ég	   er	  
búin	  að	  ætla	  að	   lesa	  síðan	  einhvern	  tíma	  í	  október,	  nóvember	  

sem	   ég	   hef	   ekki	   einu	   sinni	   komist	   í	   að	   lesa,	   hvað	   þá	   að	   gera	  
eitthvað	  í	  því.	  En	  ég	  meina,	  ég	  veit	  að	  þetta	  á	  að	  vera	  til	  staðar	  
og	  mig	  langar	  til	  að	  framkvæma	  þetta	  og	  ég	  myndi	  líka	  gjarnan	  
vilja	  vera	  hérna	  með	  kistu	  fulla	  af	  fötum	  og	  slæðum	  og	  töskum	  
og	   einhverjum	   hlutum	   og	   einhverju	   bara.	   Þetta	   kostar	   bara	  
gríðarlegan	   tíma	   í	   undirbúning	   og	   maður	   hefur	   bara	   ekkert	  
allan	  tímann	  í	  heiminum.	  Því	  miður.	  [	   ...	  ]	  Þetta	  er	  náttúrulega	  
verið	  að	  innleiða	  þetta	  og	  þetta	  á	  að	  vera	  en	  það	  náttúrulega	  er	  
rosalega	  erfitt	  að	  vera	  allt	   í	  öllu.	  Og	  maður	  er	  ekkert	  endilega	  
rosalega	  flinkur	  í	  öllu.	  

Sædís	  segir	  að	  það	  sé	  í	  rauninni	  bara	  hennar	  eigin	  persónulegu	  takmarkanir	  
sem	  gætu	  talist	  til	  hindrana:	  	  

Það	  eina	  sem	  mér	  finnst	  geta	  dregið	  úr	  er	  t.	  d.	  að	  ég	  kann	  ekki	  
að	  saga	  niður	  efni	   sjálf	  og	  ég	  er	   rosalega	  háð	  smíðakennaran-‐
um	  sem	  er	  ekkert	  vandamál	  en	  ég	  myndi	  vera	  duglegri	  að	  saga	  
niður	  hitt	  og	  þetta	  og	  búa	  til	  meira	  af	  öðruvísi	  verkefnum	  ef	  ég	  
gæti	  en	  ég	  hef	  bara	  ekki	  kunnáttuna.	  En	  maður	  gerir	  bara	  það	  
besta	  úr	  þessu	  þrátt	  fyrir	  sína	  vangetu	  á	  þessu	  sviði.	  En	  það	  er	  
bara	  svona,	  maður	  er	  ekki	  góður	  í	  öllu.	  	  

4.3.3 Hafa	  orðið	  breytingar	  	  

Viðmælendur	  úr	  rannsókninni	  voru	  spurðir	  að	  því	  hvort	  þeir	  fyndu	  fyrir	  því	  
að	  sköpunarþátturinn	  hefði	  fengið	  aukið	  vægi	  eftir	  að	  hann	  var	  tekinn	  upp	  
sem	   grunnþáttur	  menntunnar	   í	   Aðalnámskrá	   grunnskóla	   árið	   2011.	   Skoð-‐
anir	  kennaranna	  voru	  svipaðar	  að	  mörgu	   leyti	  og	  töldu	  flestir	  sig	  ekki	  hafa	  
orðið	  varir	  við	  svo	  miklar	  breytingar.	  Anna	  svaraði	  spurningunni	  neitandi	  en	  
segir:	  

En	   svo	  auðvitað	  er	  þessi	   skóli	  þannig	  að	  hann	  útlistar	   sig	   sem	  
náttúrulega	   svolítið	   meira	   með	   list-‐	   og	   verkgreinar	   en	   aðrir	  
skólar	  og	  það	  er	   lagt	  meira	   í	   hluti	   eins	  og	   smíði,	  myndmennt,	  
textíl	  og	  heimilisfræði.	  Krakkarnir	  fá	  fleiri	  tíma	  í	  þessum	  fögum,	  
þessum	   verkgreinum,	   en	   eins	   og	   ég	   segi	   sköpunarþátturinn	  
nær	   bara	   svo	  miklu	   lengra	   og	   listgreinaþátturinn	   er	   á	   svolitlu	  
undanhaldi.	   Það	   er	   gefið	   í	   verkgreinunum	   en	   hitt	   (listgrein-‐
arnar)	  mætti	  alveg	  fá	  meira	  vægi.	  Það	  er	  fullt	  af	  krökkum	  sem	  
eru	  að	  syngja	  og	  dansa	  og	  eru	  í	  leiklist	  og	  bara	  fyrir	  utan	  það	  þá	  
bara	  skiptir	  það	  máli.	  

Anna	  bætir	  við	  að	  hún	  telji	  að	  í	  hennar	  skóla	  hafi	  ekkert	  þurft	  að	  vera	  að	  
„hvolfa	   öllu	   og	   setja	   allt	   á	   annan	   endann	   til	   þess	   að	   fá	   eitthvað	   nýtt	   inn“	  
heldur	   snúist	   þetta	  bara	  um	  að	   skerpa	   á	   áherslum	  og	   flétta	   grunnþættina	  
inn	   í	   það	   góða	   sem	   fyrir	   er.	   Hún	   telur	   að	   það	   geti	   orðið	   erfitt	   ef	   mikilla	  
breytinga	  er	  þörf	  og	  það	  þurfi	  að	  standa	  mjög	  vel	  að	  þeim	  breytingum	  því,	  
eins	  og	  hún	  orðar	  það,	  að	  þá	  „um	  leið	  og	  þeir	  fara	  að	  tala	  um	  breytingar	  þá	  
er	  bara	  partur	  af	  mannlegu	  eðli	  að	  spyrna	  við“.	  

Dagný	   segist	   ekki	   finna	   fyrir	  mun	   af	   sömu	   ástæðu	   og	   Anna,	   það	   er	   að	  
skólinn	   hafi	   alltaf	   gert	   list-‐	   og	   verkgreinum	   hátt	   undir	   höfði.	   Erna	   tekur	   í	  
sama	  streng	  en	  segir	  að	  það	  halli	  reyndar	  aðeins	  á	  listgreinarnar	  eins	  og	  er	  í	  
skólanum	  þar	  sem	  hún	  starfar	  því	  leiklistarkennarinn	  sé	  til	  dæmis	  hættur	  og	  
starfshlutfall	   tónlistarkennarans	   í	   skólanum	  sé	  minna	  en	  áður	  var.	   „Maður	  
saknar	  þess	  mjög	  mikið“	  segir	  Erna.	  	  

	  
Bára	  telur	  sig	  ekki	  hafa	  orðið	  vara	  við	  neina	  breytingu	  og	  segir:	  	  

Nei,	   nei,	  mér	   finnst	   í	   raun	   og	   veru	   bara	   skólinn	   vera	   að	   gera	  
mjög	   góða	   hluti,	   eins	   og	   ég	   nefndi	   þetta	   með	   list-‐og	  
verkgreinar.	   Mér	   finnst	   vera	   heilmikið	   sem	   nemendur	   fá	   af	  
tímum	  í	  þessum	  sköpunarþáttum	  í	  þessum	  tímum	  og	  við	  erum	  
ekkert	   stoppaðar	   af.	   Við	  megum	   fara	   og	   fá	   lánaða	   pensla	   og	  
málningu	   hjá	  myndmenntakennaranum	   ef	   við	   þurfum.	   Textíl-‐
kennarinn	  er	  okkur	  innan	  handar	  ef	  við	  þurfum	  efni	  þannig	  að	  
mér	   finnst	   það	   bara	   í	   raun	   og	   veru	   mjög	   jákvætt	   og	   ekki	  
stoppað	  í	  sambandi	  við	  það.	  Eins	  og	  hefur	  alltaf	  verið	  í	  raun	  og	  
veru,	   bæði	   í	   sambandi	   við	   gömlu	   námskránna	   og	   þessa	   nýju.	  
Mér	   finnst	   þessu	   alltaf	   hafa	   verið	   bara	   nokkuð	   vel	   sinnt	   í	  
þessum	  skóla.	  

Guðrún	  tekur	  svo	  til	  orða:	  	  

Nei,	   það	   er	   auðvitað	   mismunandi	   á	   milli	   skóla,	   það	   hefur	  
maður	  orðið	  vör	  við	  í	  gegnum	  tíðina	  og	  hefur	  allavega	  gert	  það	  
hingað	   til,	   það	   gæti	   reyndar	   breyst	   því	   vegna	   þess	   að	  
sköpunarþátturinn	  er	  orðin	  svona	  almennari	  og	  ríkari	  og	  þetta	  
er	   ekki	   svona	   einskorðað	   við	   listgreinakennslu	   eða	   eitthvað	  
slíkt	   í	   aðalnámskrá	   lengur	   þannig	   að	   sjálfsagt	   verður	   þetta	   til	  
þess	   að	   sköpun	   verður	   alls	   staðar	   meira	   í	   hávegum	   höfð.	   En	  
stemmingin	   gagnvart	   sköpun	   hefur	   verið	   svolítið	   misjöfn	   í	  
gegnum	   tíðina	   á	   milli	   skóla	   það	   hafa	   verið	   stjórnendur	   sem	  

hafa	   sjálfsagt	   haft	   svolítið	   mikið	   um	   það	   að	   segja	   og	   t.d.	  
listgreinakennsla,	   ef	   við	   förum	   bara	   þangað,	   þar	   sem	   ýmsar	  
aðferðir	  eru	  þjálfaðar	  til	  sköpunar	  hjá	  börnum.	  Það	  hefur	  verið	  
misjafnt	  eftir	  skólum	  hversu	  mikið	  hefur	  verið	  boðið	  upp	  á.	  En	  
það	   er	   allavega	   gerð	   mjög	   heiðarleg	   tilraun	   til	   að	   láta	   þetta	  
verða	  hluta	  af	  öllu	  námi	  sem	  það	  á	  að	  vera	  náttúrulega.	  	  

Sædís	  er	  sú	  eina	  sem	  merkir	  einhverja	  breytingu	  að	  ráði	  og	  nefnir	  að	  það	  sé	  
í	   rauninni	   í	   fyrsta	   skipti	   núna	   sem	  sviðslistir	   eru	   settar	   inn	   í	   kennsluna	  hjá	  
hennar	  bekk.	  Þó	   svo	  að	  það	   sé	  ekki	  hún	   sem	  kenni	  þær	  þetta	  árið	  er	  það	  
eitthvað	   sem	   hæglega	   getur	   breyst,	   þess	   vegna	   á	   næsta	   ári.	   Það	   séu	  
breytingar	  sem	  hafi	  orðið	  í	  kjölfar	  innleiðingar	  nýrrar	  aðalnámskrár.	  

Svör	   viðmælenda	   rannsóknarinnar	   gefa	   til	   kynna	   að	   þeir	   hafi	   þurft	   að	  
gera	  mismiklar	  breytingar	  til	  að	  samræmast	  nýjum	  áherslum	  Aðalnámskrár	  
grunnskóla	  2011.	  

Kennararnir	   tala	   þó	   allir	   um	   að	   mikil	   vinna	   sé	   búin	   að	   eiga	   sér	   stað	   í	  
þeirra	   skólum	   þegar	   kemur	   að	   innleiðingu	   nýrrar	   aðalnámskrár	   með	  
grunnþættina	  sex	  að	   leiðarljósi.	  Skólarnir	  sem	  um	  ræðir	   í	  þessari	  rannsókn	  
hafa	  allir	  að	  sögn	  kennaranna	  skipt	  kennurunum	  og	  starfsfólki	  skólanna	  upp	  
í	  smærri	  hópa	  og	  hópunum	  svo	  verið	  úthlutað	  ákveðnum	  námsgreinum	  og	  
þeim	  ætlað	  að	  flétta	  grunnþættina	   inn	   í	  þær.	  Kennararnir	  telja	  að	  vinnan	   í	  
sínum	  skólum	  sé	  komin	  vel	  af	   stað	  en	   töluverð	  vinna	  sé	  þó	  eftir.	   Sædís	  er	  
undantekning	  því	  hún	  talar	  um	  að	  hennar	  skóli	  sé	  komin	  svo	  langt	  á	  veg	  að	  
þau	   séu	   byrjuð	   að	   starfa	  mjög	  mikið	   eftir	   áherslum	   nýrrar	   námskrár.	   Hún	  
segir:	  	  

Það	  er	  bara	  ætlast	   til	  þess	  að	  maður	   fari	  eftir	  þessum	  þáttum	  
og	   frá	   og	  með	  næsta	   hausti	   á	   allt	   að	   vera	   komið	   í	   gagnið	   hjá	  
okkur.	  Í	  fyrra	  vorum	  við	  í	  rauninni	  að	  vinna	  eftir	  gamla	  kerfinu	  
þannig	  að	  þetta	  ár	  er	  svona	  verið	  að	  vinna	  eftir	  nýja	  kerfinu	  og	  
aðlaga.

5 Umræður	  

í	   kaflanum	   hér	   að	   framan	   komu	   fram	   niðurstöður	   rannsóknarinnar.	   Í	  
þessum	   kafla	   verða	   niðurstöðurnar	   ræddar	   út	   frá	   fræðilegum	   forsendum	  
rannsóknarinnar.	  Leitast	  verður	  við	  að	  svara	  rannsóknarspurningunum	  sem	  
lagt	  var	  upp	  með	  í	  rannsókninni	  en	  þær	  eru:	  Hvaða	  skilning	  leggur	  umsjón-‐
arkennari	   í	   hugtakið	   sköpun	   og	   hlutverk	   sitt	   í	   innleiðingu	   hennar	   í	   sínu	  
starfi?	   Hvaða	   áhrif	   hefur	   innleiðing	   grunnþáttarins	   sköpun	   á	   daglegt	   starf	  
umsjónarkennara	  í	  skólanum/skólastarfi	  og	  hvernig	  vinnur	  umsjónarkennari	  
á	  yngsta	  stigi	  með	  sköpun	  í	  daglegu	  starfi	  sínu?	  	  

5.1 Að	  skilgreina	  sköpun	  

Þegar	   hugtakið	   sköpun	   er	   borið	   undir	   viðmælendur	   mína	   er	   forvitnilegt	  
hversu	  líkt	  þeir	  skilgreina	  hugtakið	  þrátt	  fyrir	  að	  það	  sé	  mjög	  vítt	  hugtak	  fyrir	  
þeim	  öllum.	  Allir	  viðmælendur	  mínir	  tengdu	  sköpun	  að	  miklu	  leyti	  inn	  í	  list-‐	  
og	   verkgreinar	   og	   einnig	   við	   einhverskonar	   afurð	   frá	   nemendum	   eða	  
upplifun.	  Hugmyndir	  kennaranna	  eru	  mjög	  fjölbreyttar	  um	  hvað	  geti	  talist	  til	  
sköpunar	  hjá	  nemendum	  sínum.	  	  

Þá	  voru	  allir	  umsjónarkennararnir	  á	  sama	  máli	  um	  að	  sköpun	  snúist	  um	  
ótrúlega	  margt	  og	  að	  ekki	  sé	  einfalt	  að	  skilgreina	  hana	  sem	  slíka.	  Þrátt	  fyrir	  
að	  viðmælendur	  mínir	  teldu	  hugtakið	  vera	  mjög	  vítt,	  var	  athyglisvert	  hversu	  
áþekkar	   skilgreiningar	   þeirra	   voru.	   Kennararnir	   töluðu	  um	  að	   sköpun	   væri	  
yfirleitt	  byggð	  á	  hugmynd	  sem	  yrði	  að	   lokum	  að	  einhverskonar	  afurð.	  Eins	  
og	  Dagný	  talar	  um;	  að	  það	  snúist	  um	  að	  fá	  einhverja	  hugmynd	  sem	  maður	  
framkvæmir	  og	  þannig	  verði	  eitthvað	  til	  úr	  hugmyndinni	  og	  Anna	  nefnir	  að	  
það	  sé	  hugmynd	  sem	  verði	  að	  einhverju	  verkefni.	  Afurðin	  þarf	  ekki	  endilega	  
að	   vera	   áþreifanleg	   því	   eins	   og	   Guðrún	   nefnir	   getur	   það	   líka	   verið	   upplif-‐
unin,	   eins	   og	   í	   hreyfileik	   eða	   skuggaleikhúsi.	   Þetta	   fer	   saman	   við	   það	   sem	  
Duffy	   (2006)	   bendir	   á	   að	   sköpun	   í	   gegnum	   tíðina	   hafi	   bæði	   verið	   í	   formi	  
einhvers	   áþreifanlegs	   og	   óáþreifanlegs.	   Þar	   nefnir	   hún	   leirstytturnar	   af	  
grísku	  guðunum	  og	  líka	  þegar	  sköpunin	  birtist	  í	  dansandi	  guðinum	  Vishnu.	  

	  Hugmyndir	   kennaranna	   eiga	   einnig	   við	   skilgreiningu	   NACCCE-‐
skýrslunnar	   (1999)	  sem	  segir	  að	  sköpun	  sé	   ferli	   sem	  byggi	  á	   ímyndunarafli	  
sem	   verði	   að	   lokum	   að	   frumlegri	   niðurstöðu	   sem	   hefur	   gildi.	   Ingibjörg	  

Jóhannsdóttir	  o.fl.	  (2012)	  tala	  um	  að	  niðurstaðan	  þurfi	  að	  hafa	  þýðingu	  fyrir	  
einstaklinginn	  sjálfan,	  hans	  nánasta	  umhverfi	  eða	  samfélagið	  í	  heild.	  	  

Kennararnir	  tengdu	  jafnan	  sköpun	  við	  list-‐	  og	  verkgreinar	  og	  nefndi	  Bára	  
að	  þar	  sem	  mikil	  áhersla	  væri	  lögð	  á	  þessar	  greinar,	  í	  skólanum	  þar	  sem	  hún	  
starfar,	  fengju	  nemendur	  mikið	  tækifæri	  til	  að	  sinna	  sköpunarþörf	  sinni	  þar.	  
Það	   fer	   saman	   við	   það	   sem	   kemur	   fram	   í	   Aðalnámskrá	   grunnskóla	   (2011)	  
um	  að	  þrátt	   fyrir	  að	  sköpun	  sem	  grunnþáttur	   sé	  ekki	  bundin	  eingöngu	  við	  
list-‐	   og	   verkgreinar	   sé	   tengingin	  mjög	  mikil	   í	   almennum	   skilningi.	   Tenging	  
kennaranna	   á	   sköpun	   við	   list-‐	   og	   verkgreinar	   styður	   hugmyndir	   Eisners	  
(2002)	  um	  að	  þær	  nálganir	  sem	  notaðar	  eru	  í	  kennslu	  list-‐	  og	  verkgreina	  ýti	  
undir	  sköpunargleði	  nemenda.	  	  

5.1.1 Vægi	  sköpunar	  í	  kennslu	  

Fram	  kemur	   í	   niðurstöðunum	  að	  kennararnir	   telja	   allir	   að	   sköpun	   sé	  mjög	  
veigamikill	  þáttur	  í	  kennslu.	  Guðrún	  talar	  um	  að	  hann	  sé	  í	  rauninni	  það	  sem	  
kennslan	  byggi	  á	   til	   fá	   fram	  vinnuferli	  nemenda	  sem	  er	   í	   samræmi	  við	  það	  
sem	   Berglind	   Rós	   (2009)	   bendir	   á	   þegar	   hún	   segist	   efast	   um	   að	   nokkuð	  
alvöru	  nám	  fari	  í	  rauninni	  fram	  án	  sköpunar.	  	  

Allir	   töldu	   kennararnir	   sköpun	   vera	   og	   eiga	   að	   vera	   mikilvægan	   þátt	   í	  
kennslu	   og	   töldu	   þeir	   allir	   að	   hún	   ætti	   ekki	   að	   einskorðast	   við	   ákveðnar	  
námsgreinar.	   Þær	   skoðanir	   fara	   saman	   við	   niðurstöðurnar	   úr	   viðamikilli	  
rannsókn	  sem	  gerð	  var	  á	  meðal	  kennara	  í	  Evrópu	  og	  Ingibjörg	  Jóhannsdóttir	  
og	  fleiri	  segja	  frá	  í	  ritinu	  Sköpun	  (2012).	  Kennararnir	  í	  þessari	  rannsókn	  vildu	  
þó	   meina	   að	   sumar	   námsgreinar	   virtust	   erfiðari	   til	   framkvæmdar	   þegar	  
kæmi	  að	  sköpunarþættinum	  og	  var	  helst	  að	  stærðfræðin	  væri	  nefnd	  í	  þeim	  
efnum.	   Það	   að	   flestum	   kennurunum	   þætti	   stærðfræðin	   erfið	   í	   þessum	  
efnum	   fær	  mann	   til	   að	  velta	   fyrir	   sér	  niðurstöðunum	  sem	  Bamford	   (2011)	  
komst	  að	  en	  hún	  nefnir	  sérstaklega	  að	  huga	  þurfi	  að	  námsgreinum	  eins	  og	  
til	   dæmis	   stærðfræði.	   Hún	   telur	   að	   nálgunin	   sem	   beitt	   er	   í	   stærðfræði	   sé	  
ekki	  með	  skapandi	  hætti.	  

	  Guðrún	   einn	   viðmælenda	   minna	   í	   rannsókninni	   er	   reyndar	   á	   þeirri	  
skoðun	  að	  mjög	  auðvelt	  sé	  að	  tengja	  sköpun	  inn	  í	  stærðfræðina	  og	  má	  velta	  
því	   fyrir	   sér	   hvort	   sú	   staðreynd	   að	   hún	   hefur	   sótt	   námskeið	   tileinkað	  
fjölbreyttri	   kennslu	   í	   stærðfræði	   skipti	   þar	   einhverju	   máli.	   Svör	   hinna	  
kennaranna	  gefa	  til	  kynna	  að	  þeir	  gætu	  þurft	  aðstoð	  við	  að	  finna	  hugmyndir	  
til	  að	  nýta	  sér	  í	  stærðfræðikennslunni.	  

5.1.2 Tenging	  við	  námsgreinar	  

Kennararnir	  í	  þessari	  rannsókn	  töluðu	  um	  að	  þeir	  ynnu	  töluvert	  meira	  með	  
sköpun	   í	   ákveðnum	   námsgreinum	   og	   skiptist	   það	   eftir	   skólum	   hvaða	  
námsgreinar	   það	   voru.	   Anna,	   Erna	   og	   Dagný	   töluðu	   um	   að	   þær	   væru	  
duglegar	  að	  ná	   fram	  skapandi	  vinnu	  nemenda	   í	  gegnum	  Byrjendalæsi	   sem	  
stuðst	  er	  við	  í	   íslenskunni	  í	  skólanum	  sem	  þær	  starfa	  í.	  Inn	  í	  það	  flétta	  þær	  
sögurammann	  til	  dæmis,	  sem	  þær	  telja	  góða	  aðferð	   í	   skapandi	  vinnu.	  Þær	  
tengdu	  skapandi	  vinnu	  mikið	  við	  móðurmálið	  og	  telja	  að	  mikil	  sköpun	  geti	  til	  
dæmis	   falist	   í	   ritun	   nemenda.	   Dagný	   talar	   um	   að	   það	   geti	   verið	   mjög	  
krefjandi	   að	   fá	  nemendur	   á	  þessum	  aldri	   til	   að	   verða	   góðir	   í	   ritun	  en	  þær	  
merkja	  mikinn	  árangur	  hjá	  nemendum	  eftir	  að	  þær	  fóru	  að	  leggja	  töluverða	  
áherslu	  á	  ritunina.	  

Guðrún	   og	   Bára	   tala	   báðar	   um	   að	   þær	   noti	   samfélagsgreinarnar	  mikið	  
sem	  vettvang	  fyrir	  skapandi	  vinnu	  nemanda.	  Þær	  nota	  Komdu	  og	  skoðaðu-‐	  	  
bækurnar	   mikið	   og	   eru	   duglegar	   að	   nota	   sögurammann.	   Þegar	   hann	   er	  
notaður	   eru	   nemendur	   að	   skapa	   persónur,	   dýr	   og	   umhverfi	   og	   afurðin	   er	  
sett	   upp	   á	   vegg	   þar	   sem	   söguþráðurinn	   og/eða	   vinna	   nemenda	   er	   gerð	  
myndræn.	  Nemendur	  eru	  að	  vinna	  með	  rammann	  í	  lotum	  og	  tengt	  ákveðnu	  
þema.	  Ingvar	  Sigurgeirsson	  (1999b)	  bendir	  á	  að	  þessi	  aðferð	  hafi	  að	  geyma	  
mjög	  skapandi	  viðfangsefni	  fyrir	  nemendur.	  
	  

5.2 Sköpun	  í	  starfi	  umsjónarkennarans	  

Viðmælendur	   mínir	   í	   rannsókninni	   vinna	   með	   sköpun	   á	   fjölbreyttan	   hátt.	  
Kennararnir	  tala	  um	  að	  þeir	  séu	  flestir	  með	  einhverjar	  námsgreinar	  nánast	  
„eyrnamerktar“	   sköpun	   eins	   og	   áður	   hefur	   komið	   fram.	   Þetta	   eru	   náms-‐
greinar	  eins	  og	  samfélagsgreinar,	  íslenska	  og	  Sædís	  nefnir	  smíðina	  aðallega.	  
Þrátt	  fyrir	  það	  eru	  kennararnir	  að	  vinna	  með	  sköpun	  í	  langtum	  fleiri	  tilfellum	  
við	   nánari	   umhugsun.	   Guðrún	   er	   sannfærð	   um	   að	   allir	   kennarar	   á	   yngsta	  
stigi	  séu	  að	  vinna	  með	  sköpun	  allan	  daginn	  því	  „þetta	  er	  í	  eðlinu“,	  segir	  hún.	  
Það	   er	   í	   samræmi	   við	   hugmyndir	   Craft	   (2002)	   sem	   telur	   alla	   einstaklinga	  
vera	  skapandi	  en	  að	  þeir	  skiptist	  í	  tvo	  flokka	  sem	  hún	  nefnir	  „big	  c“	  og	  „little	  
c“	  og	  stendur	  c-‐ið	  fyrir	  creativity	  eða	  sköpunarhæfni.	  	  

Guðrún	  ásamt	  Ernu	  og	  Báru	   talar	  um	  mikilvægi	  þess	  að	  nýta	  áhugasvið	  
nemenda	   til	   að	   fá	   sköpunarferlið	   í	   gang	  og	  það	  geti	   oft	   verið	   eitthvað	  allt	  
annað	   en	   lagt	   var	   upp	   með	   í	   upphafi	   en	   það	   sé	   mikill	   ávinningur	   fyrir	  
nemendur	   að	   finna	   sig	   í	   viðfangsefninu.	   NACCCE-‐skýrslan(1999)	   bendir	   á	  
mikilvægi	  þess	  að	  nemendur	  uppgötvi	   styrkleika	   sína	  á	  hvaða	  sviði	   sem	  er	  

og	  að	  það	  geti	  styrkt	  þau	  í	  sínu	  námi	  með	  því	  að	  auka	  sjálfstraust	  þeirra	  og	  
öryggi.	  

Kennararnir	   eru	   allir	   á	   einu	   máli	   að	   mikil	   sköpun	   felist	   í	   tjáningu	   og	  
túlkun	  hjá	  nemendum	  og	  eru	  kennararnir	  að	  vinna	  mikið	  með	  framkomu	  og	  
framsögn	  nemenda	  og	   nefnir	   Erna	   að	   hún	  nýti	   sér	   til	   að	  mynda	   I-‐pad	   svo	  
nemendur	   geti	   metið	   eigin	   frammistöðu.	   Einnig	   kemur	   fram	   hjá	   kennur-‐
unum	  að	  nemendahóparnir	   stýri	  því	   svolítið	  hvernig	  unnið	  er	  með	  sköpun	  
því	  fyrrgreint	  áhugasvið	  nemenda	  hafi	  áhrif	  þar	  á.	  

Anna	  hefur	  á	  orði	  að	  hún	  vilji	  gera	  meira	  af	  því	  að	  nota	  leiklist,	  tónlist	  og	  
dans	   með	   sínum	   nemendahóp	   og	   það	   sé	   í	   rauninni	   alltaf	   í	   undirmeð-‐
vitundinni	  hjá	  henni	  að	  hún	  þurfi	  að	  fara	  nýta	  sér	  þessar	   listgreinar	  betur	   í	  
kennslunni.	   Það	   að	   Anna	   sé	   sannfærð	   um	   að	   þessar	   listgreinar	   sem	   hún	  
nefnir	   gætu	   auðgað	   nám	   nemenda	   hennar	   er	   í	   takt	   við	   skoðanir	   Eisners	  
(2002/2005).	  

Það	   sem	   er	   áhugavert	   við	   mínar	   niðurstöður	   er	   að	   flestir	   kennararnir	  
hafa	   ekki	   endilega	   gert	   sér	   grein	   fyrir	   því	   að	   þeir	   séu	   að	   vinna	   að	   sköpun	  
með	  nemendum	  sínum	  fyrr	  en	  þeir	  byrja	  að	  ræða	  þessi	  mál.	  Því	  má	  ætla	  að	  
þetta	   sé	  ekki	  eitthvað	  sem	  kemur	  endilega	   fyrst	  upp	   í	  hugann	  hjá	  kennur-‐
unum	   þegar	   þeir	   eru	   að	   hugsa	   um	   kennsluna	   en	   við	   nánari	   skoðun	   sé	  
sköpuninni	  fléttað	  inn	  í	  mun	  meira	  en	  þeir	  hefðu	  talið.	  	  

5.2.1 Að	  efla	  nemendur	  til	  skapandi	  vinnu	  

Það	  sem	  kennararnir	  töldu	  geta	  ýtt	  undir	  sköpun	  hjá	  nemendum	  sínum	  voru	  
þeir	  sammála	  um.	  Þeir	  töluðu	  um	  að	  það	  væru	  fjölbreyttar	  kennsluaðferðir	  
sem	  skiptu	  miklu	  máli	  og	  þeir	  nýttu	  sér	  þær.	  Nemendur	  væru	  svo	  ólíkir	  að	  
nauðsynlegt	  væri	  að	  reyna	  að	  höfða	  til	  allra	  og	  er	  slík	  vitund	  kennara	  merki	  
um	  fagmennsku	  í	  starfi	  að	  mati	  Rúnars	  Sigurþórssonar	  og	  fl.	  (1999)	  og	  eins	  
og	   Ingrid	  Veira	   (2010)	  bendir	  á	  eru	  þetta	  kröfur	  nútímans	  að	  kennarar	  búi	  
að	  þeirri	   vitneskju	   að	  nemendur	  hafi	   þörf	   fyrir	   ólíkar	   nálganir	   í	   námi	   sínu.	  
Niðurstöður	  þessarar	   rannsóknar	   fara	  því	   ekki	   saman	  við	  niðurstöður	  Haf-‐
steins	  Karlssonar	  (2009)	  þegar	  hann	  skoðaði	  hvort	  kennsluaðferðir	  íslenskra	  
og	  finnskra	  grunnskólakennara	  væru	  fjölbreyttar.	   Íslensku	  kennararnir	  sem	  
voru	   12	   talsins	   beittu	   svokallaðri	   „hefðbundinni“	   kennslu	   að	   langmestu	  
leyti.	  Rannsókn	  Hafsteins	  fór	  fram	  árið	  2006−2007	  og	  er	  hægt	  að	  velta	  því	  
fyrir	  sér	  hvort	  breytingar	  hafi	  orðið	  á	  þessum	  tíma	  hjá	  kennurum.	  	  

Einnig	  töluðu	  viðmælendur	  mínir	  um	  að	  það	  skipti	  máli	  að	  veita	  nemend-‐
um	  allskyns	   ólíkan	   efnivið	   til	   að	   vinna	   úr,	   tíma	  og	   tækifæri	   til	   að	   vinna	   úr	  
hugmyndum	   sínum	   og	   fannst	   Sædísi	   þetta	   atriði	   sérlega	   mikilvægt	   svo	  

nemendur	  gætu	  velt	  ólíkum	  möguleikum	  fyrir	  sér.	  Þessir	  þættir	  eru	  að	  mati	  
Lindström	  (2006)	  nauðsynlegir	  svo	  nemendur	  geti	  þróað	  áfram	  sköpun	  sína.	  	  

Fram	  kom	  að	  umhverfi	  nemenda	  þyrfti	  að	  vera	  ríkt	  af	  hlutum	  sem	  geta	  
kveikt	  á	   ímyndunarafli	  nemenda.	  Þetta	  gætu	  verið	  hlutir	  eins	  og	   til	  dæmis	  
myndverk	   eða	   bækur.	   Annarella	   (2000)	   er	   á	   þeirri	   skoðun	   að	   ef	   kennarar	  
eru	   ekki	   að	   skapa	   slíkar	   aðstæður	   fyrir	   nemendur	   ásamt	   fjölbreyttum	  
kennsluaðferðum	   séu	   þeir	   að	   takmarka	   möguleika	   nemenda	   sinna	   til	   að	  
öðlast	  dýpri	  skilning	  á	  námsefninu	  og	  draga	  einnig	  úr	  sköpunarkrafti	  þeirra.	  
Anna	   talar	   um	   að	   hún	   reyni	   að	   safna	   að	   sér	   allskyns	   efniviði	   því	   það	   geti	  
verið	  svo	  ólíkir	  hlutir	  sem	  „kveiki	  í	  nemendum“	  eins	  og	  hún	  orðar	  það	  og	  á	  
við	   ímyndunarafl	   nemenda.	   Ímyndunaraflið	   er,	   eins	   og	   Guðmundur	   Finn-‐
bogason	   (1903/1994)	   bendir	   á,	   undirstaða	   þess	   sem	   knýr	   áfram	   skapandi	  
hugsun	  og	  ef	  ímyndunaraflið	  sefur	  eigi	  engin	  menntun	  sér	  stað	  .	  

Allir	   kennararnir	   töldu	   mjög	   mikilvægt	   að	   nemendum	   þeirra	   líði	   vel	   í	  
skólanum	  svo	  námið	  gengi	  sem	  best	  fyrir	  sig	  og	  það	  væri	  þeirra	  hlutverk	  að	  
búa	   svo	   um	   nemendur	   sína.	   Það	   mætti	   því	   segja	   að	   kennararnir	   séu	   að	  
starfa	  eftir	  því	  sem	  kemur	  fram	  í	  Aðalnámskrá	  grunnskóla	  (2011)	  um	  að	  það	  
sé	   eitt	   af	   mikilvægustu	   hlutverkum	   umsjónarkennaranna	   að	   fylgjast	   náið	  
með	  hvernig	  nemendum	  þeirra	  líður.	  

5.2.2 Rými	  sköpunar	  innan	  námsefnis	  

„Það	  er	  bara	  nákvæmlega	  jafn	  mikið	  og	  maður	  vill	  hafa	  það	  sjálfur“	  var	  það	  
sem	  Anna	  hafði	  að	  segja	  um	  þann	  þátt.	  

Námsefnið	   sem	   kennararnir	   eru	   að	   nota	   á	   yngsta	   stiginu	   gefur	   kenn-‐
urum,	  samkvæmt	  svörum	  viðmælenda,	  eins	  mikið	  svigrúm	  til	  að	  vinna	  með	  
sköpun	  og	  þeir	  kjósa	  sjálfir	  og	  ýtir	  jafnvel	  undir	  hana	  í	  einhverjum	  tilfellum	  
að	   mati	   kennaranna.	   Viðmælendur	   mínir	   bentu	   á	   að	   námsefni	   eins	   og	  
Komdu	   og	   skoðaðu-‐bækurnar	   sem	   notaðar	   eru	   í	   samfélagsgreinum	   gætu	  
auðveldlega	   ýtt	   undir	   sköpun	   hjá	   nemendum	   og	   eins	   voru	   verkefni	   innan	  
Byrjendalæsis	  nefnd	  til	  sögunnar.	  Bára	  talar	  um	  að	  hún	  reyni	   líka	  að	  passa	  
upp	  á	  að	  bækurnar	  stýri	  ekki	  allri	  kennslunni	  hjá	  sér	  þrátt	  fyrir	  að	  reynt	  sé	  
að	  halda	  áætlun.	  Það	  er	  eins	  og	  Guðrún	  bendir	  á	  að	  kennslan	  á	  yngsta	  stigi	  
snúi	   oft	  meira	   að	   því	   að	   kenna	   nemendum	   ákveðna	   efnisþætti	   eins	   og	   til	  
dæmis	  samlagningu	  og	  frádrátt	  og	  það	  megi	  gera	  á	  ýmsa	  vegu.	  	  

5.3 Sköpun	  innleidd	  í	  kennslu,	  hlutverk	  skólanna	  

Varðandi	  innleiðingu	  sköpunar	  í	  kennsluna	  hjá	  viðmælendum	  mínum	  kemur	  
fram	   að	   hún	   er	   að	  mestu	   leyti	   í	   þeirra	   höndum.	   Það	   sé	   þeirra	   að	   fá	   hug-‐
myndirnar	  og	  útfæra	  þær.	  Allir	  kennararnir	  tala	  um	  að	  það	  sé	  yfirleitt	  alltaf	  
tekið	   vel	   í	   það	   sem	  þeir	   biðja	   um	  og	   reynt	   eftir	   fremsta	  megni	   að	   útvega	  
þeim	  það	  sem	  til	  þarf.	  Samstarf	  á	  milli	  list-‐og	  verkgreinakennara	  og	  umsjón-‐
arkennara	   virðist	   vera	   töluvert	   mikið	   af	   svörum	   viðmælenda	   minna	   að	  
dæma,	   og	   í	   einum	   skólanum	   sem	   um	   ræðir	   í	   þessari	   rannsókn	   eru	   skóla-‐
stjórnendur	   duglegir	   að	   hvetja	   til	   þessa	   samstarfs.	   Sergiovanni	   (2001)	   vill	  
meina	  að	  aukið	  samstarf	  af	   slíkum	  toga	  verði	  gagngert	   til	  að	  styrkja	  skóla-‐
samfélagið.	  

Samkvæmt	  þessum	  svörum	  viðmælenda	  minna	  spila	  kennnararnir	  sjálfir	  
veigamikið	   hlutverk	   þegar	   kemur	   að	   innleiðingunni	   og	   greinilegt	   að	   þeir	  
þurfa	  að	  vera	  vakandi	   fyrir	  því	  og	  meta	  hvort	   sköpunarþættinum	  sé	  nægi-‐
lega	  sinnt	  	  

Fram	   kemur	   að	   skólinn	   sem	   tveir	   viðmælenda	   minna,	   þær	   Bára	   og	  
Guðrún,	   starfa	   í	   hafi	   boðið	   upp	   á	   námskeið	   fyrir	   kennarana	   sína	   í	   stærð-‐
fræðikennslu	  til	  að	  geta	  kennt	  hana	  á	  fjölbreyttari	  hátt.	  Guðrún	  sótti	  þetta	  
námskeið	  og	  er	  áhugavert	  að	  hún	  sér	  fyrir	  sér	  margar	  leiðir	  til	  þess	  að	  kenna	  
stærðfræði	  með	  skapandi	  hætti.	  	  

Einn	  viðmælandi	  minn,	  Sædís,	  talar	  um	  að	  skólinn	  sem	  hún	  starfar	  í	  hafi	  
útvegað	   sér	  og	  öllum	  kennurum	  skólans	   I-‐pad	   til	   kennslunnar	  og	  það	   sé	  á	  
stefnuskránni	  að	  halda	  námskeið	  fyrir	  kennarana	  svo	  þeir	  geti	  nýtt	  sér	  alla	  
þá	  möguleika	  sem	  I-‐pad	  getur	  boðið	  upp	  á	   í	  kennslunni.	  Piirto	  (2004)	  talar	  
um	  mikilvægi	  þess	  að	  kennarar	   fái	  markvissa	  þjálfun	   í	   aðferðum	  sem	  geta	  
hjálpað	   kennurum	   að	   ná	   fram	   skapandi	   vinnu	   og	   hugsun	   frá	   nemendum.	  
Evans	   (2001)	   fjallar	   einnig	   um	   þennan	   þátt	   og	   telur	   þetta	   skipta	   sköpum	  
þegar	  kemur	  að	  breytingum	  í	  skólastarfi,	  þ.e.	  að	  styðja	  kennara	  í	  að	  tileinka	  
sér	  nýja	  eða	  aðra	  hæfni	  í	  starfi.	  

Viðmælendur	   mínir	   telja	   að	   skólarnir	   þeirra	   séu	   vel	   á	   veg	   komnir	   í	  
innleiðingu	   nýrrar	   aðalnámskrár	   og	   af	   svörum	   þeirra	   má	   álykta	   að	   einn	  
skólinn	  sem	  um	  ræðir	  sé	  töluvert	  lengra	  á	  veg	  komin	  en	  hinir	  tveir.	  Þar	  eru	  
kennarar	  farnir	  að	  starfa	  samkvæmt	  og	  aðlagast	  nýjum	  áherslum	  og	  búið	  að	  
gefa	   það	   út	   af	   skólastjórnendum	   að	   aðlögun	   skuli	   lokið	   vorið	   2015.	   Hinir	  
tveir	   skólarnir	   sem	  um	   ræðir	   eru	   að	   sögn	   viðmælenda	  minna	   ekki	   komnir	  
eins	  langt	  og	  telja	  sig	  eiga	  einhverja	  vinnu	  eftir.	  

Þá	   getur	   skipt	   máli,	   eins	   og	   áður	   hefur	   komið	   fram,	   hvernig	   skólarnir	  
töldu	   sig	   stadda	  áður	  en	  ný	  aðalnámskrá	  var	   gefin	  út	  og	  hvaða	  breytingar	  

þeir	   töldu	   sig	   þurfa	   að	   fara	   út	   í.	   Það	   er	  mjög	  mikilvægt	   samkvæmt	   Fullan	  
(2001)	   að	   skólarnir	  meti	   hvar	   þeir	   eru	   staddir	   gagnvart	   þeim	   þáttum	   sem	  
stendur	  til	  að	  innleiða	  og	  hversu	  mikilla	  breytinga	  er	  þörf.	  

5.3.1 Hindranir	  og	  breytingar	  

Það	  er	   áhugavert	   að	   rýna	   í	   svör	   kennaranna	  þegar	   kemur	   að	  hindrunum	   í	  
innleiðingu	   sköpunar	   í	   kennsluna	  þeirra.	   Flestir	   kennararnir	   telja	   að	  hindr-‐
anirnar	  tengist	  þeirra	  eigin	  hugarfari	  eða	  vangetu.	  Það	  kemur	  ekki	  á	  óvart	  í	  
ljósi	  þess	  að	  kennararnir	  telja	  að	   innleiðingin	  sé	  að	  mestu	   í	  þeirra	  höndum	  
og	  í	  rauninni	  sé	  ekki	  verið	  að	  innleiða	  stórvægilegar	  breytingar	  í	  störf	  þeirra.	  
Það	  að	  vinna	  á	   skapandi	  hátt	  með	  nemendum	  á	  yngsta	   stigi	   grunnskólans	  
hafi	  verið	  einkennandi	  fram	  að	  árinu	  2011	  og	  kennurunum	  tamt.	  	  

Kennararnir	  virðast	  allir	   leggja	  sig	  fram	  við	  að	  gera	  það	  besta	  í	  stöðunni	  
ef	   þeir	   upplifa	   sig	   vanmáttuga	   á	   einhverju	   sviði	   í	   tengslum	   við	   skapandi	  
vinnu	   og	   Anna	   talar	   um	   að	   einn	   kennari	   geti	   ekki	   verið	   góður	   í	   öllu.	   Hún	  
talar	   einnig	   um	   að	   tímaskortur	   hafi	   líka	   áhrif	   á	   hvernig	   hún	   fái	   nemendur	  
sína	  til	  skapandi	  vinnu	  því	  hugmyndirnar	  sem	  hún	  hefur	  og	  aðferðirnar	  eru	  
fjölmargar	  en	  skipulagningin	  tekur	  mikinn	  tíma.	  	  

Það	   sem	   einnkenndi	   alla	   kennarana	   í	   rannsókninni	   var	   mjög	   jákvætt	  
viðhorf	   til	   listgreina	   eins	  og	   leiklistar,	   dans	  og	   tónlistar,	   til	   að	  mynda.	  Allir	  
kennararnir	  eru	  að	  nýta	  sér	  þessar	  greinar,	  að	  einhverju	  leyti	  í	  það	  minnsta	  
og	   greinilegt	   að	   þeir	   telja	   þær	   ýta	   verulega	   undir	   sköpunarþáttinn	   í	   sinni	  
kennslu.	  Það	  að	  hafa	   jákvætt	  viðhorf	  til	   lista	  og	  sköpunar	  var	  það	  hugarfar	  
sem	  einkenndi	  þá	  kennara	  sem	  nýttu	  sér	  listir	  til	  kennslu	  samkvæmt	  niður-‐
stöðum	  úr	  rannsókn	  Oreck	  (2006).	  

	  





	  

71	  

6 Lokaorð	  

Í	   þessari	   rannsókn	   minni	   tel	   ég	   mig	   hafa	   svarað	   rannsóknarspurningum	  
mínum	  þremur	  að	  mestu	  leyti.	  Í	  ljós	  kemur	  að	  þrátt	  fyrir	  að	  hugtakið	  sköpun	  
sé	  mjög	   vítt	   og	   hafi	   vafist	   örlítið	   fyrir	   viðmælendum	  mínum	  eru	   þeir	  með	  
áþekkar	  skilgreiningar.	  Tengingin	  við	   list-‐	  og	  verkgreinar	  er	  ótvíræð	  og	  allir	  
viðmælendur	  mínir	  töluðu	  um	  sterk	  tengsl	  þarna	  á	  milli.	  Varðandi	  hlutverk	  
kennaranna	  sjálfra	   í	   innleiðingu	  sköpunar	  sem	  grunnþáttar	  menntunnar	  er	  
ljóst	  að	  hlutverk	  þeirra	  er	  mjög	  mikilvægt	  og	  er	  það	  að	  mestu	  leyti	   í	  þeirra	  
höndum	   að	   koma	   með	   hugmyndir	   sem	   þeir	   nýta	   sér	   til	   kennslunnar.	   Að	  
mínu	   mati	   er	   því	   um	   töluverða	   áskorun	   að	   ræða	   fyrir	   kennara	   sem	   hafa	  
hugmyndir	  af	  skornum	  skammti	  til	  að	  viðhalda	  sköpunarþrá	  nemenda	  sinna.	  
Það	  hlýtur	  því	  að	  vera	  hér	   sem	  samstarf	  kennara	  á	  milli	  er	  gífurlega	  mikil-‐
vægt	  svo	  þeir	  geti	  skipst	  á	  hugmyndum	  og	  ráðum.	  	  

Áhrif	   á	   dagleg	   störf	   umsjónarkennarans	   við	   innleiðingu	   sköpunar	   sem	  
grunnþáttar	   menntunar	   er	   samkvæmt	   niðurstöðum	   þessarar	   rannsóknar	  
mjög	   takmörkuð.	   Ég	   hefði	   átt	   von	   á	  meiri	   breytingum	   en	   það	   er	   vonandi	  
mælistika	  á	  að	  þessum	  þætti	  menntunnar	  hafi	  verið	  vel	  sinnt	  eftir	  sem	  áður.	  

Kennararnir	  í	  þessari	  rannsókn	  vinna	  að	  sköpun	  með	  fjölbreyttum	  hætti	  
og	   eru	   að	   nýta	   listgreinar	   að	   einhverju	   leyti	   í	   kennslunni	   hjá	   sér	   svo	   sem	  
leiklist	   og	   tónlist	   svo	   eitthvað	   sé	   nefnt.	   Nemendur	   þessara	   kennara	   eru	  
ungir	   að	   árum	   og	   hafa	  mikla	   sköpunarþörf	   og	   er	   greinilegt	   á	   svörum	   við-‐
mælenda	  minna	   að	   þeir	   gera	   sér	   vel	   grein	   fyrir	   því	   og	   reyna	   eftir	   fremsta	  
megni	  að	  mæta	  þeim	  þörfum.	  

Af	  svörum	  viðmælenda	  minna	  að	  dæma	  eru	  þeir	  allir	  að	  gera	  sitt	  besta	  
og	   telja	   það	   ekki	   eftir	   sér	   að	   stíga	   út	   fyrir	   sinn	  þægindaramma	   til	   að	   gera	  
sköpunarþættinum	  í	  sinni	  kennslu	  góð	  skil.	  Það	  er	  trú	  mín	  að	  þrátt	  fyrir	  að	  
einungis	   sé	   um	   sex	   kennara	   að	   ræða	   í	   þessari	   rannsókn	  eigi	   þessar	   niður-‐
stöður	  við	  um	  mikinn	  meirihluta	  umsjónarkennara	  á	  yngsta	  stigi	  án	  þess	  að	  
hægt	  sé	  að	  alhæfa	  neitt	  um	  það.	  	  

Ástæðu	  þess	  að	  ég	  valdi	  að	  gera	  þessa	  rannsókn	  má	  rekja	  til	  þess	  að	  ég	  
hef	   oft	   hugsað	   til	   þess	   að	   mikil	   hætta	   geti	   orðið	   á	   því	   að	   maður	   verði	  
einhæfur	   í	   starfi	   sem	   umsjónarkennari	   ungra	   barna.	   Svör	   viðmælenda	  
minna	  hafa	  dregið	  úr	  þessum	  áhyggjum	  mínum	  því	  eins	  og	  þeir	  tala	  um	  að	  
stýrir	  nemendahópurinn	  oft	  svo	  miklu	  um	  kennsluna	  og	  það	  byggir	  á	  áhuga-‐
sviði	  þeirra	  hverju	  sinni.	  Markmið	  allra	  kennara	  er	  samkvæmt	  minni	  trú	  að	  

nemendum	  líði	  vel	   í	  skólanum.	  Að	  leyfa	  nemendum	  að	  njóta	  sín	  í	  skapandi	  
vinnu	  er	  einn	  liður	  í	  því	  að	  stuðla	  að	  vellíðan	  nemenda	  sem	  við	  hljótum	  öll	  
að	  stefna	  að.	  

Viðtalsrammi	  

	  
➢	   Hvað	  telur	  þú	  vera	  mikilvægasta	  hlutverk	  þitt	  sem	  kennari?	  	  
➢	   Hvernig	  skilgreinir	  þú	  sköpun?	  
➢	   Telur	  þú	  sköpun	  vera	  mikilvæga	  í	  kennslu	  og	  ef	  svo	  er,	  hvers	  vegna?	  
➢	   Telur	  þú	  sköpun	  eiga	  vera	  bundna	  við	  ákveðnar	  námsgreinar	  og	  ef	  svo	  

er	  þá	  hverjar	  og	  hvers	  vegna?	  

➢	   Hefurðu	  kynnt	  þér	  það	  sem	  kemur	  fram	  í	  Aðalnámskrá	  grunnskóla	  
(2011)	  varðandi	  sköpun?	  Hvað	  finnst	  þér	  um	  það	  sem	  þar	  segir?	  

➢	   Gerir	  skólinn	  eitthvað	  til	  að	  styðja	  við	  innleiðingu	  á	  sköpun	  í	  kennslunni	  
hjá	  þér?	  Ef	  svo	  er,	  hvernig	  þá?	  

➢	   Hefur	  þú	  fundið	  fyrir	  því	  að	  sköpunarþátturinn	  hafi	  fengið	  aukið	  vægi	  í	  
skólastarfinu	  eftir	  að	  hann	  var	  tekinn	  upp	  sem	  grunnþáttur	  menntunar	  í	  
Aðalnámskrá	  grunnskóla	  (2011)?	  Ef	  svo	  er	  ekki,	  hvers	  vegna	  telurðu	  að	  
svo	  sé?	  

➢	   Hvar	  telurðu	  að	  skólinn	  þinn	  sé	  staddur	  í	  innleiðingarferlinu	  á	  
grunnþáttum	  menntunar?	  

➢	   Hvernig	  vinnur	  þú	  með	  sköpunarþáttinn	  í	  þinni	  kennslu?	  

➢	   Hvernig	  meturðu	  það	  hvort	  þér	  hafi	  takist	  að	  fá	  nemendur	  til	  að	  hugsa	  
meira	  með	  skapandi	  hætti?	  

➢	   Hvað	  er	  það	  sem	  þú	  telur	  helst	  að	  geti	  ýtt	  undir	  sköpun	  hjá	  nemendum?	  
➢	   Hvaða	  kennsluaðferðir	  nýtir	  þú	  þér?	  

➢	   Myndirðu	  segja	  að	  þú	  hefðir	  mikið	  svigrúm	  til	  að	  vinna	  með	  sköpun	  í	  
tengslum	  við	  námsefnið?	  

➢	   Hvaða	  hindranir	  sérð	  þú	  helstar	  sem	  gætu	  komið	  í	  veg	  fyrir	  innleiðingu	  á	  
sköpunarþættinum	  í	  kennslu?	  	  
	  


